
Агар хоњед, ки дар соли 2022 аз навгонињои 
соњаи маориф ва илм огоњ бошед, амру фармо-
иш ва дастурњои вазири маориф ва илм ва ас-
ноди соњаи маориф ва илмро сариваќт дастрас 
намоед, аз таљрибаи њамкасбон огоњ гардед, 
таљриба, андеша ва дархости худро пешнињод 
карда тавонед, ба нашрияи дўстдоштаи худ – 
«Омўзгор» обуна шавед.

СУРАТЊИСОБИ МО

 КАЛОМИ ПЕШВО  МЕЊРНОМА

Њамватанони азиз!
Њамаи шуморо ба муносибати 

Рўзи забони давлатии Љумњурии 
Тољикистон, ки мо онро њар сол 
њамчун рамзи арљгузорї ва гиро-
мидошти забони ширину шевои 
тољикї таљлил менамоем, самимо-
на табрик мегўям. 

Мардуми шарифи Тољикис-
тон дар сї соли соњибистиќлолї 
шоњиди дигаргунињои бузургу 
бесобиќа дар тамоми самтњои њаёт, 
аз љумла, дар татбиќи сиёсати дав-
латии забон, яъне пешрафти он ва 
ба таври куллї вусъат гирифтани 
доираи истифодаи забони шоиро-
наи тољикї гардидаанд.

Мањз дар њамин давра забо-
ни тољикї дар бахтномаи миллат 
– Конститутсияи Тољикистони 
соњибистиќлол ба сифати забони 
давлатї эътироф ва дарљ гардид.

Аз 5 октябри соли 2009, яъне 
бо ќабул гардидани Ќонун «Дар 
бораи забони давлатии Љумњурии 
Тољикистон» забони тољикї ба 
марњалаи нави рушду такомул во-
рид шуд. Зеро ќонуни мазкур бо 
дарназардошти ниёзњои рўзафзуни 
љомеаи мо дар асри XXI, инчунин, 
ба хотири арљгузориву посдории 
боз њам бештари забони тољикї 
тањияву тасдиќ гардида, то имрўз 
дар пешбурди сиёсати давлати на-
вини тољикон наќши муњим бозида 
истодааст.

Њукумати Тољикистон, дар ба-
робари ин, пайваста тадбирњои 
иловагиеро амалї карда истода-
аст, ки њадаф аз онњо тањкими беш-
тар бахшидан ба маќоми забони 
давлатї мебошад.

Аз љумла, 28 ноябри соли 2020 
Ќарори Њукумати Љумњурии 
Тољикистон «Дар бораи Барно-
маи рушди забони давлатї барои 
солњои 2020 – 2030» тасдиќ кар-
да шуд, ки барои дурнамои руш-
ди сиёсати забони давлатї дар 
љомеа заминањои њуќуќї, моддї 
ва иљтимоиву иќтисодї фароњам 
меоварад. Барномаи мазкур 
маљмўи чорабинињоро барои руш-
ди дањсолаи забон муайян карда, 
мо соњибзабононро вазифадор ме-
намояд, ки содиќона ва бо эњсоси 
баланди худшиносиву худогоњї 
аз пайи иљрои масъалањои дар он 
пешбинишуда бошем. Дар робита 
ба ин, бори дигар хотиррасон ме-
созам, ки забон њастии миллат ва 
нишони давлатдории миллї буда, 
чун љисми зинда барои афзудани 
тавонмандии худ ба ѓамхориву 
пуштибонии пайвастаи давлату 
љомеа ниёз дорад. Забони тољикї 
ифодагари арзишњои маънавї ва 
оинаи ибратбахши рўзгори мо, 
тољикон, аст.

Аз ин рў, мо забони мода-
рии худро дўст медорем, ба он 
эњтирому арљи бепоён мегузорем, 
зеро забон ганљи бебањои мероси 
фарњангї ва аз љумлаи олитарин 
муќаддасоти миллии мо ба шумор 
меравад.

Донистани якчанд забон, ки 
аз анъанањои деринаи гузаштаго-
ни бузургамон маншаъ мегирад, 
имрўз њама ќишрњои љомеа, мах-
сусан, насли наврасу љавонро во-
дор месозад, ки дар баробари аъло 
донистани забони давлати худ, 
яъне тољикї, донандаи хуби дигар 

забонњо низ бошанд.
Дар робита ба ин, ман борњо 

таъкид кардаам, ки забономўзї 
бояд дар доира ва заминаи забони 
тољикї, яъне бар пояи меъёрњои за-
бони модарї ва риояи хусусиятњои 
он љараён гирад. 

Ман ќариб дар њамаи сухан-
рониву вохўрињои худ таъкид ме-
созам, ки бузургтарин вазифаи 
њар як фарди худогоњи кишвар 
нигањдориву арљгузорї ба ин меро-
си гаронбањо ва ба наслњои оянда 
поку беолоиш расонидани забони 
ширину шево ва забони шеъру ада-
би оламшумули тољикї мебошад.

Бинобар ин, мо бояд дар ёд до-
шта бошем, ки сарчашма ва пой-
девори худогоњиву худшиносї за-
бони модарї аст ва мањз забони 
миллї тафаккури миллиро ташак-
кул медињад. Яъне забони модарї 
барои мо – тољикон асоси њувияту 
худшиносии миллиамон мебошад.

Аз ин рў, вазифаи муќаддаси 
мо – насли имрўза дар он зоњир 
мегардад, ки барои поку бегазанд 
нигоњ доштани забони модарї 
кўшиш намоем, забондонии хешро 
пайваста сайќал дињем ва онро чун 
гавњараки чашм пос дорем.

Бори дигар Рўзи забони давлати-
ро ба тамоми њамватанони гиромї 
самимона табрик гуфта, итминони 
комил дорам, ки њар як шањрванди 
худогоњу ватандўсти Тољикистони 
азиз тамоми саъю талоши худро 
барои минбаъд низ рушду инки-
шоф ёфтани забони давлатї равона 
хоњад кард.

Рўзи забони давлатї муборак бо-
шад, њамватанони азиз!

Забони тољикї тавоно ва 
ширину шевост

Паёми шодбошии Асосгузори сулњу вањдати миллї – Пешвои миллат, Президенти Љумњурии 
Тољикистон, муњтарам Эмомалї Рањмон ба муносибати Рўзи забони давлатии Љумњурии Тољикистон

05.10.2021 

Эй Ватан, бо Пешвоят зинда бош!
Бо чунин бахту баќоят зинда бош!

Худ њавоят доруи љону дил аст,
Бо њавои дилкушоят зинда бош!

Нури некии ту дунёро гирифт,
Бо фари созу навоят  зинда бош!

Парфишон бодо њамеша парчамат
Дар канори ќуллањоят, зинда бош!

Хайру некї пуштибонат будааст,
Адл подошу баќоят, зинда бош!

Файзи озодї гулафшон гаштааст
Дар њавои дилрабоят, зинда бош!

Пешвоят пешсаф дар љодањост,
Некномї њамнавоят, зинда бош!

То сиришти нек дар љонат бувад
Рањнамоят, рањкушоят, зинда бош!

Бо Сада, бо Мењргон, бо фазлу хайр,
Бод Наврўзат баќоят, зинда бош!

Мењани ман, нусхаи поки бињишт,
Ман дуогўям бароят, зинда бош!

 Камол НАСРУЛЛО,
Шоири халќии Тољикистон

Эй Ватан, бо Пешвоят
зинда бош!



«Омўзгор»
№ 40, октябри

соли 20212 Забон  муњимтарин омили њастии миллат аст.
Эмомалї Рањмон

Дар ДДЗТ ба номи Сотим Улуѓзода тањти унвони «Сї соли истиќлол ва рушди забони тољикї» конференсияи илмї-амалї баргузор гардид.

ПАЁМИ ЊАФТА

1 октябр дар идомаи сафари 
корї дар ноњияи Мир Сайид 
Алии Њамадонї Асосгузори 
сулњу вањдати миллї — Пешвои 
миллат, Президенти Љумњурии 
Тољикистон, муњтарам Эмомалї 
Рањмон бинои Муассисаи 
тањсилоти миёнаи умумии 
раќами 42-и ноњияро мавриди 
истифода ќарор доданд.

Мактаби нави дењаи 
Навободи дењоти Мењнатободи 
ноњия бо дастгирии Њукумати 
Љумњурии Тољикистон аз тарафи 
Муассисаи давлатии «Маркази 
татбиќи лоињаи «Сохтмон ва 
муљањњазгардонии мактабњо» 
бунёд гардидааст.

Иншооти мазкур аз 2 ошёна, 
13 синфхона, 2 њуљраи корї ва 
китобхона иборат буда, дар он 
528 нафар хонанда дар ду баст ба 
тањсил фаро гирифта мешаванд.

Президенти Љумњурии Тољи-
кистон, муњтарам Эмомалї 
Рањмон дар бинои нави муассисаи 
тањсилоти миёнаи умумии раќами 
42 аз шароити синфхонањои 
тањсилоти ибтидої, омўзиши 
технологияи компютерї, 
китобхона ва кабинетњои фаннї 
дидан намуданд.

Синфхонаи омўзиши тех-
нологияи компютерии ин 
муассисаи таълимї бо 24 адад 
компютери муосиру тахтаи 
электронї, кабинетњои фанни 
химия, биология, физика ва 

китобхонаи мактаб пурра бо 
лавозимоти зарурї ва аёнияти 
хониш љињозонида шудаанд.

Сарвари давлат, муњтарам 
Эмомалї Рањмон ба сифати 
корњои сохтмонї дар бинои нави 
муассисаи таълимї ва таъмини 

он бо шароити замонавии 
донишандўзї бањои баланд дода, 
хонандагонро ба омўзиши њарчи 
бештари барномаи таълимї, аз 
љумла, фанњои даќиќ, ширкат 
дар озмунњои фаннї, мутолиаи 
китобу асарњои бадеї иштирок 
дар озмунњои љумњуриявии 
“Фурўѓи субњи доної китоб аст” 
ва “Илм — фурўѓи маърифат” 
њидоят намуданд.

Дар муассисаи тањсилоти 
миёнаи умумии раќами 42-и дењаи 
Навободи дењоти Мењнатободи 

ноњияи Мир Сайид Алии 
Њамадонї айни замон 485 хонанда 
ба тањсил фаро гирифта шудаанд. 
Барои бењтар намудани шароити 
таълиму тарбия дар асоси татбиќи 
сиёсати маорифпарваронаи 
Президенти мамлакат, дар 

баробари бунёди муассисаи нави 
таълимї бинои пештараи мактаби 
раќами 42, иборат аз 11 синфхона 
пурра аз таъмири асосї бароварда 
шудааст.

Президенти Љумњурии 
Тољикистон, муњтарам Эмомалї 
Рањмон омўзгорон ва ањли 
маорифи ноњияро вазифадор 
намуданд, ки ба кори таълиму 
тарбия таваљљуњи бештар зоњир 
карда, хонандагонро дар рўњияи 
ватандўстї ва ифтихори миллї ба 
камол расонанд. 

 СОЗАНДАГЇ

Бинои нави мактаб дар ноњияи
Мир Сайид Алии Њамадонї

Боз як таълимгоњ дар 
шањраки Фархор

Имконият барои
худшиносии донишљўён

Оѓози фаъолияти коллељи тиббї
2 октябр Асосгузори сулњу вањдати миллї 

- Пешвои миллат, Президенти Љумњурии 
Тољикистон, муњтарам Эмомалї Рањмон дар 
ноњияи Фархор њамчунин бинои нави таълимии 
Муассисаи ѓайридавлатии таълимии Коллељи 

тиббиро мавриди истифода ќарор 
доданд.

Коллељи тиббї бо дарназардошти 
талаботи љањони муосир бунёд шуда, 
барои 440 нафар дар ду баст пешбинї 
гардидааст. Иншоот аз љониби 
соњибкори ватанї Насим Додиев 
бунёд гардид. Корњои сохтмониро 
Љамъияти дорои масъулияти мањдуди 
«Парандапарвари Фархор» анљом 
дода, он дар масоњати умумии 650 
метри мураббаъ доман густурдааст.

Ба Сарвари давлат, муњтарам 
Эмомалї Рањмон иттилоъ дода шуд, 
ки муассиса дар ноњия ягона коллељи 
хусусї аст, ки барои омода намудани 
мутахассисони соњаи тиб равона 
гардидааст ва дар он аз рўи 3 ихтисос 
- кори њамширагї, умумитиббї ва 
фарматсевтї мутахассис омода менамоянд.

Ќобили зикри хос аст, ки муассисаи навбунёд 

аз 4 ошёна ва тањхона иборат буда, дорои 12 
синфхонаи таълимї, аз љумла, утоќњои химия, 
биология ва фанни морфологї буда, њамзамон 
озмоишгоњ барои гузаронидани машѓулиятњои 
лабараторї фаъолият менамояд.

Пешвои муаззами миллат ба 
сифати корњои анљомёфта бањои 
баланд дода, иќдоми башардўстонаи 
соњибкорро шоистаи тањсин 
хонданд. Ба фаъолият пардохтани 
муассисаи таълимии тиббиро дар 
ноњия, Сарвари давлат љињати 
бартараф намудани мушкилоти 
норасоии кадрњои соњаи тиббї 
мусоидаткунанда арзёбї намуда, ба 
масъулин љињати баланд бардоштани 
сатњу сифати таълиму тарбия дастуру 
супоришњои мушаххас доданд.

Соњибкори ватандўст аз 
дастгирињои Президенти мамлакат 
изњори миннатдорї намуда, 
уњдадор шуд, ки њамчунин, дар 
назди муассисаи таълимї барои 

400 нафар донишљў хобгоњи замонавї ва толору 
майдончањои варзишї бунёд намояд.

2 октябр Асосгузори сулњу 
вањдати миллї - Пешвои мил-
лат, Президенти Љумњурии 
Тољикистон, муњтарам 
Эмомалї Рањмон дар 
мањаллаи Рўдакии шањраки 
Фархори ноњияи Фархор на-
хуст бинои нави Муассисаи 
тањсилоти миёнаи умумии №2 
ба номи Садриддин Айниро, 
ки аз љониби соњибкор Хур-
шед Нозимов бунёд гардида-
аст, мавриди истифода ќарор 
доданд.

Пудратчии сохтмон 
Љамъияти дорои масъули-
яти мањдуди «Кавсар Кон-
страктшн» буда, лоињаи он аз 
тарафи Љамъияти дорои масъ-
улияти мањдуди «Архиком»-и 
шањри Душанбе бо усули муо-
сири меъморї тањия шудааст. 
Таълимгоњ дар масоњати уму-
мии 1,75 гектар доман густур-
да, аз 3 ошёна ва тањхона ибо-
рат аст ва дорои 34 синфхона 
буда, барои 2000 хонанда дар 
ду баст пешбинї гардидааст.

Аснои шиносої ба Пешвои 
муаззами миллат, муњтарам 
Эмомалї Рањмон иттилоъ 
дода шуд, ки бо дарназар-

дошти татбиќи «Бистсолаи 
омўзиш ва рушди фанњои 
табиатшиносї, даќиќ ва 
риёзї дар соњаи илму мао-
риф», дар муассисаи навбу-
нёд утоќњои фаннї бо тамо-
ми техникаю технологияи 
зарурии насли нав таъмин 
гардида, барои гузаронидани 
машѓулиятњои амалии хонан-
дагон имкониятњои мусоид 
фароњам оварда шудааст.

Њамзамон, таълимгоњ аз 
толори маљлисгоњ бо 260 љойи 

нишаст, ошхона барои 160 
нафар ва китобхона иборат 
буда, љињати омода намуда-
ни хонандагон ба озмунњои 
сатњи љумњуриявї, аз љумла, 
«Фўруѓи субњи доної китоб 
аст», толори хониш бунёд гар-
дидааст.

Сарвари давлат, муњтарам 
Эмомалї Рањмон иќдоми 
соњибкорро шоистаи тањсин 
хонда, ба масъулин доир ба 
бењтар намудани сатњу сифати 
дониши хонандагон ва ишти-
роки фаъолонаи муњассилин 
дар озмуну олимпиадањои 
сатњи љумњуриявию љањонї 
дастуру њидоятњо доданд.

 МУБОДИЛАИ ТАЉРИБА

Дар Донишгоњи давлатии њуќуќ, бизнес ва сиёсати 
Тољикистон дар њамкорї бо Донишгоњи давлатии 

забоншиносии Нижний Новгороди ба номи Н.А.Добролюбов 
модели байналмилалии СЊШ – бозии интерактивии таълимї 
барои донишљўён гузаронида шуд. 

Мавриди зикр аст, ки Модели СЊШ аввалин озмоиш дар 
баргузории чунин чорабинињо тариќи формати онлайнї аст, 
ки барои худшиносии донишљўён имкониятњои нав фароњам 
меорад ва ба ташаккули платформаи махсуси њамкорї байни 
муассисањои таълимї мусоидат мекунад.

Дар чањорчўбаи Модели СЊШ коршиносони даъватшуда 
– роњбари    намояндагии Россотрудничество дар Тољикистон 
И.С.Иванов, муовини директори Маркази дўстї ва њамкории 
СЊШ дар Тољикистон Ш.М. Раљабова, муовини ректор оид ба 
илм ва инноватсияи Академияи идоракунии давлатии назди 
Президенти Љумњурии Тољикистон А.Е. Комилбеков, муовини 
сардори раёсати омўзиши проблемањои амнияти минтаќавии 
Маркази тадќиќоти стратегии назди Президенти Љумњурии 
Тољикистон К.Хидоятзода, директори эљодии Платформаи 
љавонон барои кишварњо SCOLAЌ Nўtwoќk А. Љолобова 
оид ба фаъолияти СЊШ ва хусусиятњои гузаронидани чунин 
бозињои моделиронї сухан ронданд.

Нуъмон РАЉАБЗОДА,
«Омўзгор»

Эмомалї Рањмон

Дар Осорхонаи миллии Тољикистон дар мавзўи «Истиќлол ва рушди забони тољикї» конференсияи илмї-љумњуриявї доир шуд.

БУНЁДКОРЇ

Кўдакистони “Оиша” дар 
дењаи Мењнатобод 

Пирўзии Рўњангез

 СОЗАНДАГЇ
4 октябр Асосгузори сулњу 

вањдати миллї-Пешвои мил-
лат, Президенти Љумњурии 
Тољикистон, муњтарам Эмомалї 
Рањмон дар дењаи Мењнатободи 
дењоти ба номи Абуабдуллоњи 
Рўдакии ноњияи Восеъ му-
ассисаи томактабии хусусии 
“Оиша”-ро ифтитоњ намуданд.

Бинои нави Муассисаи таъли-
мии томактабї аз ду ошёна ибо-
рат мебошад. Иншоот аз љониби 
соњибкори ватанї Махтумбї 
Абдулњаева бо љалби сохтмон-

чиёни мањаллї дар масоњати 
0,73 гектар бунёд карда шудааст.

Муассисаи томактабии ху-
сусии “Оиша” дар доираи 
дастуру њидоятњои Пешвои 
муаззами миллат, муњтарам 
Эмомалї Рањмон ва тадбирњои 
ободонию бунёдкорї ба 
истиќболи љашни 30-солагии 
Истиќлоли давлатии Љумњурии 
Тољикистон бо тарњи муосиру 

миллї сохта шудааст. Бунёди 
чунин муассисаи наву замона-
вии томактабї дар баланд бар-
доштани сатњи таълиму тарбия 
ва маърифатнокии насли оян-
дасози миллат мусоидат ме-
кунад. Дар муассиса барои ба 
таълиму тарбия фаро гирифта-
ни 210 кўдак имконият мављуд 
мебошад. Мавриди зикри хос 
аст, ки дар ин љо 20 кўдаки 
ятим ва аз оилањои ниёзманд 
ройгон ба таълиму тарбия 
фаро гирифта мешаванд. 

Дар кўдакистони “Оиша” 12 
мураббї ба кор љалб гардидаанд 
ва таълим дар он бо забонњои 
тољикї, русї ва англисї сурат 
мегирад. 

Муассисаи таълимии томак-
табии “Оиша” дорои њуљраи 
ќабули кўдакон, синфхонаи 
компютерї, њуљрањои васеъи 
таълимї, мусиќї, толор барои 

баргузор намудани чорабинињои 
фарњангї, њуљрањои барњавои 
хоб, ошхона ва дигар иншооти 
ёрирасон буда, њар кадоми он бо 
мизу љевон ва дигар лавозимот 
муњайё карда шудааст.

Атроф ва роњравњои бинои 
навбунёдро дар масоњати 1800 
метри мураббаъ сафолакпўш 
намудаанд. Дар њудуди иншо-
от 120 бех нињоли њамешасабзи 
ороишї ва 30 њазор дона гулњои 
њаррангаи мавсимї шинони-
да шудааст. Рўшноии иншоо-

тро дар шаб 80 фурўзонак дар 
сутунпояњои гуногун таъмин 
менамояд.

Сокинони дењаи Мењ-
натободи дењоти ба номи 
Абуабдуллоњи Рўдакии ноњияи 
Восеъ аз иќдомњои ободонию 
созандагї ва фароњам овардани 
шароити муосири таълиму тар-
бия барои кўдакон бо хушнудї 
истиќбол намуда, ин иќдомро 

натиљаи таваљљуњу дастгирї 
ва ѓамхорињои доимии Прези-
денти Љумњурии Тољикистон, 
муњтарам Эмомалї Рањмон ба 
соњаи маориф арзёбї менамо-
янд.

Сарвари давлат, муњтарам 
Эмомалї Рањмон дар 
кўдакистони мазкур бо му-
раббиёну масъулини ин 
даргоњи таълимї суњбати 
озоду самимї анљом дода, 
тарбиятдињандагонро ба он 
њидоят намуданд, ки насли на-
врасро дар рўњияи ватандўстию 
хештаншиносї ва омўхтани 
илмњои муосир ба воя расонанд.

Дар ин љо аз љониби Пре-
зиденти мамлакат, муњтарам 
Эмомалї Рањмон ба кўдакони 
хуштолеъ туњфањо таќдим карда 
шуд.

President.tj

Ифтитоњи муассисаи тањсилоти
миёнаи умумии №4

Таълимгоњи нав дар Ховалинг

2 октябр дар идомаи са-
фари корї дар ноњияи Фар-
хори вилояти Хатлон Асос-
гузори сулњу вањдати миллї 
- Пешвои миллат, Президен-
ти Љумњурии Тољикистон, 
муњтарам Эмомалї Рањмон 
дар дењаи Аловуддини дењоти 
Фархор бинои нави Муасси-
саи тањсилоти миёнаи умумии 
раќами 4-ро мавриди истифода 
ќарор доданд.

Иттилоъ дода шуд, ки бунёди 
муассисаи мазкур дар натиљаи 
таваљљуњ ва ѓамхорињои 
доимии роњбарияти дав-
лат ва Њукумати Љумњурии 
Тољикистон нисбат ба мак-
табу маориф аз тарафи Му-
ассисаи давлатии “Маркази 
татбиќи лоињаи “Сохтмон ва 
муљањњазгардонии мактабњо” 
бо маблаѓгузории Фонди сау-
дии рушд амалї карда шуда-
аст.

Бино аз 2 ќисм иборат буда, 
масоњати умумии ќитъаи за-
мини муассисаи таълимї 1,4 
га-ро ташкил медињад. Муас-
сисаи мазкур барои 1240 љойи 
нишаст дар ду баст сохта шу-
дааст.

Ба хотири боз њам бењтар 
ба роњ мондани омўзиши 
илмњои табиатшиносї, даќиќ 
ва риёзї, инчунин, барои тав-
сеаи тафаккури техникии нас-
ли наврас Пешвои миллат, 
муњтарам Эмомалї Рањмон 
солњои 2020-2040-ро “Бистсо-
лаи омўзиш ва рушди фанњои 

табиатшиносї, даќиќ ва риёзї 
дар соњаи илму маориф” эълон 
карданд. Бо маќсади татбиќи 
муваффаќонаи ин њадаф дар 
муассисаи навбунёди таълимї 
тамоми шароитњо фароњам 
мебошанд. Аз љумла, барои 

инкишоф додани зењни хо-
нандагон синфхонаи шоњмот 
ташкил гардида, он бо тахтаи 
электронї ва компютерї, 16 
љойи нишаст ва 4 љуфт тахта 
барои бозии шоњмот таъмин 
карда карда шудааст. 

Синфхонаи компютерии 
мактаби навбунёд дорои 
таљњизоти муосир, аз љумла, 
компютеру тахтаи электронї 
ва дастгоњњои чопї мебошад.

Синфхонањои фаннии таъ-
лими мењнат барои духта-
рон ва писарон бо асбобњои 

дуредгарї, тахтабурї ва 
коркарди оњан, дастгоњњои 
адрасбофї, ќолинбофї 
ва мошинањои дўзандагї 
муљањњаз гардонида шудааст.

Синфхонањои фаннї, ба мо-
нанди физика, химия ва биоло-

гия ва китобхонаи таълимгоњ 
бо тахтаи электронї, компю-
тер ва таљњизоти лабораторї 
барои гузаронидани озмоишњо 
таъмин мебошанд.

Бо маќсади гиромї дошта-
ни арзишњои миллї дар сањни 
муассиса бо тарњи замонавї 
парчам барафрохта шудааст, 
ки баландии он ба 13,5 метр 
баробар мебошад. Гирду атро-
фи муассисаи таълимии навбу-
нёд бо санъати меъморї тас-
вир ёфта, сафолакпўш ва гулу 
гулкорї карда шудааст.

3 октябр Асосгузори сулњу 
вањдати миллї - Пешвои мил-
лат, Президенти Љумњурии 
Тољикистон, муњтарам 
Эмомалї Рањмон дар мањаллаи 
навбунёди Тутаки ноњияи Хо-
валинг Муассисаи тањсилоти 
миёнаи умумии раќами 48-ро 

мавриди истифода ќарор до-
данд.

Иншооти мазкур бо 
љонибдорї аз сиёсати маориф-
парваронаи Пешвои муаззами 
миллат, муњтарам Эмомалї 
Рањмон дар доираи эълон гар-
дидани солњои 2019 - 2021, 
њамчун “Солњои рушди дењот, 
сайёњї ва њунарњои мардумї” 
мувофиќ ба талаботи замони 
муосир бунёд гардидааст.

Бинои таълимї аз 11 синф-

хона ва 2 њуљраи корї барои 
омўзгорон иборат буда, ба-
рои 480 хонанда дар ду баст 
пешбинї гардидааст.

Масоњати умумии бинои 
Муассисаи тањсилоти миёнаи 
умумии раќами 48 дар дењоти 
Тутаки ноњияи Ховалинг беш 

аз 2 гектарро дар бар меги-
рад. Худи бинои таълимии ду 
ошёна иборат аз синфхонањои 
биология, математика, физика, 
химия ва дигар иншооти ёрира-
сон, дар масоњати 1 гектару 27 
садяк замин бунёд гардидааст.

Дар муассисаи тозабунёд 28 
омўзгори ботаљрибаи соњавї 
ба хонандагон дарс мегўянд.

Раванди таълим дар мактаб 
бо 3 забон, аз љумла, русї ва 
англисї ба роњ монда шудааст.

Дар назди муассисаи нави 
таълимї 2 майдончаи бозии 
футбол, волейбол сохта шуда, 
дигар шароити љалби хонанда-
гон ба намудњои гуногуни вар-
зиш муњайё мебошад.

Дар њамин љо Президен-
ти Љумњурии Тољикистон, 
муњтарам Эмомалї Рањмон 
бо лоињаи боз як бинои нави 
иловагии дуошёнаи Муасси-
саи тањсилоти миёнаи умумии 
раќами 48 шинос гардиданд.

Бинои нави иншооти соњаи 
маориф дар асоси дастуру 
супоришњои Роњбарияти дав-
лат ва Њукумати мамлакат дар 
масоњати 1 гектару 27 садяк за-
мин сохта мешавад.

Бинои бунёдшаванда 2 - 
ошёна буда, барои 1 њазору 
500 нафар хонанда дар ду баст 
пешбинї гардидааст.

Њангоми шиносої бо лоињаи 
бинои нави муассисаи маз-
кур Пешвои муаззами миллат 
ба масъулон љињати анљоми 
босифати корњои бунёдї ва 
фароњам овардани бењтарин 
шароити донишомўзї ба нас-
ли ояндасози миллат дастуру 
маслињатњои мушаххас дода, 
таъкид намуданд, ки насли 
наврас бояд аз имкониятњои 
фароњамоварда самаранок 
истифода баранд, донишњои 
муосирро аз худ намоянд ва 
барои пешрафти Тољикистони 
соњибистиќлол сањми арзанда 
гузоранд.    

 НАВИД

Мусобиќаи байналмилалї 
аз намуди таэквондо WT 

«Shymkent Cup» дар шањри Чим-
кенти Љумњурии Ќирѓизистон аз 
5 то 10 сентябри соли љорї байни 
кўдакон, наврасон, љавонон ва ка-
лонсолон баргузор гардид, ки дар 
он 795 варзишгар аз љумњурињои 
Тољикистон, Ўзбекистон, 
Ќазоќистону Ќирѓизистон ширкат 
намуданд. Дар ин мусобиќа 24 вар-
зишгар аз кишвари мо ширкат до-
шта, сазовори як медали тилло, як 

нуќра ва чор биринљї гардиданд.
Дастпарвари Маркази тай-

ёрии олимпии ВМКБ Рўњангез 
Ањмадова дар вазни 29 кг ба њамаи 
њарифони худ ѓолиб баромада, са-
зовори љойи аввал гардид.

Ба ифтихори пирўзии Рўњангез 
Парчами Љумњурии Тољикистон 
баланд бардошта шуд  ва Суруди 
миллї  садо дод.

                                                                                      
Љ.ЌОЗИБЕКОВ,

«Омўзгор».

Забони модариро пос дорем,
Ки аз модар варо мерос дорем.            Лоиќ

Роњи мошингарди Кўлоб – Муъминобод мавриди истифода ќарор гирифт.

 КОНФРОНС

 ТАЉЛИЛ

 МЕЊРИ ВАТАН

4 СИТОИШ

Корномаи бузурги Пешво

Ќадрдонии омўзгорони 
пойтахт

Омўзгор, забон 
ва истиќлол 

2-юми октябри соли равон  бо 
ташаббуси Маќомоти иљроияи 
њокимияти давлатии шањри Душан-
бе дар Кохи Суруши пойтахт ба 
муносибати Рўзи омўзгорон мароси-
ми идона баргузор гардид, ки дар 
он роњбарияти маќомоти иљроияи 
њокимияти давлатии шањри Душанбе, 
Вазорати маориф ва илми Љумњурии 
Тољикистон, вазорату идорањо, кор-
мандону собиќадорони соњаи мао-
рифи пойтахт иштирок ва суханронї 
карданд.

Мавсума Муинї, муовини Раиси 
шањри Душанбе, паёми шод-

бошии Раиси шањр, муњтарам Рустами 
Эмомалиро ба њозирин ироа намуда, 
омўзгорону кормандони соњаи мао-
рифи пойтахтро ба муносибати Рўзи 
омўзгорон табрик гуфт. Номбурда ќайд 
кард, ки Њукумати Љумњурии Љумњурии 
Тољикистон, Асосгузори сулњу вањдати 
миллї-Пешвои миллат, Президен-
ти Љумњурии Тољикистон, муњтарам 
Эмомалї Рањмон соњаи маорифро 
њамеша аз самтњои муњимтарини сиёса-
ти иљтимої ќарор дода, барои татбиќи 
амалии он ва таъмин намудани шаро-
ити њар чи бењтар барои омўзгорон ва 
наслњои наврас њамаи тадбирњои зару-
риро амалї мегардонанд. Бо шарофати 
ѓамхориву дастгирињои Сарвари дав-

лат, муњтарам Эмомалї Рањмон ва Ра-
иси шањри Душанбе, муњтарам Рустами 
Эмомалї дар давраи солњои 2017-2021 
29 муассисаи тањсилоти миёнаи умумї 
барои 22866 љои нишаст дар як баст ва 11 
адад муассисањои тањсилоти томактабї 
барои 2270 кўдак бунёду азнавсозї ва аз 
таъмири асосї бароварда шудаанд, ки 
маблаѓи умумии онњо 752 млн. 561 800 
сомониро ташкил медињад. 

Дар љараёни баргузории ма-
росим, бо маќсади дастгирї ва 
њавасмандгардонии омўзгороне, ки 
шогирдонашон дар олимпиадањои 
љумњуриявї љойњои ифтихориро ба 
даст овардаанд, тарѓиби таљрибаи 
босамари омўзгорї, баланд бардош-
тани маќоми омўзгор дар љомеа, 
мутобиќи Ќарори Раиси шањри Ду-
шанбе, муњтарам Рустами Эмомалї аз 
1 октябри соли 2021, тањти №573 “Дар 
бораи њавасмандгардонии омўзгорони 
муассисањои таълимии шањри Душан-
бе” 79 омўзгори пешќадаму сермањсул 
бо мукофотпулї дар њаљми 3000  
сомонї њар кадом њавасманд гардони-
да шуданд. 

Њамзамон, теъдоде аз пешсафони 
соњаи маориф бо Ифтихорномаи Раиси 

шањри Душанбе, нишони «Аълочии ма-
ориф ва илми Љумњурии Тољикистон» 
ва дигар мукофотњои соњавї ќадрдонї 
гардиданд. 

Инчунин, ба соњибкороне, ки дар бу-
нёди муассисањои таълимї дар пойтахт 
сањм гузоштаанд, туњфањои Маќомоти 
иљроияи њокимияти давлатии шањри 
Душанбе таќдим карда шуданд.

Беш аз 40 нафар собиќадори соњаи 

маорифи пойтахт, ки дар рушду пеш-
рафти маорифи пойтахт, аз љумла, бу-
нёди муассисањои типи нав, љорї кар-
дани навгонињо, тањияи барномањои 
таълимї, таълиму тадриси насли на-
врас дар рўњияи ватандўстиву ифтихори 
миллї, арљгузорї ба арзишњои миллї ва 
умумибашарї, омода намудани кадрњои 
болаёќат ва муаррифии кишвар дар ар-
саи љањонї наќши назаррас доранд, 
армуѓонњои идона таќдим гардиданд. 

Сипас, бо иштироки сарояндагони 
номвару машњури кишвар Афзалшо 
Шодиев, Лутфулло Давлатов, Њаётой 
Муъминова, Файзигул Юсуфова барои 
њозирин барномаи хотирмони фарњангї 
пешнињод шуд.

Дилафрўз ЌУРБОНЇ,
«Омўзгор»

Дар љараёни таълиму тар-
бия тавассути дарсњо ва 

машѓулиятњои дигар дар мактаб хо-
нандагон ба маљмўи донишњо соњиб 
мешаванд. Таълимгоњ заминагузори 
тасаввуроту фањмишњои шогирдон 
оид ба фанњои муњимтарин мебо-
шад. Дар доираи тањсилоти хонан-
дагон мавзуъњое њастанд, ки бояд 
дар сатњи баланд, муассиру 
фарогир омўзонида шаванд ва 
њисси ватандўстию ифтихори 
миллии насли наврасро таќвият 
бахшанд. Ин мавзуъњо, пеш аз 
њама, љанбаи ифтихорї доранд. 
Омўзиши њаёт ва фаъолияти 
ќањрамонони Тољикистон дар 
ин радиф љойгоњи махсусеро 
ишѓол менамояд. Њар омўзгор 
ва роњбари синфро мебояд, ки 
дар давоми соли тањсил вобаста 
ба мавзуи мазкур машѓулиятњои 
таълимию тарбиявї ва 
мањфилњои адабї баргузор на-
мояд ва низ дар мавридњои 
мувофиќ чанд лањзаи дарсаш-
ро бо хонандагон ба ин мавзуъ 
ихтисос бидињад. Дарси тар-
биявие, ки ба зиндагї ва кор-
номаи барљастаи Ќањрамони 
Тољикистон, Асосгузори сулњу 
вањдати миллї – Президенти 
Љумњурии Тољикистон, муњтарам 
Эмомалї Рањмон бахшида мешавад, 
бояд дар сатњи баланд, муассиру хо-
тирмон бошад, ифтихорафзои шогир-
дон гардад. Хонандагон бояд амиќу 
даќиќ фањм намоянд, ки Пешвои 
миллат барои бахту саодати Ватани 
азиз ва халќи мањбуби худ чї гуна 
љоннисорињо кардаву ба чї пирўзињое 
шарафёб шудааст.

   Комёбињои кишвари мо тањти 
роњбарии Ќањрамони Тољикистон 
Эмомалї Рањмон, хушбахтона, хеле 
зиёданд ва тавсифу бозгўии онњо ба 
таври муфассал ваќти фаровонеро 

таќозо дорад. Аз ин рў, зимни дар-
си тарбиявї омўзгор бояд бар он 
кўшад, ки муњимтарин лањзањои њаёти 
Пешвои миллат ва барљастатарин 
пирўзињои ањли мамлакатро зери 
роњбарии Сарвари бузурги хеш тав-
сиф бахшад. Ман дар дарсњои тарби-
явие, ки ба мавзуи “Эмомалї Рањмон 
- Ќањрамони Тољикистон” бахшида 

шудаанд, асосан ба љанбањои зери-
ни корномаи пуршарафу пурифти-
хори Президенти љумњурї таваљљуњ 
намуда, онњоро ба шогирдон шарњ 
медињам.

-Њифзи истиќлоли давлатї 
ва наљоти давлатдории миллии 
тољикон дар марњилаи хеле муњимму 
пурфољеаи таърихї;

-њифзи тамомияти арзии 
Тољикистон њамчун давлату кишвари 
комилњуќуќу ягона ва дахлнопазир;

-барќарор намудани низом ва ар-
кони давлатдорї бо риояи анъанањои 
миллї ва хостањои мардумї;

-дастёбї ба сулњ ва вањдати миллї 
ва ба мењвари давлатдорї ќарор до-
дани онњо;

-тањия, корбаст ва ба сатњи ба-
ланд бардоштани сиёсати миллии 
тољикї, њамбаста ба орзую армонњои 
мардумї;

-ба миён овардани мактаби мах-
сус ва тозаэљоди давлатдорї ва 

таќвиятбахшии асосњову ањдофи 
он;

-ташаккули зерсохтори њаётии 
сулњу вањдат ва осоиштагї дар 
заминаи комёбињо дар соњањои 
иќтисодию иљтимої;

-наљоти љумњурї аз буњрони 
шадиди иќтисодї ва гузоштани за-
минаи ќавї барои рушди устувору 
бомаром;

-эњёи миллии тољикон њамчун 
воњиди ягонаи сиёсї ва фарњангї, 
эњтиром ба арзишњои миллї;

-таъмини обрўву шарафу эъ-
тибори Тољикистон дар арсаи 
байналмилалї њамчун давлати 
мустаќили мардуми сулњофару та-
маддунпарвар...

Дар шарњу тафсири њама нуко-
ти боло метавон аз далелу арќом 
ва њикоёту маќолот, порањои на-
змию насрї, намоишњои видеої, 
суратномањо ва амсоли инњо фа-

ровон истифода кард, ки ин њама ба 
бештар муассиру њадафгир ва сама-
ровар гардидани машѓулиятњо бо шо-
гирдон мусоидат менамоянд. Њамин 
нуктаро махсус зикр бояд кард, ки 
огоњии њар чи бештар аз корномаи 
бузурги Пешвои миллат, муњтарам 
Эмомалї Рањмон ќалби поку мубар-
рои шогирдони моро саршор аз њисси 
ифтихору эњтиром ва ватандўстию 
миллатпарастї менамояд.

Сабоњат ОДИНАЕВА,
љонишини директори мактаб-

интернати миёнаи махсуси 
санъати ба номи М. Атоев

Зи њастии Шумо шукрона дорем
(Ба Пешвои миллат, муњтарам Эмомалї Рањмон)

Шумо аз бањри мардум ѓамгусоред,
Барои халќу миллат ифтихоред.
Ба њар як хонадон – фарзанди љонї,
Бузургу некмарду хоксоред.
Адолат  дар сиёсат карда љорї,
Шуморо њар амал – як шоњкорї.
Хушо, ки мамлакат обод гашта,
Расида хосафасли комгорї.
Шумо – тимсоли шоњи некрафтор,
Ситоишро, тасанноро сазовор.
Хирадёру дурандешу шарафманд,
Ба халќу мењану миллат вафодор.
Зи њастии Шумо шукрона дорем,
Чу фирдавси барин кошона дорем.
Бувад  имрўзи мо, фардои мо нек,
Ки шоњи одилу фарзона дорем.

Самариддин НУРИДДИНОВ, 
омўзгор аз Љамоати дењоти Фароби шањри 

Панљакент

4-уми октябри соли равон дар толори муас-
сисаи тањсилоти миёнаи умумии №65-и ноњияи 
Шоњмансур бахшида ба Рўзи омўзгор ваа Рўзи 
забони давлатии Љумњурии Тољикистон тањти 
унвони “Маќоми забон ва омўзгор дар давро-
ни соњибистиќлолии кишвар” конференсияи 
љумњуриявии илмї-назариявї доир гардид, 
ки дар он муовини аввали вазири маориф ва 
илми Љумњурии Тољикистон Муњаммаддовуд 
Саломиён, муовини раиси Њизби Халќии Де-
мократии Тољикистон Хайринисо Юсуфї, 
раиси Кумитаи забон ва истилоњоти назди 
Њукумати Љумњурии Тољикистон Олимљон 
Муњаммадљонзода, муовини вазири маориф 
ва илми Љумњурии Тољикистон Г. Ѓанизода,  
кормандони Њизби Халќии Демократии 
Тољикистон, Вазорати маориф ва илм, Ку-
митаи забон ва истилоњоти назди Њукумати 
Љумњурии Тољикистон ва  устодону хонандаго-
ни муассисањои таълимии шањри Душанбе иш-
тирок намуданд.

 Дар оѓоз муовини раиси Њизби Халќии 
Демократии Тољикистон Х. Юсуфї суханронї 
намуда, омўзгорону ањли нишастро аз номи 
раиси ЊХДТ бо санањои таърихї –Рўзи 
омўзгорон ва Рўзи забони давлатии Љумњурии 
Тољикистон тањният гуфта, њамчунин, иброз 
дошт, ки касби омўзгорї аз бошарафтарин 
касб дар њама давру замон ба шумор рафта, 

машаќќати зиёдро дар тарбияи насли наврас, 
ки ояндасози миллатанд, талаб менамояд. 

Раиси Кумитаи забон ва ислоњоти 
назди Њукумати Љумњурии Тољикистон 
О.Муњаммадљонзода дар идома ќайд намуд, ки 
рўзгори файзбори истиќлол, ки барои тавсеаи 
доираи корбурди забони давлатї дар њамаи 
љанбањои њаёти љомеа имконияти мусоид 
фароњам овардааст, моро водор менамояд, ки 
барои густариши њарчи бештари забон дар 
тамоми љанбањои њаёт, ѓановати мунтазами 
таркиби луѓавии он, њамчунин, њифзу 
нигањдошти асолату покизагии забони давлатї 
ањлона талош намоем. 

Сипас, М.Саломиён-муовини якуми вазири 
маориф ва илми Љумњурии Тољикистон 
доир ба “Арзишњои миллию фарњангї дар 
замони истиќлол” ва Обидљон Мањмудзода-
сармутахассиси раёсати илм ва инноватсияи 
Вазорати маориф ва илми Љумњурии 
Тољикистон дар мавзуи “Омўзгор - чароѓафрўзи 
роњи фардо” суханронї намуд.

Њамзамон, ба як ќатор иштирокчиёни 
конференсия “Ифтихорнома”-и Раиси ЊХДТ 
Тољикистон, нишонњои “Аълочии маориф ва 
илми Тољикистон”, “Аълочии телевизион ва 
радиои Тољикистон” ва дигар туњфањо таќдим 
гардид. 

Дар фарљом барои иштирокчиёни кон-
ференсия аз љониби хонандагони муассисаи 
тањсилоти миёнаи умумии №65 барномаи 
консертї намоиш дода шуд.

Зайнаб ЊУСЕЙНОВА,
Бахтовар САФАРОВ,

кормандони Маркази матбуоти
Вазорати маориф ва илм

БАЊС
 КИТОБИ ДАРСЇ

Зикри нуќсонњо аз 
ѓаразу нуктагирї нест

Маълум аст, ки 
Тољикистон ќаблан 

њамчун узви собиќ Иттињоди 
Шўравї китобњои дар-
сии фанњои даќиќро барои 
мактабњои миёна дар шакли 
тайёр мегирифт. Акнун ба ша-
рофати истиќлол чопи чунин 
китобњоро худ ба роњ мондааст. 
Табиист, ки гузариш аз як ки-
тоб ба китоби дигар ба фаъо-
лияти кори муаллим, хусусан, 
омўзгори математика таъсири 
манфї мерасонад. Ба муаллими 
ин фан чандин сол лозим аст, ки 
методикаи таълими китобњои 
навро аз бар намояд. 

Имрўз китобњои таълимї аз 
фанњои даќиќ, хусусан, аз фан-
ни математика чї гуна навишта 
шаванд, то ки дар давраи инки-
шофи босуръати илму-техника 
омўзиши амиќи хонандагон му-
соидат карда тавонанд. 

 Омўзгорони калонсол дар хо-
тир доранд, дар Шўравии собиќ 
аз солњои 70-уми асри гузашта 
сар карда, ќариб њар сол барои 
мактабњо вариантњои нави так-
милшудаи барномањои таъли-
миро пешнињод менамуданд. 
Вобаста ба ин, барои синфњои 
5-11 китобњои таълимї ва доир 
ба ин китобњо барои омўзгорон 
дастурњои методї ва методи-
каи таълими ин китобњоро низ 
чоп намуда, онњоро аз рўйи ин 
китобњо аз курсњои махсуси 
такмили ихтисос мегузарони-
данд, ки ин ба онњо, хусусан ба 
омўзгорони љавони ин фан ёрии 
методии хубе мерасонд. Дар ин 
муддат китобњои таълимї ба-
рои њамаи синфњо ду-себорї дар 
зери тањрири олимони машњури 
Шўравї, чун А. Н. Колмогоров, 
А. В. Погорелов, С. А. Теляков-
ский, А. И. Маркушевич ва ди-
гарон бо иштироки фаъолонаи 
гурўњи бештари муаллифон чоп 
шуданд. 

 Аз тарафи дигар, китоб на 
танњо барои талаба навишта ме-
шавад, балки он барои омўзгор 
њам дастури асосист. Донишро 
ба хонанда муаллим тавассути 
китоб медињад. 

 Таљрибањо нишон доданд, 
ки на њар шахс (новобаста аз 
доштани унвони баланди илмї) 
барои таълими фанњои даќиќ, 
алалхусус, барои фанни мате-
матика, ќобилияти навиштани 
китобњои дарсиро дорад. 

 Азбаски дарёфт намудани 
чунин ашхос нињоят душвор аст, 
коркунони ба ин масъала воба-
ста барои навиштани китобњои 
таълимї бештар ба олимони 
номвари ин фан умед мебан-
данд. Онњоро ба ин кор љалб 
намуда, аз онњо њатман талаби 
дар муддати муайян навиштани 
чунин китобњоро менамоянд. 
Аз иљборан таъйин намуда-
ни чунин муаллифон китобњое 
таълиф мешаванд, ки на талаби 
љомеаро ќонеъ гардонида мета-
вонанд, на талаби омўзгору шо-
гирдро. Мо ин њолатро айнан 
дар китобњои дарсии бо муал-
лифони худї нашршудаи њозира 
мушоњида карда метавонем. 

 Ба ин кори муњим олимонеро, 
ки дар њаќиќат, методикаи таъ-
лими ин фанро хуб медонанд, 

методистони ботаљриба, муал-
лимони бењтарини љумњуриро 
бояд љалб намуд. 

 Бояд хотиррасон кард, ки 
он китобњои дарсии таълимии 
наве, ки аз назари чанд нафари 
начандон аз методикаи таълиму 
банёди фанњо бохабар гузашта-
анду дар мактабњо мавриди ис-
тифода ќарор дода мешаванд, 
њељ гоњ ба муваффаќият ноил 
намешаванд. Он китобњое ба 
маќсад мувофиќ дониста меша-
ванд, ки аз назари аксарият, ал-
лахусус, омўзгорони варзидаи 
ин фан мегузоранд. 

 Дар љумњурї солњои охир 
барои синфњои I-XI китобњои 
таълимии «Математика», «Ал-
гебра» ва «Геометрия»-ро нашр 
намуда, ба истифода доданд. Оё 
ин китобњои дарсї, ки дар њоли 
њозир хонандагон аз рўи онњо 
таълим мегиранд, љавобгўи та-
лаботи замонанд? 

 Агар ба китобњои таълимии 
њозира назар афканем, ба хуло-
сае омадан мумкин аст, ки муал-
лифони ин китобњо аз уњдаи ва-
зифаи худ ба таври бояду шояд 
набаромаданд. Аз як ќатор 
камбудињои љиддие, ки дар ин 
китобњо љой доранд, метавон 
ба хулосае расид, ки муаллифон 
аз масоили мубрам ва методи-
каи таълими фанни математи-
ка умуман огоњ нестанд. Ин 
китобњо, тасвири айниятии ба 
таври даѓал ва ноќис инъикос-
шудаи «ќолаб»-њои маъмулї ме-
бошанд. «Муаллифон» дар асо-
си барномањои таълимї аз ин 
«ќолаб» маводњоро љамъоварї 
ва ё тарљума намуда, фаќат 
онро ба шакли китоб даровар-
даанд, вале дар тасвиркунии 
матлаб комёб нашудаанд. Ин 
китобњо марбут ба назариёти 
муаллифони китобњои дарсии 
куњан буда, тарзи навишти онњо 
ба ин «муаллифон» тааллуќ на-
дорад. «Муаллифон» дар шарњу 
тасвирњо гуфторњои бемавриди 
зиёдеро дохил намудаанд, ки 
онњо азхуд намудани маводи 
таълимиро мураккаб гардони-
даанд. Мавзуъњои таълимие низ 
вомехўранд, ки барои хонанда 
асоснок баён нашудаанд, ё худ, 
онњо барои омўзиши хонан-
дагони синфи муоинашаванда 
тавсия нашудаанд. Њамчун да-
лели њарфњои боло ба таври на-
муна чанд мисол дар маќолаи 
нависандаи ин сатрњо «Санги 
осиё вазнинї кунад, набардор!» 
(«Минбари халќ», 13 январи 
соли 2021) нишон дода шудааст. 

Аслан бояд бидуни барра-
сии њамаљонибаи тарњи нави 
китобњои дарсии фанни риёзї 
аз љониби методистон ва 
омўзгорони пуртаљрибаи ин 
фанни таълимї ба чопи чунин 
онњо иљозат дода нашавад. 

 Яке аз сабабњои дониши 
сусту сатњї доштани хонан-
дагон аз фанни риёзї мањз ба 
таври шоиста навишта на-
шудани китобњои дарсии 
«Математика»-и синфњои 
ибтидої, «Математика»-и 
синфњои панљ, шаш ва аз њама 
муњим, фанни «Геометрия»-и 
синфњои 7-11 мебошанд. 

 Вобаста ба ин, ваќтњои 
охир мушкилоти омўзиши 
китобњои дарсии фанњои маз-
кур, номувофиќатии китобњои 
дарсии фанни геометрия 
бо барномањои таълимї ва 

душворфањму забони ха-
роб доштани онњо дар байни 
омўзгорон бањсу андешањоро ба 
миён овардааст. 

 Масалан, китобњои дар-
сии «Геометрия»-и њоло дар 
муассисањои таълимї мављударо 
бо китоби «Геометрия, с. 7-11»-
и А. В. Погорелов, ки мувофиќи 
он хонандагон то пошхўрии 
Шўравї таълим мегирифтанд, 
муќоиса кунем, ба хулосае ме-
оем, ки китобњои мо чандон 
арзиши китоби дарсї буданро 
надоранд. Ќариб ќисми зиёди 
ањолии хозираи љумњурї аз рўи 
китоби «Геометрия 7-11»-и А. В. 
Погорелов таълим гирифтаанд. 
Њоло низ китоби мазкур дар 
муассисањои таълимии Русия 
мавриди истифода ќарор дорад. 

 Умуман, дар китобњои дарсии 
илмњои даќиќи мо камбудиву 
нуќсонњо зиёдиро ошкор наму-
дан мумкин аст. Њарчанд перо-
муни баъзе аз онњо дар матбуот 
сухан рафт, тартибдињандагони 
ин китобњо ва шуъбаи таъбу 
нашри китобњои дарсї ба хуло-
саи зарурї наомадаанд. Њатто 
ба эродњои барњаќ баъзе аз му-
аллифон розї нашуда, боисрор 
худро њаќ њисобидан мехоњанд. 

А. Шарифзода, муаллифи 
китобњои дарсї аз фанњои ал-
гебраю математика аз зумраи 
њамин гуна ашхос аст. 

Маълум, ки ў ба «бемо-
рии якравї» дучор шудааст 
ва њаргиз камбудињояшро ба 
гардан гирифтан намехоњад ва 
илова бар ин, аз таќризнависон 

ранљиданашро пинњон намедо-
рад. 

 Бояд гуфт, ки дар би-
сёр мавридњо њаќ ба љониби 
таќризнависони ин китобњои 
марбут ба фанњои даќиќ аст. 
Онњо дилсўзона андеша меро-
нанд. Њалли мисолу масъалањои 
дар ин китобњо овардашуда 
бояд даќиќ бошад. Лекин за-
бони норавшани китобњо ба 
ин мусоидат намекунад. Аз ин 
хотир, њеч кас њуќуќи рўйпўш 
кардани камбудиву нуќсонњои 
ин китобњоро надорад. Онњоро 
ислоњ бояд кард. 

 Таљрибаи бисёрсола моро 
ба он бовар кунонд, ки асо-
си омўзиши фанњои даќиќ, аз 
љумла, математика вобаста 
ба он аст, ки хонанда ин фан-
ни таълимиро дар синфњои 
ибтидої чї гуна омўхтааст. Дар 
мавриди аз худ накардани мате-
матикаи синфњои ибтидої, хо-
нанда ќобилияти аз худ намуда-
ни тамоми фанњои даќиќро на-
дорад. Чунки дар фанњои даќиќ 
њар як мавзўи омўхташаванда 
ба мавзуъњои пеш омўхташуда 
вобаста аст. Яъне, надониста-
ни мавзуъњои пеш омўхташуда 
боис ба он мешавад, ки мавзўи 
нав фањмида нашавад. 

 Дар ин марњала таъкид наму-
дан бамаврид аст, ки омўхтани 
математика барои як ќатор хо-
нандагони синфњои болої аз он 
сабаб душвор аст, ки онњо алиф-
бои таълими фанњои даќиќ, яъне 
барномањои таълимии матема-
тикаи синфњои ибтидої ва ма-
тематикаи синфњои 5 ва 6-ро ба 
таври зарурї аз худ накардаанд. 
Масалан, чї тавр ў аз дарсњои 
математика, физика, ё худ хи-
мия пешрав шавад, дар сурате 
ки вай дуруст хонда ва маънии 
матни хондаашро фањмида 
наметавонад ва њамзамон, 
тарзи хаттии иљрои амалњои 
арифметикї: (масалан, таќсим 
ва ё зарби хаттии ададњо)-ро на-
медонад. Тарзи хаттии иљрои 
чунин амалњоро ў мебоист дар 
синфњои ибтидої ёд мегирифт. 

 Љињати аз њама асосие, ки 
њамаи омўзгорони фанњои 

даќиќ ба он диќќат кардаанду 
боиси ташвишашон гардидааст, 
дониши сусту сатњї доштани 
як ќатор хонандагони синфњои 
болої аст. Маълум, ки барои 
ба хонанда додани дониши 
мустањками математикї, пеш 
аз њама, ба ў њанўз дар синфњои 
ибтидої мањорати омўхтанро 
бедор намудан лозим аст. 
Сайќал додани ин мањоратро ў 
бояд њатман дар омўзиши мате-
матикаи синфњои 5 ва 6 идома 
дињад. Аз ин хотир, надонистан 
ва аз худ накардани барномањои 
таълимии математикаи синфњои 
ибтидої ва инчунин, математи-
каи синфњои 5 ва 6 ин худ дале-
ли аз худ карда натавонистани 
барномањои таълимии фанњои 
даќиќ мебошад. Ин њаќиќати 
бебањс аст! 

 Маълум, ки омўзгор њангоми 
омўзиши маводи таълимии 
омўхташаванда ба шогирди хеш 
њамон донишеро медињад, ки ў 
онро аз китоби дарсї гирифта-
аст. Вале аз он китобњои дарсие, 
ки дар онњо маводи таълимї 
бетаъсиру норавшан ва ноќис 
баён ёфта, асоси масъалаи 
муњокимашавандаро дар бар 
намегиранд, омўзгор ба шогир-
ди хеш гирифтани дониши за-
руриро талаб карда метавонад? 

 Китобњои таълимии матема-
тикаи синфњои ибтидої ва мате-
матикаи синфњои 5 ва 6 бидуни 
санљишњои ибтидоии методї 
ба нашр пешнињод шуда, сифа-
ти паст доранд. Њол он ки ин 
китобњо бояд хеле даќиќ ва ба 
маќсад мувофиќ бошанд. 

А. Шарифзода дар маќолаи 
«Эътироз аз инќироз аст» 
(«Минбари халќ», 18. 09. 2018, 
№38) чунин навиштааст: «Шумо 
навиштаед: «Рўирост иќрор 
шавед, ки аз уњдаи навиштани 
китобњои дарсї намебароед. 
Солиёни дароз аст, ки китобњои 
навишташуда аз санљиши 
љиддии методї гузаштаанд ва 
гузашта истодаанд». Инро чї 
тавр фањмам? Боз њам мегўем, 
ки барои фанњои даќиќ, навиш-
тани китобњои дарсї кори осон 
нест ва он нињоят душвор аст, 
новобаста аз доштани унвони 
баланди илмї, он на ба њар кас 
муяссар мешавад. Аз ин хотир, 
роњи осон ва камзањматро ба-
рои навиштани китобњои дарсї, 
ки он «асардуздист», ќабул на-
дорам ва њамчун «муаллиф» ба 
таври сунъї муаррифии номи 
хешро низ намеписандам ва 
намехоњам хонандаро фиреб 
дињам. 

Аз тарафи дигар, шумо медо-
нед, ки мутаассифона, аксаран 
ошкори камбудї ва норасоињои 
китобњои мазкур масъулинро 
ба ташвиш намеоварад. Онњо 
вазъи дохилии ин китобњоро 
зери назар надоранд. Шумо аз 
ин суд мебаред ва аз ин изњори 
ризоият намуда, онро «яроќи 
худ» медонед. 

(Давом дорад)

Њољї БОБОЕВ,
омўзгори математикаи 

МТМУ №14, шањри Вањдат,
Аълочии маориф ва илми 

Ваќти неъмат шукри Њаќро дор ёд,
То Худо бар ту кунад неъмат зиёд.            МавлоноМАЪРИФАТ

 ПЕШРАФТ  НИГОЊИ РЎЗ

 САРВАТИ МАЪНАВЇ

 ИЌДОМ

Мактаби нав
дар Кўлоб

Дастгирии донишљўёни имконияташон мањдуд

Китоб ганљу китобхона ганљина аст

Оинаи таърих бояд беѓубор бошад
Таълимгоњ дар ду баст барои 600 хо-

нанда пешбинї гардида, бо дарна-
зардошти талаботи муосир бунёд ёфтааст 
ва он аз синфхонањои барњавою замонавї 
иборат мебошад. Аз љумла, барои таъли-
му тарбияи толибилмон лабораторияњои 
фаннї, синфхонањои алоњидаи химия, 
биология ва физика ташкил гардидааст. 
Ба хотири омўзиши касбу њанар дар муас-
сисаи мазкур, синфхонањои алоњидаи таъ-
лими мењнати писаронаву духтарона таш-

кил ёфта, бо тамоми аёниятњои зарурї 
муљањњаз гардонида шудааст.

Муассисаи таълимї аз ду ошёна ибо-
рат буда, дорои 10 синфхонаву дигар 
њуљрањои  ёрирасон  мебошад ва  дар дохи-
ли  он њамчунин, ошхона бо имкониятњои 
муосир ва толори варзишї љой дода шу-
дааст. Барои фарогирии толибилмон ба 
китобхонї дар дохили иншоот, китобхо-
наи замонавї сохта шудааст, ки дар он 

китобњои фанниву бадеї дастрас мебо-
шад.

Роњрав ва дохили муассисаи таълимї 
бо санъати баланд бунёд ёфта, барои 
омўзгорон њуљрањои корї ташкил гарди-
дааст. Иншоот дар масоњати як гектар 
замин бо тарњи зебову замонавї ќомат 
афрохта, њудуди муассиса сафолакпўш 
карда шудааст. Њамчунин, дохили му-
ассиса бо гулњои ороишї ва дарахто-
ни сояафкан зиннат дода шудааст. Дар 
назди таълимгоњ як майдончаи муосири 
замонавї бунёд ёфта, барои гузарони-
дани машѓулиятњои варзишї имконияти 
зарурї фароњам оварда шудааст.

Зимни боздид Сарвари давлат, 
муњтарам Эмомалї Рањмон ба сифати 
корњои анљомёфта бањои баланд дода, 
чунин иќдомњои бунёдкоронаро боиси 
тањсину дастгирї арзёбї намуданд.

Њамчунин, ба хонандагон тавсия до-
данд, ки имконоти фароњамовардашударо 
самаранок истифода бурда, илмњои за-
монавиро њамаљониба аз худ намоянд, 
то дар оянда мутахассиси соњибтаљриба 
гарданд.

President.tj

Љањонишавии фарњангњо ва 
тараќќиёти бесобиќаи техни-

ка миллатњои гуногунро ба олами 
андешањои нав дохил кард. Агар як 
ќатор миллатњо (онњое, ки навовару 
ихтироъкор њастанд) ин дигаргунињоро 
ба манфиати худ истифода бурда, зин-
дагонии худро боз њам зеботару фаро-
вонтар сохта бошанд, фирќаву гурўњњое 
њам њастанд, ки дар гирдоби таќлид ва 
андешањои пучу ботил мондаанд. Ин 
тоифаи муќаллид ва зоњирбин аз хир-
мани тамаддуни њазорсолаи башарият 

танњо бо коху хасњои нозарур, ки аќлу 
хирадро аз онњо суде нест, ќонеъ шуда-
анд. Шахси ифротї ва мутаассиб ба ка-
дом њизбу љараёне, ки вобаста бошад, 
барои кулли башар зарарнок аст. Зеро 
ў ба њама чиз бо чашми хирабину каљи 
таассуб нигоњ мекунад ва ѓайр аз худ 
касеву чизеро эътироф намекунад.

Хатари ифротгарої ва хурофотпа-
растии исломиёни иртиљої њар рўзу њар 
њафта зиёд шуда истодааст. Душмано-
ни дини  мубини ислом њам бо роњњои 
гуногун ба осиёби ин гурўњи табоњкору 
сиёњандеш об мерезанд, онњоро ба 
амалњои экстремистию террористї 

тарѓиб мекунанд. 
Воќеањои як моњи дар љумњурии 

њамсояи мо - Афѓонистон баамаломада 
нишон доданд, ки:

Аз бадон некуї наёмўзї,
Накунад гург пўстиндўзї.
Толибони сиёњботин, террористо-

ни харобгар бо зўрї њокимиятро ѓасб 
карда, њуќуќу озодињои мардумро пой-
мол карданд. Дар асри 21, ки инсони-
ят  Кайњонро хонаи дуюми худ сохт, 
ин гурўњи ањриманкирдор аз русуми 
даќюнусї пайравї мекунанд. Дар чу-

нин вазъият, њар як инсони хирадманд 
ба андеша меравад: чї бояд кард, ки 
пеши роњи ин сиёњкорони зањњоктабиат 
гирифта шавад?

Аввалин шарти пирўзии мо эњтиёт 
кардани вањдати миллї аст. Њама со-
кинони мамлакат бояд худро дар пеши 
Ватан - Модар масъул донанд, вазифаи 
ба дўш доштаи худро содиќона иљро 
намояд.

Дуюм, огоњона омўхтани таърихи 
миллати тољик ва башарият.

Сеюм, робитаи мо бояд бо давлатњои 
пешрафтаи Аврупою Амрико зичтар 
шавад. 

Табиист, ки дар чунин вазъ масъу-
лияти мактабу муаллим њам зиёдтар 
мешавад. Мо, омўзгорон, бояд дар њар 
як дарс, новобаста ба фан, шогирдонро 
дар рўњияи ватандўстї, эњтироми таъ-
рих, иззати падару модар ва ањли љомеа 
тарбия намоем. Њар як дарси мо бояд 
дарси одамшиносї, маърифатпарастї 
ва одамият бошад. Хонандае, ки аз 
њаќиќати таърих огоњ аст, њељ гоњ 
ифротгарої ва хурофотпарастї на-
мекунад, зеро љавњари таъриху тамад-
дуни моро одамияту њаќиќатписандї 

ташкил медињад. Мањз њамин сифат ни-
ёгони моро бар њама њаводиси ногувор 
пирўз кард.

Мо бояд бо  рўњияи баланди 
ватанпарварї ба таълиму тарбия 
машѓул шавем. Дар кадом поя буда-
ни маќоми миллат ва чї гуна будани 
оинаи таърих ба мо вобаста аст. Њар 
ќадар ки ин оина шаффоф бошад, ба 
њамон андоза њаќиќат равшантар на-
моён мегардад.

Хуршеда СОЛЕЊОВА, 
омўзгори мактаби байналмилалии

шањри Душанбе

Китобхона њамчун маркази 
љамъоварї ва нигањдории маводи ил-
мию таълимї мањсуб гардида, дар љомеа 
наќши муњим ва муассире дорад. Мав-
риди истифода ќарор гирифтани бинои 
нави замонавии Китобхонаи миллии 
Тољикистон ва чандин китобхо-
наи дигар аз иќдомњои созандаву 
бунёдкоронаи давлату њукумати 
кишвар шањодат медињад, зеро 
пешрафти фарњанги китобхонї 
ва китобдорї дар љомеа васи-
лаи асосии рушди тамаддун ва 
шинохти мероси илмї- адабї 
ва фарњангї ба њисоб меравад. 
Таъкид бояд кард, ки дар замо-
ни кунунї  пешрафт ва тараќќии 
расонањои интернетї назаррас 
бошанд њам, њељ кадоми онњо 
љои китобхонаро гирифта на-
тавонистаанд. Интернет дар 
солњои 60-70-уми садаи XX пай-
до шудааст, аммо осори бузурги 
илмї-адабї аз ќадим то ба имрўз 
њам дар шакли дастхат ва њам дар 
шакли китоб дар китобхонањо 
нигањдорї мешаванд. Китоб ганљ бо-
шад, китобхона ганљина аст. Пас маъ-
лум мегардад, ки љойгоњи китобат ва 
ё китобхона дар љомеа барои рушди 
њаёти фарњангии љомеа бисёр муњим 
буда, ањли хирад њамагонро пайваста 
ба њифзи кутуб ва китобати он даъват 
намудаанд.

Бояд гуфт, ки айни њол дар шањру 
дењоти мамлакат беш аз 1400 китоб-
хонаи оммавї фаъолият дошта, инчу-
нин, дар саросари кишвар  маѓозањои 
фурўши китоб рўз аз рўз зиёд шудаву 
фаъолияти њамешагї доранд. Месазад, 

ки дар њар як хонадон китобхонањои 
шахсї таъсис дода шаванд, то ки 
наслњои имрўзу оянда, махсусан, на-
врасону љавонон ба китоб унс гиранд 
ва ќадр кардани онро њамчун манбаи 
донишу маърифат омўзанд. Дар ин кор 
падару модарон бояд намунаи ибрат 
бошанд ва шавќи китобхониро дар 

дилу зењни фарзандон бедор кунанд.
Имрўз китобу китобхона дар тарби-

яи насли наврасу љавонон, дар тарбияи 
хушахлоќии онњо ва пешгирї аз њар 
гуна гароишу њаракатњо, рафторњои 
ношоиста сањми сазовор дорад. Бо на-

зардошти ин нукта, корман-
дони китобхонањои љумњурї 
бањри тарѓибу ташвиќи 
њамаљонибаи китобхонї 
дар байни хонандагон 
чорабинињои гуногуни 
шавќовар  баргузор намуда, 
дар тарбияи худшиносиву 
худогоњии миллии хонан-
дагон сањми арзанда мегу-
зоранд. Мањз мавќеи усту-
вори китобхонањо њамчун 
маркази илму маърифат ме-
бошад, ки њазорон хонанда 
роњи дурустро дар зиндагї 
касб намуда, соњиби касбу 
кор гардидаанд. Кормандо-
ни китобхонањои љумњурї, 
Китобхонаи миллии 
Тољикистон аз он ифтихор 

доранд, ки хонандагони дирўзаашон 
имрўз сиёсатмадор, табибу дорусоз, 
омўзгору  олим ва мутахассисони соњаи 
гуногун мебошанд. 

Назар БАЊРУЛЛО,
корманди Китобхонаи

миллии Тољикистон

Ректори Донишгоњи 
давлатии шањри Хоруѓ 

ба номи М. Назаршоев, про-
фессор Гулзорхон Юсуфзода 
роњбари Фонди «Барои зин-
дагии бењтар» Љалол Сул-
тонро ба њузур пазируфт. 
Зимни мулоќот масъала 
оид ба масоили дастгирии 
донишљўёни дорои имкони-
яташон мањдуду ниёзманд, 

пардохти њаќќи тањсилу ра-
сонидани кумаки молиявї ба 
онњо ва фароњам овардани 
дигар шароиту имкониятњо 
бањри донишљўён суњбати 
судманд доир гардид.

Профессор Гулзорхон 
Юсуфзода зикр намуд, ки 
донишљўёни имконияташон 
мањдуд ва ниёзманд тањти 
назорати доимии Президен-

ти Љумњурии Тољикистон, 
муњтарам Эмомалї Рањмон 
ќарор дошта, пайваста аз 
љониби давлат дастгирї ме-
ёбанд. Роњбари Фонди «Ба-
рои зиндагии бењтар» Љалол 
Султон арз дошт, ки фонди 
мо омода аст, ки аз њисоби 
маблаѓи грантї њаќќи 
тањсили донишљўёни имко-
нияташон мањдудро пурра 

ва донишљўёни аз оилањои 
ниёзмандро ќисман пардохт 
намояд.

Љонибњо ба мувофиќа 
расиданд, ки минбаъд њам 
њамкории дуљонибаи худро 
дар доираи талаботи ќонуни 
Љумњурии Тољикистон да-
вом хоњанд дод.

Љ.ЌОЗИБЕКОВ,
«Омўзгор»

5 октябр дар мањаллаи Чаманзори 
шањри Кўлоб Асосгузори сулњу вањдати 
миллї - Пешвои миллат, Президен-
ти Љумњурии Тољикистон, муњтарам 
Эмомалї Рањмон ба фаъолияти Муасси-
саи тањсилоти миёнаи умумии раќами 
46 оѓози расмї бахшиданд.

соли 2021 7Њар ки бошад њамнишини дўстон,
Њаст дар гулхан миёни бўстон.           Мавлоно

Дар дењоти ба номи Абуабдуллоњи Рўдакии ноњияи Восеъ корхонаи дўзандагї ва адрасбофї ба истифода дода шуд.

ГИРОМИДОШТ
 30 ОКТЯБР – РЎЗИ МАВЛОНО

 ТАЉЛИЛ

Арзишњои ахлоќї дар “Маснавии маънавї”

Њамоиши  онлайнї бахшида ба Рўзи Мавлоно

Чун ба собиќаи шеъру шоирї ва хосса 
шеъри ирфонї назар меафканем, 

возењамон мегардад, ки Мавлоно 
Љалолиддини Балхї њам идомабахши 
њамон шеъри суннатї ва ирфонии волои 
ниёгонамон буда, на танњо рисолати 
хешро ба њайси як шоир, балки ба сифати 
як шахсияти маърифатгаро, фаќењу ориф 
ва мураббї анљом додааст. Албатта, 
шеър аз шуур асту огоњии дил ва њамон 
касе шоиставу сазовори фањму идроки 
онро дорад, ки дилогоњ асту њамнафаси 
комилону оифони вораста ва ќалби 
салимро Каъбаи мулки колбад ќарор дода, 
онро аз авсофи замима поку муназзањ 
сохтааст.

Дило, назди касе биншин, ки ў аз дил 
хабар дорад, 

Ба зери он дарахте рав, ки ў гулњои тар 
дорад. 

Дар ин бозори атторон марав њар сў чу 
бекорон, 

Ба дуккони касе биншин, ки дар дуккон 
шакар дорад… 

Дар воќеъ, шеъри орифона, ки аслан бар 
мабнои оёти Ќуръон ва каломи бузургон 
сурат мегирад, як василаи камолбахш 
буда, дар он андешаи инсонсозу 
маърифатпарварона дарљ гардида, 
хонандаро низ ба самти иршоду маънавиёт 
рањнамої мекунад. 

Њар ки бошад њамнишини дўстон, 
Њаст дар гулхан миёни бўстон. 
Њар ки бо душман нишинад дар заман, 
Њаст ў дар бўстон дар гулхан. 
Дўстро м-озор аз мову манат, 
То нагардад дўст хасму душманат... 
Чунки кардї душманї, парњез кун, 
Машварат бо ёри мењрангез кун. 
Ањли дил ва арбоби сидќу сафо аз 

боби аќлу хирад ва иршоду маърифат 
суханњое мондагор гуфтаанд, ки агар 
адабиёти ирфониро аз ибтидо то интињо 
дар тавозуни аќл ќарор дињему баркашем, 
бидуни шубња, љазабаву авсофи ањли дилу 
маориф гарон меояд:

Ањли дил Хуршеду ањли гил – ѓубор,
Ањли дил – гул, ањли гил хор омаданд.
Ѓам махўр, эй мири олам, з-ин гурўњ,
К-ањли дил дилбахшу дилдор омаданд...

Њалќа-њалќа ошиќону бедилон,
Бар умеди бўйи дилдор омаданд.
Орифон аз хеш бехеш омаданд,
Рисолати Мавлоно низ рисолати 

инсонсозиву инсонпарварист, ки ба 
шахсияти ў робитаи ногусастанї дошта, 
њамеша инсонро ба роњи дурусту наљот аз 
шаќоват њидоят менамояд. Дар андешаи 
Мавлоно тарбияи инсон дар рўњияи 
дўстиву рафоќат ва муњаббату садоќат ва 
иттињоду њамбастагї муњимтарин василаи 
саъодатмандии ўст, ки њамеша ниёз ба 
такмилу назорат дорад:

Хидмати бе дўстиро ќадру ќимат 
њаст? Нест! 

Хидмат андар даст њасту дўстї дар 
даст нест! 

Дўстї дар андарун худ хидмате 
пайваста аст, 

Њеч хидмат љуз муњаббат дар љањон 
пайваст нест. 

Дар тамоми адвори торих ањли адаб 
ва умуман, мутафаккирин, кўшиш 
ба харљ додаанд, ки роњњои таълиму 
тарбия ва камолоти маънавии инсонро 
пайдо намуда, ўро аз хабосату разолати 
нафси аммора огоњ созанд, то саодати 
абадї насибаш гардад. Њамин вазифаи 
муќаддаси инсониро дар ашъори 
Мавлоно метавон дучор шуд. Аз љумла, 
дар мавриди шинохти њадду њудуд 
ва маќому мартабаи инсон дар асари 
гаронмояаш “Фињи мо фињи” мефармояд: 
“Одамї азим чиз аст. Дар вай њама 
чиз мактуб аст (вале), њуљубу зулумот 
намегузорад, ки ў он илмро дар худ 
бихонад. Њуљубу зулумот ин машѓулињои 
гуногун асту тадбирњои гуногуни дунё 
ва орзуњои гуногун. Бо ин њама, ки дар 
зулумот асту мањљуби пардањост, чизе 
мехонад ва аз он воќиф аст. Бингар, ки 
чун ин зулумоту њуљуб бархезад, чї сон 
воќиф гардад ва аз худ чї илмњо пайдо 
кунад”...

Имрўз љомеањои мутамаддин ба 
арзишњои ахлоќиву отифї ниёзи бештаре 
доранд ва бояд бо замонати њамин 
отифањои зењнї насли нав тарбият шавад. 
Вале, дар баробари ин, боз мушкилоти 
зиёди ахлоќї ва итоат аз нафси аммора, 

такаббуру тафохури бемаврид вуљуд 
дорад, ки метавонад инсониятро мубталои 
нокомињо сохта, ўро аз маънавиёту камол 
мањрум созад. 

Ин такаббур зањри ќотил дон, ки њаст, 
Аз майи пурзањр шуд он гиљ маст. 
Чун майи пурзањр нўшад мудбире, 
Аз тараб як дам биљунбонад cape. 
Баъди як дам зањр бар љонаш фитад, 
Заъф дар љонаш кунад доду ситад?
Мањз тарки њамин хислатњои ношоиста 

аст, ки инсонро аз мушкилоти ботиниву 
зоњирї наљот бахшида, ўро сафову камол 
мебахшад:

Кибру такаббур бигузору бигир,
Дар ивази кибр чунин кибриё. 
Пок шав аз хешу хама хок шав. 
То ки зи хоки ту бирўяд гиё. 
Њусайн Воъизи Кошифї, ки аз љумлаи 

шорењини “Маснавї” мањсуб мешавад, 
дар ин маврид фармудааст: “...Бидон, 
ки нафси аммора бадтарин душман аст 
ва онро бадтарини душманон бидон, ба 
сабаби он ки њар душманеро, ки бо вай 
эњсон кунї, дўсти ту гардад, магар нафс, 
ки чандон ки бо вай мадоро беш куниву 
ба мутобиати ў зиёда майл намої, ў бо 
ту мухолифат бештар кунад, чаро ки аз 
ёфтани мурод ќувват меёбад ва модом ки 
ў ќавист, дил заъиф аст. Пас, то солик бути 
нафсро нашканад, Халилвор ба иморати 
дил, ки њарими муњтарам аст, муваффаќ 
нагардад”?

Модари бутњо бути нафси шумост,
З-он ки он бут мору ин бут аждањост.
Оњану санг аст нафсу бут шарор,
Он шарор аз об мегирад ќарор...
Нафси худро куш, љањонро зинда кун,
Хољаро куштаст, ўро банда кун?
Мавлоно зимни баёни андешањояш аз 

арзишњои ахлоќиву маънавии тамаддунњои 
гузашта ва ривоёти бузургони илму адаб 
низ илњом гирифтааст, ки хонанда онро 
зимни мутолиа эњсос менамояд. Аз љумла, 
дар фазилати аќл, ки яке аз муњимтарин 
васила ва неъматњои гаронмоя дар идора 
кардани нафс аст, мегўяд:

Эй хунук чашме, ки аќласташ амир,
Оќибатбин бошаду њабру ќарир. 
Аќли ман ганљ асту ман вайронаам,
Ганљ агар пайдо кунам, девонаам.
Ѓайри фањму љон, ки дар гову хар аст,
Одамиро аќл љоне дигар аст.
Боз ѓайри љону аќли одамї,
Њаст љоне дар валии он дамї.
Љони њайвонї надорад иттињод,
Ту маљў ин иттињод аз рўњи бод.
Љони гургону сагон њар як људост,
Муттањид љонњои шерони Худост? 

Ё худ дар мавриди шарафи ќаноат ва 
мазаммати њирсу тамаъ мефармояд: 

Гуфт пайѓамбар: «Ќаноат чист?
Ганљ»,
Ганљро ту вонамедонї зи ранљ.
Ин ќаноат нест љуз ганљи равон,
Ту мазан лоф, ай ѓаму ранљи равон! 
Чун ќаноатро Паямбар ганљ гуфт,
Њар касеро кай расад ганљи нуњуфт?
Њамчунин, Мавлоно рољеъ ба фазилати 

љўду сахо ва сифати бахшандагии инсон, 
ки аз љумлаи ахлоќи љавонмардист, мегўяд: 

Нон дињї аз бањри Њаќ, нонат дињанд,
Љон дињї аз бањри Њаќ, љонат дињанд.
Гуфт Пайѓамбар, ки њар кї аз яќин,
Донад ў подоши худ дар явми дин.

Љои дигар вобаста ба хулќи нек, он 
ахлоќе, ки Худованд дар Ќуръон ба Расули 
акрам (с.) нисбат дода, онро «хулќи азим» 
хондаасту дар воќеъ, арзиши олї дорад, 
тавзењ медињад: аввал чизе, ки ба мизони 
њисоб санљанд, ахлоќи њасана бошад ва 
баъд аз он аъмоли њасана:

Ман надидам дар љањони љустуљў,
Њеч ањлият бењ аз хулќи накў?
Мавлоно дар њошияву тавзењоти 

порчањои насри маърифатї, ки маъха-
зи аслиашон оёти Ќуръон ва ањодиси 
набавї аст, хулќи њасанаро тавсиф на-
муда, онро василаи наљоти инсон аз 
мушкилот ва расидан ба дараљоти ка-
мол медонад:  

Њар киро хулќи накў бошад,бираст,
Хар касе, к-ў шишадил бошад, шикаст?
Мавлоно дар “Маснавї” њамчунин 

рољеъ ба фазилатњои неки инсонї, аз 
ќабили сабр, ризо ва арзиши онњо ибрози 
назар намудааст:  

Сабр кун, дар мўзадўзї ту њанўз 
В-ар бувї бесабр, гардї порадўз. 
Кўњнадўзон гар будишон сабру њилм, 
Љумла навдўзон шудандї њам ба илм. 
Њар кї охирбин бувад масъудвор, 
Набвадаш њар дам зи рањ рафтан исор. 
Донишу тамйиз ва таљриба аз љумлаи 

чизњоеанд, ки инсонро дар доираи 
чањорчўбаи рўзгор аз њама гуна шакасту 
офот њифз менамоянд: 

Феъли оташро намедонї ту бард, 
Гирди оташ бо чунин дониш магард. 
Илми дегу оташ ар набвад туро, 
Аз шарар на дег монад, на або. 
Чун надонї дониши оњангарї, 
Ришу мў сўзад, чу он љо бигзарї... 
Асл бинад дида, чун акмал бувад, 
Фаръ бинад, чунки мард ањвал бувад. 
Гар туро он љо барад, набвад аљаб, 
Мангар андар аљзу бингар дар талаб.
Авсофи замима, аз ќабили кибру 

њасад, бухлу нотавонбинї, њирсу оз, ќањру 
ѓазаби бемаврид, ќасами ноњаќ, таљассусу 
бадгумонї, ѓайбату суханчинї, зулм, рибо 
ва амсоли инњо мудњиштарин сифотеанд, 
ки барои инсон дар масири расидан ба 
камолот монеа эљод мекунанд. 

Бигў он њирсу ози роњзанро, 
Ки макру баднамої маслињат нест. 
Чу по дорї, бирав, дасте биљунбон, 
Туро бедаступої маслињат нест. 
Чу поят менамонад, пар дињандат, 
Ки бепардарњавої маслињат нест... 
Аз ин чанд намунаи ашъори Мавлавї”, 

ки мавриди баррасї  ќарор дода шуд, аён 
гашт, ки ашъори Мавлонои ширинкалом 
пањнои бекаронеро мемонад ва аз ин љост, 
ки тањќиќи андешаву орои ў пажўњиши 
жарфтареро аз ањли ќалам таќозо 
менамояд. 

Каломи љонбахши Мавлоно имрўз 
аз мо танњо амалро таќозо дорад, 
зеро мањз њамин костагињои ахлоќї ва 
ноогоњї аз асолат хеш аст, ки иддае 
аз фарзандони  мо ба бебандубориву 
вањшоният ва парокандагиву њавои 
нафс мубтало гардида, илољи рањоиро 
гум кардаанд. 

Саидолим Комилљон САИДМИРЗО, 
номзади илмњои филологї, устоди

кафедраи назария ва амалияи
забоншиносии ДДОТ ба номи С. Айнї

(аз китоби «Офтоби тарбият») 

30 сентябри соли љорї дар 
толори хурди раёсати ДДХ 
ба номи академик Б. Ѓафуров 
бахшида ба Рўзи Мавлоно 
Љалолиддини Балхї њамоиши 
онлайнї дар мавзуи “Мав-
лоно Љалолиддини Румї ва 
гуфтугўи тамаддунњо” баргу-
зор гардид. Дар кори њамойиш 
олимону шарќшиносон 
тариќи онлайнї аз кишварњои 

Россия, Бангладеш, Туркия, 
Њиндустон, Озарбойљон, 
Ўзбекистон, Ќазоќистон ва 
Норвегия иштирок ва маърўза 
намуданд. 

Дотсенти кафедраи адабиё-
ти классикии тољик Шарифљон 
Тољибоев  њамоишро њусни 
ифтитоњ бахшида, зикр намуд, 
ки дар баробари муњаќќиќини 
ватанї як зумра донишмандо-

ни хориљї низ осори Мавло-
норо мавриди тањќиќу баррасї 
ќарор додаанд.     

Сипас, тибќи барномаи 
њамоиш маърўзањои док-
тори илмњои филологї 
Т.Султонзода дар мавзуи 
“Шинохти рўзгору осори 
Љалолиддини Румї дар замони 
истиќлолияти Тољикистон”, 
адабиётшинос ва шарќшиноси 

маъруфи рус, профессор 
Н.И.Пригарина дар мавзўи 
“Румї в поэзии Мухаммада 
Икбала и Мирзо Галиба”, про-
фессор А.М.Саркор “Шинох-
ти Мавлоно дар Бангладеш”, 
профессор А.Темизел “Фаъо-
лияти илмї ва фарњангї дар 
бораи Мавлоно дар Ќуния”, 
профессор Ањмад Иштиёќ 
“Мавлоношиносї дар Њинд”, 

профессор С.Иброњимов “Су-
фийские афоризмы в поэзии 
Руми”, Х.Њамидов “Таснифи 
манобеи њикоятњои “Мас-
навии маънавї”, доктор 
Ѓ.Ќамбарбекеова дар мавзуи 
“Љойгоњи Мавлоно дар ада-
биёти ќазоќї” суханронињои 
пурмуњтаво  намуданд. 

Зайнаб ЊУСЕЙНОВА

Дар вилояти Суѓд озмуни љумњуриявии «Илм-фурўѓи маърифат» љамъбаст гардид.

Дило, назди касе биншин, ки ў аз дил хабар дорад,
Ба зери  он дарахте рав, ки ў гулњои тар дорад.         Мавлоно

Забони мо љањони мост, ёрон,

Забону фарњанг љузъи људонопазир 
ва рукни муњимми сиёсати  
давлатї ба њисоб меравад. Дар ин 
росто, ба хотири рушду такомул 
бахшидани  арзишњои моддию 
маънавї ва гиромидошти рукнњои 
муњимми давлатдорї аз љониби 
Њукумат ва Давлати Тољикистон  
пайваста тадбирњои амалї  анде-
шида мешавад. 

ЉАШННОМА

 5 ОКТЯБР - РЎЗИ ЗАБОНИ ДАВЛАТЇ 

Пешвои миллат ва рушду такомули забон

5 октябри соли 2009 бо таѓйироту 
иловањо аз нав ќабул гардидани Ќонуни 
Љумњурии Тољикистон «Дар бораи за-
бони давлатии Љумњурии Тољикистон 
ва бо ќарори Њукумати Љумњурии 
Тољикистон тасдиќ шудани  «Ќоидањои 
имлои забони тољикї» аз 4 октябри соли 
2011, тањти №458 сањифаи дурахшонест, 
ки таърихи забони тољикиро оро дода, 
наќши Истиќлоли давлатиро  дар густа-
риши забони давлатї инъикос мекунад.  
Дар Ќонуни Љумњурии Тољикистон 
«Дар бораи забони давлатии Љумњурии 
Тољикистон» омадааст: «Забони дав-
латии Љумњурии Тољикистон забони 
тољикї мебошад». 

Таъсис додани Кумитаи забон ва 
истилоњоти назди Њукумати Љумњурии 
Тољикистон, ташкили комиссияи давла-
тии татбиќи Ќонуни забон иќдоми шо-
истаест, ки ба хотири  татбиќи сиёсати 
давлатї дар роњи њифзи забони миллї 
роњандозї шудаанд. 

Дар  даврони соњибистиќлолї  за-
бони тољикї  ба забони асосии раванди 
тањсил дар зинањои гуногуни илму мао-
риф ва воситањои ахбори омма мубад-
дал гардид. Истифодаи самарабахши 
забони давлатї  дар тамоми зинањои 
соњаи маориф имкон медињад, ки за-
бони мо њам дар сатњи таълим ва њам 
дар сатњи илмї  густариш пайдо ку-
над, чунки тањияи садњо њазор китобу 
воситањои таълимї  бо забони давлатї, 
њамгунсозии истилоњоти истифодаша-
ванда дар ин воситањои таълимї  имкон 
медињад, ки забони илмии тољикї  њам 
дар бахши  илмњои иљтимої  ва њам дар 
бахши илмњои даќиќ поягузорї  шавад. 

Асари пурарзиши Пешвои миллат 
муњтарам Эмомалї Рањмон «Забони 
миллат-њастии миллат» пешоњангиву 
пуштибонии ин сиёсатмадори 
абарќудратро рољеъ ба маќоми таъ-
рихии забони тољикї барљаста ифода 
кардааст.  Асари мазкур дар бароба-
ри инъикоси таърихи њифзи Ватан ва 
муќаддасоти миллиамон аз љониби 
ниёгон, шебу фарозњои он дар масири 
зуњуру густариш ва зарфиятњои фаро-
ху фарогири забони тољикї   саршори 
муњаббати самимии муаллиф ба забон 
ва  соњибони он мебошад. Муаллиф 
чунин таъкид намудаанд: «Танњо за-
бон аст, ки дар њама давру замон таъ-
рихи воќеї  ва ростини миллатро дар 
њофизаи худ нигоњ медорад».  

Амри Президенти Љумњурии 
Тољикистон доир ба баргузории озму-
ни љумњуриявии  “Фурўѓи субњи доної 
китоб аст” аз 14-уми феврали соли 2019 
интишор ёфт, ки њадаф аз ин падида пос 
доштани рисолати неки гузаштагон ва 
тавассути осори гаронмояи гузаштаго-
ну муосир бо фарњангу забони устуво-
ри миллї   ба мерос гузоштани ояндаи 
босуботи кишвар ба наслњои оянда 
мебошад.  Дар сиёсати забонгустарии 
Президенти кишвар амалї намудани ин 

њадаф аз оѓози давлатдорї ба миён ома-
да, ба таври њамешагї талош меварзанд 
ва таъкид кардаанд: “Фарде, ки аз сар-
чашмаи суннатњои аљдодї ѓизо намеги-
рад, аз фарњанги ќадимаву ѓаноманди 
гузаштагон бањравар намегардад, ба 
ќадри забони шевои модарї, адабиё-
ти чандинњазорсола, таърихи бою пу-
рифтихор ва Ватани тамаддунпарвари 
аљдодї намерасад, чун дарахтест, ки аз 
решањои њаётбахш канда шудааст”  

Чунончи, аз љараёни таърихии 
тањаввули забони тољикї бармеояд, дар 

рафти ташаккули халќи тољик ва инки-
шофи забони он ду раванди ба њам мар-
бутро мушоњида кардан мумкин аст: аз 
як тараф, забон ва воњидњои луѓавии он 
барои инкишофи фарњанги суннатии 
тољик мусоидат карда бошад, аз тарафи 
дигар, инкишофи фарњанг боиси тавсеа 
ва ѓановати забони тољикї, бахусус, 
таркиби луѓавї ва низоми истилоњоти 
он гардидааст. Бо маќсади рангу љило 
бахшидани забони адабиёт, илм ва 
матбуоти тољик, инкишофу такомул ва 
таѓйиру тањаввул, пайдоиши мафњумњои 
наву тоза бо дастуру њидоятњои Сарва-
ри давлат бо фарогири таркибњои забо-
ни тољикии давраи классикї ва муосир 
китоби дуљилдаи “Фарњанги забони 
тољикї” тањия гардид.  Забони тољикї   
дар  муттањид сохтани тољикони љањон  
низ наќши муассир мегузорад. Ин њама 
падидањои соњибистиќлолї аст, ки   им-
коният фароњам овард  забони тољикї  
ќавитар ва тањќиќу омўзиши он осонтар 
гардад. 

Умуман,  дар сиёсати забонгуста-
рии Пешвои миллат дар  савияи ба-
ланд омўхтани забони давлатї – оми-
ли  муњимми устувории давлат, сулњу 
осоиштагї, пешравии истењсолот ва 
ташкили  зиндагии шоста мањсуб ме-
ёбад. Бо талошњои созандаи Пеш-
вои миллат забони тољикї  ба арсаи 
байналмилалї  баромада, имрўз аз ба-
ландтарин минбарњои сатњи љањонї, аз 
љумла Созмони Милали Муттањид садо 
медињад.  Воќеан, ифтихору саодати њар 
як тољик аст, ки имрўз Роњбари давлат 
бо забони ноби тољикї  аз минбарњои 
баланди љањонї  сухан мегўянд ва 
аз њастии давлату миллат ва забони 
тољик мужда медињанд. Мањз сиёсати 
наљибона ба  густариши забони давлатї 
ва  муаррифии он  дар арсаи љањонї му-
соидат кард. 

Асари Эмомалї Рањмон “Маориф 
омили муњимтарини тањкими давлат 
ва наљоти миллат” асарест, ки маљмўи 
маќола, суњбатњо  ва суханронињо зим-
ни ба истифода додани муассисањои 

таълимї,  таљлили љашнњои миллї,   
мулоќот бо ќишрњои мухталифи љомеа, 
аз љумла љавонон, зиёиён, донишљўён ва  
омўзгоронро  давоми соњои 1993-2006  
дар бар мегирад. Дар њар як сањифаи 
асар нигоњи  Сарвари давлат ба масо-
или забони давлатї равона  шуда,  ни-
шонгари пуштибониву њомигиашон 
нисбат ба њифзу гиромидошти унсури 
муќаддасамон аст.  Дар мулоќот бо 
кормандони соњаи маориф моњи дека-
бри соли 2005 зикр кардаанд: “Мо бояд 
кўшиш намоем, ки наврасону љавонон, 

пеш аз њама, забони шевои тољикиро, 
ки нишони њастии миллат аст, аз худ 
кунанд, истифодаи онро дар тамоми 
даврањои фаъолияти худ озодона таъ-
мин карда тавонанд ва ба густариши 
забони давлативу тафаккури миллї 
њукмрон гардидани он мусоидат намо-
янд”. 

Дар китоби худ «Тољикон дар ои-
наи таърих. Китоби дуюм. Аз Ори-
ён то Сомониён» зикр менамоянд: 
«Вазифаи аввалиндараљаи њамаи мо 
истиќлолияти давлатамонро мустањкам 
карда, насли наврасу љавонро дар 
рўњияи ватандўстиву ифтихори миллї, 
садоќат ба анъанаву суннатњои таъ-
рихиву фарњангии миллат ва эњтиром 
ба арзишњои умумибашарї тарбия 
намудан аст». Дар китоби сеюми ин 
асар бошад, таъкид шудааст: «…таъ-
рихшиносон ба номи ќабилаи та-юељи 
таваљљуњ зоњир намуда, иртиботи онро 
бо љанбањои этникии пайдоиши забо-
ни ниёгони тољикон ва истилоњи тољик 
мавриди тадќиќ карор бидињанд».

Имрўз забони мо вориди марњалаи 
сифатан нави инкишофи худ гарди-
дааст. Ин њолат моро ба андешидани 
иќдомоти нав дар љодаи рушди мин-
баъда ва њамоњангсозии он бо раван-
ди љањонишавии иттилооту захирањои 
иттилоотї  водор месозад. Мо бояд 
дар чунин шароит кўшиш кунем, ки 
рисолати забони худро њифз наму-
да, љараёни табиии инкишофи онро 
таъмин намоем. Мероси бузургу 
гаронбањои адабї, фалсафї  ва динии 
ниёгон ва  дастовардњои донишман-
дони њамзамону њамзабонони мо, ки 
имрўз бидуни њељ  мањдудияти сиёсиву 
мафкуравї  мавриди бањрабардории 
мутахассисони кишвари мо ќарор ги-
рифтаанд, дастоварди дигари сиёсї  ва 
фарњангии  давлати  љавони мо дар ин 
солњо ба њисоб меравад.  

Башорат ЊАКИМОВА,
сардори шуъбаи тањлил ва робита бо 

љомеаи ДДЊБСТ, н.и.ф., дотсент

Дар даврони соњибистиќлолии кишвар  ба-
рои рушду тањаввули забон ва омўзиши 

он  тамоми имконияту шароитњо муњайё шуда-
аст. Њукумати Љумњурии Тољикистон дар сам-
ти рушди забони тољикї як силсила санадњои 
меъёрии њуќуќиро ќабул намуд, ки дар кишвар 
барои њифзи забони давлатї ва забонњои ди-
гар фазои мусоид ба вуљуд меоранд. Аз љумла, 
яке аз ин иќдомњои нек ќабул шудани ќарори  
Њукумати Љумњурии Тољикистон аз 28 ноябри 
соли 2020 «Дар бораи Барномаи рушди забони 
давлатї барои солњои 2020-2030»  мебошад. Дар 
њамин  замина,  чанде пеш њолати татбиќи Ќонуни 
Љумњурии Тољикистон «Дар бораи забони давла-
тии Љумњурии Тољикистон» дар ноњияњои Мир 
Сайид Алии Њамадонї ва Муъминобод маври-
ди омўзиш ќарор дода шуд. Дар шуъбаи маори-

фи ноњияи Мир Сайид Алии Њамадонї барои 
амалисозии  ќонуни мазкур комиссияи татбиќи 
Ќонуни Љумњурии Тољикистон «Дар бораи забо-
ни давлатии Љумњурии Тољикистон » бо ќарори 
њайати мушовараи шўрои маорифи ноњия иборат 
аз 7 нафар таъсис дода шудааст. Комиссияи за-
бон  низомнома ва наќшаи чорабинињои худро 
дошта, аз рўи он фаъолият мекунад. Љаласањои 
комиссия мутобиќи наќшаи корї дар се моњ як 
маротиба гузаронида мешаванд. Комиссия аз 
рўи ваколатњои худ дар муассисањои таълимии 
ноњия  корњои зиёдро анљом дод,  аз љумла, доир 
ба иљрои талаботи ќонуни мазкур, санадњои меъё-
рии њуќуќии соњаи забони давлатї, таблиѓотиву 
ташвиќотї миёни омўзгорони муассисањои таъ-
лимиро оид ба сиёсати забон, ташкили гўшаи 
забон, Ќоидаи имлои забони тољикї ва лавњаи 
Ќонуни Љумњурии Тољикистон «Дар бораи забо-
ни давлатии Љумњурии Тољикистон» чораандешї 
намуд. Дар муассисаи таълимии №4 (директораш 
М. Алиев) Комиссияи татбиќи Ќонуни мазкур 
бо фармоиши директори муассиса дар њайати 5 
нафар таъсис дода шудааст. Бо ибтикори аъзои 
комиссияи забон дар муассиса, дар байни хо-
нандагони синфњои 5-11 озмунњои «Шеърхони 
бењтарин», «Имлонависи бењтарин», «Луѓатдони 
бењтарин» ва ѓайра гузаронида шуда, ѓолибони 
озмун бо ифтихорномањо сарфароз гардонида 
шуданд. Дар муассиса мунтазам њафтањои фаннї 
гузаронида мешаванд. Омўзгорони муассиса 
кўшиш ба њарљ медињанд, ки дарсњоро бо забони 
адабии тољикї гузаронида, хонандагонро водор 
намоянд, ки бо забони давлатї муошират намо-
янд. Дар муассисањои таълимии №18 (директо-
раш Ш.Камолов) ва №39 (директораш А.Саидов) 
Комиссияи татбиќи забони давлатї фаъолият 
назаррас дошта, тамоми чорабинињои мактабї 
ва њуљљатдории мактаб зери назорати доимии 
комиссия мебошад. Бо ибтикории аъзои комис-
сия ва омўзгорони забон ва адабиёти тољик дар 
мактаб озмунњои «Забондон», «Зарбулмасалдони 
бењтарин», «Иншои бењтарин» гузаронида меша-
вад. Ба њамаи ин муваффаќиятњо нигоњ накарда, 
њоло њам дар њар ду муассиса байни омўзгорону 
хонандагон муошират бо лањљаи мањал сурат 
мегирад. Хонандагон њангоми наќл намудани 
матни њикоя ё ќисса  бо калимањои шевагї фи-
крашонро мегўянд. Ё ин ки дар ваќти навиштани 
калимањо њиљоро аз як сатр ба сатри дигар гузаро-
нида наметавонанд. Раванди амалисозии Ќонуни 
Љумњурии Тољикистон «Дар бораи забони дав-
латии Љумњурии Тољикистон » дар ноњияи  Муъ-
минобод низ мувофиќи матлаб нест. Боиси нига-
ронист, ки дар аксарияти муассисањои таълимии 
ноњия рафти амалишавии Ќонуни мавриди назар 
бояду шояд ба роњ монда нашудааст. Комисси-
яи забон бо ном фаъолият дорад. Омўзгорону 
хонандагон дар ваќти муошират љавоб ва  дар 
машулиятњо бо забони адабї гуфтугў намеку-
нанд. Фаъолияти комиссияи амалисозии забони 
давлатї дар муассисањои таълимии №№ 8, 6 ва 
37 тибќи наќшаи солонаи комиссия ба роњ монда 
шудааст. 

Шариф АБДУЛЊАМИД, «Омўзгор»

Ба забони тољикї 
арљ гузорем 

Бинои Ќасри фарњанг дар ноњияи Фархор мавриди бањрабардорї ќарор гирифт.

Чароѓи дудмони мост, ёрон.
ЉАШННОМА

 МИЗИ ГИРД

 5 ОКТЯБР - РЎЗИ ЗАБОНИ ДАВЛАТЇ 

Нахустхишти пойдевори кохи миллат

Ёде аз тољикшиноси номвар 

Забон ќуввату матонати азимеро до-
рост, ки бунёдаш ќавию тавоност ва 

барњаќ, муњимтарин воситаи муоширати 
байни одамон эътироф гардидааст. Љомеа 
ва забон њамзамон  пайдо шуда,  ташаккул 
ёфтаанд ва падид омадани  њар ду њам бо 
зањмату фаъолияти одамон алоќамандї до-
рад. Мањз дар натиљаи зањмату фаъолият 
инсоният ба пешравињо ва  дастовардњои  
назаррас  ноил гаштааст. Њар ќадар љомеа 
пеш равад, рушд кунад, инкишоф ёбад, 
забон низ њамон ќадар рушду инкишоф 
хоњад ёфт.

Воќеан њам, забон яке аз муњимтарин 
унсури муайянкунандаи побарљойии  мил-
лат, омили муњимтарини њифзи мероси 
камназиру гаронмояи аљдоди некному хи-
радманди мо аст:

Дар тани миллат чу љон бошад забони 
модарї, 

Бењтарин ганљи љањон бошад забони 
модарї. 

Миллате, ки мекунад хораш, бигардад 
бенишон,

Появу ному нишон бошад забони 
модарї. 

Забони тољикї бењтарин ганљ ва бу-
зургтарин неъмати халќи фарњангсолору 
тамаддунофари мост, зеро он тамоми 
арзишњои бузурги маънавии халќи моро 
ифода мекунад. Мо таърих ва фарњанги 
куњанбунёди хеш, матнњои беш аз њазору 
дусадсола, эљод  ва осори љовидонаи 
садњову њазорњо бузургони суханвари 
тољикро имрўз мањз бо ин забони нобу 
шево мехонему мефањмем, зеро “Танњо 
забон аст, ки дар њама давру замон таъ-
рихи воќеї ва ростини миллатро дар 
њофизаи худ нигоњ медорад”. 

Хушбахтона, имрўз дар кишвари мо эъ-
тибор ба забони модарї дар сатњи баланд 
аст ва  заминањои бунёдии он – нумў ёфтани 
ифтихори миллї, кашфи  роњу василањои 
амалї кардани тадбирњо доир ба тањкими 
пояњои иљтимоии давлат  ва рушди забон 
дурандешона ва хирадмандона тарњрезї 
гардидааст, чунки  «Миллату давлат соњиб 
ва пуштибони забонанд. Забон омили асо-
сии рушду камоли миллат ва давлат аст. 
Ин аст, ки забон ва давлату миллат дар 
паноњи якдигаранд».

Оре, бо шарофати истиќлол, ки имсол 
30-солагии ин  “рамзи њастии миллати 
бостонї ва соњибихтиёру соњибдавлати 
тољикро” љашн гирифта истодаем,  дар 
фазои сулњу оромї, суботи комили сиёсї 
ва вањдати миллї бо таваљљуњи Њукумати 
Љумњурии Тољикистон маќоми забон  дар 
тањкими давлатдории миллии тољикон 
рўз аз рўз афзун шуда истодааст. Мањз бо  
иќдому ташаббус,  бо ибтикору пайкор ва 
бо сарварию роњбарии Асосгузори сулњу 
вањдати миллї – Пешвои миллат, Прези-

денти Љумњурии Тољикистон, муњтарам 
Эмомалї Рањмон халќи тољик ба ин дасто-
варду нусрат расидааст. Сарвари кишвар 
аз ин лињоз чунин иброз доштанд: “Бо иф-
тихору ќаноатмандї иброз медорам, ки дар 
тўли сї соли соњибихтиёрї барои таъмин 
намудани пешрафти забони тољикї њамчун 
нишонаи возењи њастии миллати тољик ва 
асоси маънавиёту худшиносии тољикон 
корњои назаррас анљом дода шуданд”. 

Асари Пешвои миллат муњтарам 
Эмомалї Рањмон бо номи “Забони мил-
лат – њастии миллат” дар илми забонши-

носию тољикшиносии ватанию љањонї 
маќоми мењварию бунёдї пайдо кард. Дар 
ин шоњасар таъкидан хусусияти муњимми 
ин забон  нишон дода шудааст: “Яке аз 
вижагињои аслии бисёр муњимми забони мо 
хосияти бањамоварї ва ё вањдатофаринии 
он аст. Ин хусусият сипас дар ташакку-
ли он ба унвони як забони умумї барои 
мардуми эронитабор наќши муассир бо-
зид. Сифати дигари забони мо тавоної ва 
раќобатпазирии он аст».

Њамчунин, барои таъмини пешраф-
ти ин рукни асосии пойдории миллат 
бунёду таъсиси муассисањои таълимии 
томактабї, умумї, коллељу литсейњо, 
донишгоњу донишкадањо,  Кумитаи забон 
ва истилоњоти назди Њукумати Љумњурии 
Тољикистон, Комиссияи олии аттестат-
сионии назди Президенти Љумњурии 
Тољикистон, симо ва садои миллї, 
шўроњои илмї, Академияи миллии илмњои 
Тољикистон,  баргузории олимпиадањо, 
озмунњои «Фурўѓи субњи доної китоб аст», 
«Тољикистон – Ватани азизи ман», «Илм – 
фурўѓи маърифат» тасдиќи барномањо дар 
ин самт, аз љумла, «Барномаи рушди за-
бони давлатї барои солњои 2020-2030» (аз 

28-уми ноябри соли 2020 тањти №647) ва 
амсоли инњо наќши барљаста доранд.

Бояд гуфт, ки  дар бахтномаи миллат 
– Конститутсия њамчун забони давла-
тии Љумњурии Тољикистон дарљ шуда-
ни забони тољикї боиси сарфарозист. 
Њамчунон ки Президенти Љумњурии 
Тољикистон, муњтарам Эмомалї Рањмон 
дар љаласаи тантанавї бахшида ба 30-со-
лагии  Истиќлоли давлатии Љумњурии 
Тољикистон иброз доштанд: “Ќабул гар-
дидани Ќонун «Дар бораи забони давла-
тии Љумњурии Тољикистон» ва эълон шу-

дани Рўзи забони давлатї боз як ќадами 
муњим дар роњи эњтирому бузургдошти 
забони тољикї ва боз њам тавсеа бахши-
дани вазифањои љамъиятии он гардид”. 
Пешвои миллат, њамзамон ќайд карданд, 
ки эњтироми мардуми соњибмаърифати 
мо ба китобу китобхонї яке аз  омилњои 
асосии пойдорї ва густариши забони 
адабии тољикист. Аз ин љост, ки “Бама-
ротиб зиёд гардидани чопи китобњои 
нав, бознашри асарњои мондагори на-
висандагону шоирони классику муоси-
ри тољик, аз љумла, силсилаи «Ахтарони 
адаб», инчунин, осори адибони номвари 
љањонї ба забони тољикї на танњо ба 
рушди забондониву суханронии оммаи 
васеъ, балки ба густариши худогоњии 
миллї, тавсеаи љањони маънавї, боз њам 
боло рафтани сатњи маърифатнокии 
шањрвандон, махсусан, насли наврасу 
љавон ва арљгузорї ба таърих, забон ва 
фарњанги миллї њамаљониба мусоидат 
менамояд”. Иќдомоти  навину мондагор 
ва сазовору шоистаи тањсин, ки њоло дар 
ин росто амалї гардида истодааст, бо су-
пориши Роњбари давлат бознашр кардан 
ва ба њар як оилаи кишвар дастрас на-

мудани шоњасари «Тољикон»-и аллома 
Бобољон Ѓафуров мебошад.

Забони модарї оинаи таърих ва 
давлатдорї,  бењтарин сарват ва 
ќиматтарин дороии миллат, омили муњими 
иттињод аст. Њамагон бояд хуб бидонем, 
ки умри миллат ба умри забон вобаста аст 
ва њамеша бикўшем, ки дар дилу дидаи на-
врасону љавонон љо гирифтани њисси  њифз 
ва эњтироми самимї  ба забони модарї  
љовидона ва абадї бояд бошад, яъне ин за-
бон аз насл ба насл поку беолоиш ва  бега-
занд ба мерос гузарад ва бояд ин суханони 
Пешвои миллатро аз Паёми солљашн шио-
ри њамешагии хеш бидонем: “Мо бояд ба 
рушди забони шево ва шоиронаи тољикї 
эътибори аввалиндараља дињем. Чунки за-
бони давлатї яке аз сарватњои муќаддас 
ва гаронбањотарини мо мебошад.  Дар 
шароити љањонишавї, яъне тањољуми 
фарњангиву забонї моро зарур аст, ки 
баробари омўзиши забонњои хориљї, аз 
љумла русї ва англисї барои пешрафти за-
бони тољикї ва тавсеаи доираи истифодаи 
он мунтазам кўшиш ва ѓамхорї намоем. 
Хотирнишон месозам, ки ин вазифаи њар 
як фарди ватандўст, аз љумла, падару мода-
рон, омўзгорон, ањли маориф, илм, зиёиё-
ни кишвар, кормандони воситањои ахбори 
омма ва адибону олимони мамлакат мебо-
шад».

Боиси хушнудист, ки имсол мардуми 
шарафманди кишвар  Рўзи забонро дар 
њамбастагї бо идомаи тантанањо  ба му-
носибати 30-солагии Истиќлоли давлатии 
Тољикистон бо шукўњу  сарафрозї љашн 
мегиранд. Мо бояд  дар пайравї ба Пешвои 
миллат сидќан барои  пешрафту шукуфоии 
забон,  ки мероси аљдодон асту инъикос-
гари табиат ва оњанги гуфтори миллї  ва 
шуури миллист,  талош варзем. Бикўшем, 
ки пояи забони модарї устувор бошад, 
љовидон чун забони сиёсату ќонунгузорї 
ва муоширату коргузорї, ки дорои манза-
лати давлатист,  бимонад, омўзиши ин за-
бон босифат ва пурсамар бошад, љараёни 
омўзиши забон њам барои соњибзабонон 
ва њам барои дигарон бо равиши наву му-
осир роњандозї гардад, китобу дастурњои 
илмї бо назардошти њифзи аслияти забон 
тањия гарданд, барои омўзиши амиќи ин 
забон луѓатномањои пешину муосир ба 
таври муќоиса мавриди истифода ќарор 
гиранд, тарзи гуфтор ва тарзи навиштор 
бо њам  чун омезиши ширу шакар  бошанд, 
њусни баёни ин забон  њамеша риоя гардад, 
њамагон дар иљрои рисолати љамъиятии 
хеш пешсаф бимонанд. 

Жило ГУЛНАЗАРЗОДА,
доктори илми филология, ректори
Донишкадаи давлатии забонњои 

Тољикистон ба номи Сотим Улуѓзода

Забон хишти аввалини кохи миллат ва яке аз рукнњои асосии давлати миллї ва нахустунсури тафаккури миллї мебошад.
Эмомалї РАЊМОН

Бо ташаббуси факулте-
ти таърихи Донишгоњи мил-
лии Тољикистон мизи гир-
ди умумидонишгоњии илмию 
назариявї дар мавзуи «Љараёни 
тадќиќ ва пажўњиши масъалањои 
мубрами таърихи халќи тољик 
ва таърихи тољикони љањон: 
пешомадњо ва мушкилот» бар-
гузор гардид, ки дар он оли-
мону пажўњишгарон, устодо-
ну донишљўён ва доираи васеи 

рўзноманигорон иштирок до-
штанд. Њамоиши мазкур ба хоти-
ри гиромидошти ёди таърихши-
носи номвар, равоншод Мансур 
Бобохонов, ки 16 сол роњбарии 
факултети таърихи донишгоњро 
ба уњда дошт, бахшида шуда буд.

Љаласаро декани факултети 
таърих, доктори илмњои таърих, 
профессор Рањмоналї Шарифов 

ифтитоњ бахшид. Сипас, сардо-
ри раёсати илми донишгоњ Ру-
стам Наботї, мудири кафедраи 
таърихи халќи тољик Љонибек 
Асрориён, узви вобастаи АМИТ 
Њайдаршо Пирумшоев, ходими 
намоёни давлатї, сиёсатмадор 
Рашид Олимов дар бораи фаъоли-
яти пурбори муњаќќиќи барљаста 
суњбат карданд. 

Баъдан маърўзањои профес-
сор Ниёз Мирзоев дар мавзуи 
«Нахустин поягузори факултети 
таърихи донишгоњњои давлатии 
Тољикистон», номзади илмњои 
таърих Нозим Њакимов дар мав-
зуи «Таќдири назарияи дўстии 
интенатсионалистии халќњо дар 
эљодиёти профессор Мансур Бо-
бохонов», номзади илмњои таъ-

рих Сабзаалї Асоев тањти унвони 
«Инъикоси зиндагиномаи про-
фессор Мансур Бобохонов дар 
барномаи «Чароѓи дил»-и Радиои 
Тољикистон» ва дигарон шунида 
шуд.  

Дар нишаст, њамчунин, фар-
зандону пайвандон ва дўстону 
шогирдони тољикшиноси маъруф 
сухан карданд. 

Дилафрўз ЌУРБОНЇ,
«Омўзгор»   

Дар НБО-и «Роѓун» дар мавзўи «Роѓун – кохи нури Тољикистон» њамоиши љумњуриявї баргузор гардид.

Хидмати бе дўстиро ќадру  ќиммат њаст? Нест!
Хидмат андар даст њасту дўстї дар даст нест!    Мавлоно

 ПАЖЎЊИШ

Тафсири вожаи «тољик» дар сангнабиштањо
Масъалаи тафсиру тавзењи 
муфассали вожаи «тољик» чанд 
асри охир таваљљуњи олимону 
мутахассисон, забоншиносону 
муаррихонро ба худ љалб наму-
да, дар ин росто мусташриќони 
Аврупо низ матолибу асарњои 
алоњидаи илмї- пажўњишї таъ-
лиф ва ба нашр  расондаанд. 

Мусаллам аст, ки дар 
шарњи мафњуми 

«тољик» иќдоми нахустин, 
пероста бо далелу арќом ва 
иќтибосот аз сарчашмањои муъ-
табари илмию таърихї ва ада-
биро устод Садриддин Айнї  
анљом дода буданд. Њамин мав-
зуъ дар асари дуљилдаи Пешвои 
миллат, Президенти кишвар, 
муњтарам Эмомалї Рањмон 
«Забони миллат - њастии мил-
лат» ба таври муфассалу до-
манадор тањлил ва инъикоси 
худро ёфтааст. Дар ин боб ко-
вишу љустуљўњо ва тадќиќотњои 
олимон, аз љумла, муаррихо-
ну бостоншиносон њамчунон 
идома ёфта, андешањои тозаю 
љолиб ба майдон омаданд, ки 
дар рўшантару бармалотар 
гардонидани маъною моњияти 
вожаи «тољик» њиссаи арзан-
да мегузоранд. Асари пурар-
зишу таваљљуњангези устоди 
адабиёти форсии Институти 
Осиёи Љанубї дар Донишгоњи 
Њойделберги Олмон Ѓулом  
Љелонии Доварї – «Тањлили 
забонї ва таърихии вожаи 
«тожик»  (бар мабнои осо-
ри кашфшуда) аз њамин гуна 
пажўњишест, ки дорои љанбаю 
ѓоя  ва андешањои нав буда, 
муаллиф дар асоси сангнавиш-
таи бохтарї, ки соли 1996 дар 
музофоти Яковланги Бомиёни 
Афѓонистон кашф шудааст, дар 
хусуси калимаи «тожик» ит-
тилои фаровонеро пешнињоди 
хонандаи закї мегардонад. 
Дар сањифаи аввали китоб дар 
зери сурати Пешвои миллат, 
Президенти кишвар, муњтарам 
Эмомалї Рањмон, ки муаллиф 
низ пањлуяшон ќарор дорад, 
омадааст:

«Ин асарро ба поси зањамоти 
арзишманди Љаноби Олї, 
Љалолатмаоб Эмомалї 
Рањмон, Раисљумњури кишва-
ри Тољикистон дар соњаи за-
бон, фарњанг ва тамаддуни 
муштараки мо, ба Эшон эњдо 
мекунам.» Навишта ба док-
тор Ѓулом Љелонии Доварї 
мутааллиќ аст. Дар пешгуфто-
ри китоб тањти унвони «Тољик 
таърихи бисёрњазорсола до-
рад», Президенти Академияи 
миллии илмњои Тољикистон, 
академик Фарњод Рањимї 
дар хусуси рисолаи профес-
сор Ѓулом Љелонии Доварї 
андешањои худро баён дошта, 
аз љумла, менигорад, ки му-
аллиф бо такя бо се  манбаи 
таърихї собит менамояд, ки 
вожањои «тожик», «тољик» ва 
«забони тожикї» њанўз дар 

даврони пеш аз ислом вуљуд 
доштаанд. Ин се манбаъ – 
сангнабиштаи бохтарии Яков-
ланг (дар вилояти Бомиёни 
Афѓонистон) аст, ки соли 392 
– таќвими бохтарї (баробар ба 
624 мелодї) бо фармони Алхис, 
писари Хурос (хадиви Газон) ба 
муносибати пирўзї ва ё интихо-
баш ба њайси подшоњи турку то-
жик (тољик) навишта шудааст. 
Таърихи кашфи сангнабишта 
соли 1996 мебошад. Дувум, ка-
лимаи «тожик» (тољик) дар сик-
каи яке аз шоњони Хуросон, ки 
бо лаќаби ифтихории «Ќайсари 
Рум, Худои Бузург, «Шоњи То-
зикон» шуњрат доштааст, да-
рёфт гардидааст.

Севум, дар порчае аз як нус-
хаи хаттї ба забони монавии 
портї, ки дар маљмўаи «Тур-
фон» (тањти шумораи 339 М) 
дар Олмон нигоњдорї мешавад, 
ибораи «забони тожикї» омада-
аст.

Китоби мавриди назар аз ду 
бахш, ки яке  6 маќола ва дига-
ре 7 матлабро дар бар мегирад, 
иборат ёфтааст. Дар бахши на-
хуст навиштањои «Сарзамини 
аслии ориёњо ва решаи забо-
нии онњо», «Вожаи «ориёї», 
«Ањуромаздо», «Йима», «Ху-
росон, Њуварсон ва Мењрсон», 
«Манобеъ ва понавиштањои 
бахши нахуст»-ро дар бар ги-
рифтааст. Олими маъруф дар 
маќолоти бахши ориёњо маълу-
мот дода, таъкид мекунад, на-
хустин касе, ки ба ин масъала 
(пайвандњои забониву табории 
ин аќвом) пай бурдааст, до-
нишманди англис Сэр Виллиям 
Љонс мебошад. Ин донишманд 
соли 1786 ба натиљае расид, 
ки забонњои санскрит, юнонї, 
лотинї, гутї, килтї ва порсї 
бо њам ќаробат доранд ва ин 
забонњо аз як  забони модарии 
муштарак зода шудаанд, ки он 
забони њиндуаврупої номида 
шуд. Ба андешаи Ѓулом Љелонии 
Доварї, касе, ки ин кашфи бу-
зургро рўи асосоти илмї усту-
вор кард, донишманди олмонї 
Франс Бупп мебошад, ки асари 
панљљилдаи вай ба забонњои 
англисї ва фаронсавї тарљума 
шудааст. Муњаќќиќ бо мисолу 
далоили фаровон дар хусуси 
сарзаминњои аввалияи аќвоми 
њиндуаврупої маълумот дода, 
Аврупои Ѓарбї, канорањои да-
рёи Сиёњ, Ќафќоз, Сибири Урал, 
Њиндро макони зист ва ташакку-
лу тањаввули ин аќвом медонад. 
Њамзамон, муаллиф забонњои 
ганљи аќвоми њиндуаврупоиро 
тањлил ва раќамзанї намуда, он 
забонњоро ба шохањои гурўњи 
њинд – ориёї ва эронї – ориёї 
мансуб медонад. Олими таво-
но зимни љамъбасти далелњои 
таърихї ба чунин хулоса мера-
сад:

«Агар имрўз баъзењо дод 
аз порсї, дарї ва тољикї 
минњайси забонњои људогона 
мезананд, пас, чунин тарзи 
дид љанбаи сиёсї дорад, на 
илмї. Аз диди забоншиносї 

њарсеи онњо гўишњои як забони 
воњиданд. Табъан, ин гўишњо 
тафовутњои лањљаї, дастурї, 
луѓавї, ової ва вожагонї бо 
њамдигар доранд, падидае, ки 
онро дар соири забонњои дунё 
њам метавон мушоњида кард, 
масалан, дар забони олмонї 
бо гўишњои гуногун.»  Атро-
фи  вожаи «ориёї» њарф зада, 
Ѓулом Љелонии  Доварї дар 
бораи номи ориёњои Њинд, 
номи ориёњо дар «Авесто», 
подшоњони Њахоманишинї, 
Сосониён, ки худро сирфан 

ориёї меномиданд, итти-
лоъ медињад. Ба таъкиди ў, 
подшоњони Њахоманишинї ху-
дро  на танњо «порсї» ва «пи-
сари як порсї» мехонданд, бал-
ки худро «ориёї» ва «насаби  
ориёї» њам меномиданд. Сосо-
ниён аз ќарни севуми мелодї  ба 
баъд дар сангнабиштањо хешро 
«Шоњаншоњи Эрону Амирон», 
яъне шоњаншоњи Эрон ба маъ-
нои Ориёї аст, меномиданд. 
Дар хусуси Худоёни давраи 
авастої – Ањуромаздо, илоњаи 
Нана (зан), Умма, Шива су-
хан ронда, тафсилоту тавзењи 
зуњури ин худоёнро дар зами-
наи сангнабиштаи Работак баён 
месозад. Њамин тавр, муњаќќиќ 
дар боби «Ийима» дар бораи 
нахустин инсони рўйи замин 
фарзияи худро баён карда, 
мегўяд, ки вай ба сурати мард 
зоњир шуда, њамсараш Ямї 
ном доштааст. Тасвири Йима 
дар пушти сиккаи шоњони дав-
раи Кўшонї (ќарни чањоруми 
мелодї) инъикос ёфта буда-
аст. Яке аз матолиби хонда-
нию фарогир бо маълумоти 
љолиб «Хуросон, Њуварсон ва 
Мењрсон» номгузорї шудааст, 
ки дар он донишманди закї 
вожаи «Хуросон»-ро ба таври 
зайл маънидод мекунад: «хур-
шед аз фарози силсилакўњњои 
баланд бармехезад» пас, тулуи 
хуршед ба манзалаи рўшноии 
рањоибахш аст, ки рўњи бо-
шандагони он љоро пас аз то-
рикии њавлноки шаб шодмон 
месозад. Муаллифи китоб тарзи 
навишт ва талаффузи ин вожа-
ро дар забонњои миёнаи шарќї, 
аз љумла, бохтарї баррасию 
тањлил намуда, њамзамон, 
моњияти онро  рўйи сиккањои 
шоњони Кўшонї ва Вимо Кад-
фирс, Канишка ва Њувишка, сик-

каи ду шоњ аз ќабоили Хиёнињо, 
ки дар нимаи дуюми ќарни 
панљуми мелодї дар сарзамини 
Каписо – Кобулистон – Зобули-
стон ва Гандањоро њукмравої 
мекарданд, инчунин, сиккањои 
як шоњи бумї аз  хонаводаи 
Тегиншоњиён тафсиру тавзењ 
мебахшад. Дар бахши дувум, 
ки аз ќисматњои «Вожаи «то-
жик», «Сангнабиштаи бохтарии 
Тангии Сафедаки Яковланг дар 
вилояти Бомиён (Афѓонистон), 
«Хониш ва тафсири сангнабиш-
та» иборатанд, пажўњишгар 

нахуст дар хусуси калимаи «то-
жик» маълумот дода, бо исти-
нод ба сангнабиштаи бохтарии 
Яковланг, воќеъ дар вилояти 
Бомиёни Афѓонистон, сиккаи 
як шоњи Хуросон бо лаќаби 
ифтихоромези «Ќайсари Рум, 
Худои бузург, Шоњи тозикон» 
ва барге аз як нусхаи хаттї ба 
забони монавии портї, ки дар 
Олмон нигоњдорї мешавад, 
андешањояшро ба таври муъта-
мад баён мекунад. Ба таъкиди 
олим, соли 2003 ў огањї меёбад, 
ки дар мањалле бо номи Тангии 
Сапедак дар Яковланги вилояти 
Бомиёни Афѓонистон як санг-
набиштаи тозаи бохтарї кашф 
шудааст. Як шањрванди англис 
бо номи Љонатон Ли маќомоти 
масъулро дар Кобул аз ин рух-
дод хабардор ва онњоро маљбур 
сохт, ки ин сангнабишта ба 
осорхонаи Кобул  оварда ша-
вад. Сангнабиштаи дарёфтшу-
даро, эроншиноси англис Ни-
колас Симс Виллиямс соли 2003 
ба Кобул омада, мавриди муто-
лиа ва омўзиш ќарор медињад. 
Муњаќќиќ Ѓулом Љелонии 
Доварї худ аз пайи омўзишу 
тањќиќи ин сангнабишта 
шуда, соли 2003 њамроњи оќои 
Андарободї ба Бомиён ва сипас, 
аз он љо ба Олмон сафар кар-
да, натиљањое аз ин пажўњиш 
ба даст меорад. Пажўњишгар 
дар мавриди чї тавр кашфу 
дарёфт гардидани ин санг-
набишта муфассалан  њарф 
зада, хидмати Питер Швитек-
ки олмониро, ки бо маќсади 
мубориза бо бемории сил 
њамроњи њамсару писараш ба 
Афѓонистон (Њазораљот) ома-
да буданд, дар ин боб махсус 
зикр менамояд. Њамин тариќ, 
баъд аз тадќиќоти бешумор, 
ки тавъам бо зањмати бепоён 

будааст, олими нуктасанљ дар 
тафсири илмии Симс Вилямс, 
ки сангнабиштаи Яковлангро 
мавриди тањќиќ ќарор дода 
будааст, иштибоњотро дарёфт 
мекунад. Ў менависад: «Яке аз 
нукоти муњимми таърихї дар 
ин сангнабишта зикри ном ду 
ќавм аст,  ки бо њам якљо зикр 
мешаванд. Оќои Симс Вилли-
ямс онро «Подшоњи турк ва 
подшоњи араб» тарљума ме-
кунад. «Ба боварии комили  
Ѓулом Љелонии Доварї, шакли 
имрўзаи ном, бо њарфи «к» ме-
бошад, яъне тозикон (муарраб: 
тољикон), ки ба забони  суѓдї 
бисёр наздик аст. Дар шарњи 
сангнабиштаи Яковланг му-
аллиф ба натиљае мерасад, ки 
номи ќавмии «тозиг» ба шак-
ли овоии тозик дар баъзе аз 
сиккањо низ дида мешавад. Аз 
љумла, дар сиккањои марбу-
ти шоњи Сосонї – Хусрави 11 
(590 -625 мелодї). Муњаќќиќ 
њадс мезанад, ки ин сиккањо 
дар дањаи 60 мелодї кашф 
шудаанд. «Пас, - мегўяд му-
аллифи рисола, ин сиккањо 
шавоњиди арзишманданд дар 
мавриди мављудияти як шоњи 
бумии муќтадир, ки лаќабаш  
«tajikano  xaro,» - «шоњи 
тозикон» аст ва ин лаќаб 
билмуќобил таъйид мекунад, 
ки ин мафњум (таркиб) дар 
сангнабиштаи бохтарии Яков-
ланги Афѓонистон чизи дигаре 
наметавонад таъбир шавад, 
љуз аз шоњи тозик (муарраб: 
тољик). Бояд хотиррасон на-
муд, ки Ѓулом Љелонии Доварї 
дар тафсиру тадќиќи илмии 
сангнабиштаи зикршуда ва 
муќоисаи он бо сиккањои дав-
раи Сосониён зањмату ранљи 
фаровон кашида, ба матни 
сангнабишта тавзењоти худро 
баён намудааст. Вай бо талошу 
љањд ва ѓайрату њавсалаи зиёд 
ба сатрњои 1-13 шарњу тавзењ 
додааст, ки аз дониши амиќ 
ва ќобилияти бузурги муар-
рихию забондониаш шањодат 
медињад. Дар китоб фасли 
манобеъ ва понавиштањои 
бахши нахуст ва  бахши ду-
вум љой дода шудаанд, ки 
дорои далоилу маълумоти 
наву омўзандаи таърихию 
забоншиносї буда, ба олимо-
ну муњаќќиќон дар масъалаи 
тањќиќи илмии вожањои гуно-
гуни забонњои ќадимаи форсї 
њамчун сарчашмаи муъта-
мад хидмат карда метавонад. 
Дар маљмўъ, рисолаи илмии 
муњаќќиќи донишманд Ѓулом 
Љелонии Доварї – «Тањлили 
забонї ва таърихии  вожаи 
«тожик» (бар мабнои осори 
кашфшуда) сањифаи тозаест 
дар омўзишу равшан сохтани 
вожаи «тољик» ва марњалањои 
таърихии рушду тањаввули он 
ва ба ин васила, таањуд дар 
масъалаи ќадимтарин миллат 
будани тољикон.

Шодї РАЉАБЗОД,
«Омўзгор»

1 октябр бахшида ба Рўзи байналмилалии мусиќї дар ДДФСТ ба номи М. Турсунзода њамоиш доир шуд.

Љањд кун, то нури ту рахшон шавад,
То сулуки ин рањат осон шавад.          Мавлоно

Робитаи омўзгорон бо
волидон муњим аст

Наќши бузурги омўзгор

Муовини директор масъулияти зиёд дорад

Яке аз проблемањои глобалии замони 
имрўза, ки инсониятро ба ташвиш андохта-
аст, ифлосшавии табиат мебошад. 

Њифзи табиат - вазифаи 
њар як инсон

 МУЊИТИ ЗИСТ РИСОЛАТ 

 НАЗОРАТИ ДОХИЛИМАКТАБЇ 

Бо маќсади тадќиќу тањлили мавзуи 
зикршуда ман тасмим гирифтам, 

ки мањалли зистамро интихоб намоям. 
Бо ин маќсад як таљрибаи тадќиќотиро 
миёни хонандагони муассисаи тањсилоти 
миёнаи умумии дењаи Тусиёни ноњияи 
Роштќалъа гузаронидам. Ба ѓайр аз ин, 
миёни хонандагон амали дигаре бо номи 
кашидани харитаи мањал ва дар он тасвир 
намудани сабаб ва роњњои ифлосшавии 
муњити дењот гузаронида шуд, ки он низ 
барои тадќиќоти ман хеле муњим буд. Баъди 
он ки узви Академияи хурди илмии вилоят 
гаштам, кўшиш ба харљ додам, ки дар 
сатњи дењот мувофиќи имконияту шароити 
мањал, барои бартарафсозии оќибатњои 
ифлосшавии муњити зист пешнњодоти 

заруриро баён намоям. 
Барои гузаронидани 

таљрибаи тадќиќотї аз усули 
пурсишнома истифода кардам. 
Маќсади пурсишнома аз он 
иборат буд, ки муайян намоям, 
то чї андоза хонандагон доир 
ба ифлосшавии муњити зист 
дар шароити мањаллашон 
тасаввурот доранд. Ба воситаи 
саволнома муайян намудам, ки 
бо кадом сабабу роњњо муњити 
атрофамон ифлос ва хароб 
мегардад. 

Дар асоси пурсишнома, ки 
аз 56 нафар гирифта шуданд, 
маълум гардид, ки хонандагон 
асосан се намуди ифлосшавии 
муњити атрофро медонанд. 16 
нафар иброз доштанд, ки ифлосшавии 
табиат асосан ба воситаи ифлосшавии 
замин ба амал меояд, 21 нафар сабаби онро 
дар ифлосшавии њаво маънидод намуданд, 
19 нафар онро дар зањролудшавии об 
ифода намуданд.

 Дар ифлос намудани табиат дар асоси 
љавобњои иштирокчиёни пурсишнома, 
52 нафарашон инсонро сабабгори 
асосї мешуморанд. Фаќат 3 нафар дар 
ифлосшавии табиат њайвонотро низ 
муљрим шумориданд. Танњо як нафар ќайд 
намуд, ки табиат низ худаш метавонад 
муњити зистро ифлос намояд. Бинобар 
фањмиши ў, њангоми офатњои табиї низ 
табиат метавонад ифлос шавад. Дар 
љараёни тадќиќот аз хонандагоне, ки 
дар пурсиш ширкат варзиданд, пурсон 
шудем, ки оё онњо низ дар ифлос кардани 
муњити атрофашон даст доранд ё не? 
Њамаи иштирокчиёни пурсишнома тасдиќ 
намуданд, ки њар кадомашон дар ифлос 
намудани табиати гирду атрофашон 
њаррўза кам ё зиёд даст доранд. 

Дар натиљаи тадќиќоти мазкур яке 
аз муњимтарин пањлуњои мавзуъро 
муайян намудам, ки он дар бораи ба 
куљо партофтани партовњо аз љониби 
сокинони мањал буд. Ба саволи мазкур 
дар асоси пурсишнома муайян гардид, ки 
партовњо дар шароити дењаи Тусиён бо се 
роњ ба муњити атроф партофта мешаванд. 
Маълум гашт, ки 7 нафар партовашонро ба 
об мепартоянд, 9 нафар онро месўзонанд, 
40 каси дигар партовашонро ба замин ва 
дигар љойњои аз хонањояшон дур бурда 
мепартоянд. 

Бо хонандагони синфи 7-уми мактаби 
дења фаъолияте бо номи кашидани харитаи 
мањал ва тасвир намудани сабабњо ва 
роњњои ифлосшавии муњити зист дар он 
гузаронида шуд. Хонандагон мушкилоти 
љойдоштаро вобаста ба ифлосшавии 

муњити атрофашон, аз рўи мушоњидаи 
њаррўзаашон дар харитаи мањаллашон 
нишон доданд. Фаъолияти мазкур на 
танњо барои хонандагон њамчун як 
дарси экологї, додани маълумот оид 
ба мушкилоти љойдошта вобаста ба 
ифлосшавии табиат буд, балки як навъи 
тадќиќоте буд, ки чї гуна муњити атрофи 
дењоти Тусиён аз тарафи мардум ифлос 
карда мешавад. Натиљаи тадќиќоти ман 
аз ин намуди фаъолият нишон медињад, ки 
њамаи њољагињо бевосита дар ифлосшавии 
табиати гирду атрофи муњити зисти дења 
даст доранд. 

Аз рўйи тадќиќоти мазкур хулоса 
кардан мумкин аст, аслан се омили 
асосии ифлосшавї дар дењоти Тусиён 
вуљуд дорад, ки онњоро аллакай дар боло 
номбар намудем. Дар натиљаи тањлилу 
омўзиши мавзуи мазкур ба хулоса омадам, 
ки сабабгори њамаи намуди ифлосшавии 
табиати гирду атроф дар навбати аввал 

худи сокинони мањал мебошанд. Аз рўйи 
натиљаи тањќиќот ба хулоса омадам, 
ки нисбат ба омилњои табиї омилњои 
антропогенї ё худ таъсири инсон дар ифлос 
намудани муњити зист аз њама бештар дида 
мешавад. Ин раванд бошад, аз њама беш 
дар шароити номусоиди дења ба мушоњида 
мерасад. 

 Барои пешгирї намудани ифлосшавии 
муњити зист ва паст кардани хатарњои 
зараровари он дар сатњи дења ман пешнињод 
менамоям, ки аз тарафи маќомоти 
мањаллии њокимияти давлатї, ањли љомеа, 
сокинони худи дења андешидани чорањои 
зерин аз манфиат холї нест: ташкил 
намудани љойи махсуси партовгоњ вобаста 
ба имконияту шароити мањал, љойгир 
намудани ќуттињои махсус барои партов 
дар назди хонањо ва дар љойњои љамъиятї, 
махсусан, дар назди нуќтањои савдо, ки 
сабабгори ифлосшавии кўчаю сари роњњо 
дар дења мебошанд, гузаронидани корњои 
фањмондадињї бо ањолї оид ба сабабњои 
ифлосшавї ва хатару зарарњои давомдори 
он, гузаронидани омўзиш бо мардум ва 
хонандагон дар мавзуи “Ифлосшавии 
муњити зист ва проблемањои экологї”, 
ташкил намудани гурўњњои ташаббускор 
бо номи “Дўстдорони табиат” дар 
мактабњо, њармоња ташкили њашарњо 
барои тоза кардани гирду атроф дар сатњи 
дења, ташкили озмуни “Дењаи тоза” миёни 
дењањо дар њар як ноњия зарур аст. 

Барои роњандозии пешнињодоти мазкур 
ва њалли проблемањои љойдошта, аввал 
бояд њукумати мањаллї ташаббускор 
ва сањмгузор бошад ва мардум низ дар 
њамкории дастљамъона фаъолият намоянд. 

Шамима ШОДИБЕКОВА, 
хонандаи синфи 7-и муассисаи 
таълимии раќами 12 -и ноњияи 

Роштќалъа, узви Академияи
хурди илмии ВМКБ 

Омўзгор шахсиятест, ки оян-
даи љомеа, фарњангу маъри-

фат, донишу мањорат ва мардонаги-
ву шуљоати наслњои ояндасози  дав-
лату миллат аз ў вобастагї дорад. 

Омўзгор падари  маънавии насли 
наврас ба шумор меравад ва тамо-
ми донишу тарбияе, ки шогирдон 
гирифтаанд, ба шарофати омўзгор 
аст.

Бисёре аз волидон дар се моњи 
таътили тобистона аз уњдаи тарбияи 
фарзандонашон намебароянд, фар-
зандонашон ба кўчагардиву корњои 
ношоям машѓуланд, аммо ба замми  
ин  њама, њамеша омўзгорро санги 
маломат мезананд. Хонандагоне 
њастанд, ки дар оила таълиму тар-
бияи хуб надоранд ва ба корњои но-
шоям машѓуланд. Бояд дарк кард, 
ки тарбияи асосиро онњо аз оила 

мегиранд.
Ањамияти наќши омўзгорро дар 

рушди пешрафти љомеа педагоги 
машњур  К.Д. Ушинский чунин 
шарњ додааст: «Омўзгоре, ки дар 
сатњи тарбияи муосир ќарор дорад, 
худро узви зинда ва фаъоли як ор-
ганизми бузург бар зидди љањолат 
ва бадињои башарият, миёнарав 
байни њама чизњои олї, эњёгари 
таърихи гузаштаи одамон ва нас-
ли нав, посбони ањдњои муќаддаси 
одамон, ки барои њаќиќат ва некї 
мубориза мебурданд, мебошад».  
Барњаќ, устоди тамоми устодон 
омўзгор мебошад.

Мирамон МУРОДОВ,
 ходими илмии

 Академияи миллии
илмњои Тољикистон

Омўзгор шахсест, ки таълиму тарбияи насли наврасро ба уњда дорад,  
масъулиятшинос мебошад. Омўзгори воќеї пайваста худомўзї ме-

кунад ва барои шавќовару хотирмон гузаштани дарсаш љањду талош ме-
намояд.

Психологи машњури амрикої А. Маслоу дар ин маврид чунин ќайд 
намудааст: “Тамоми њаёти инсон омўзиш аст, њар як шахс дар њаёти худ 
омўзгор ва хонанда аст”. Пас, омўзгори асил онест, ки шогирдон суњбати 
ўро аз дигар машѓулият болотар ме-
гузоранд ва  њар як шогирд монанд 
шудан ба  ўро мехоњад. Дар ин бо-
бат файласуфи Юнони Ќадим Арасту 
мегўяд: “Омўзгорон аз волидон аф-
залтаранд, волидон ба мо њаёт мебах-
шанд, омўзгорон њаёти хушбахтона 
мегузаронанд».

Маќоми омўзгор дар њама давру 
замон баланд буду њаст. Дар навбати 
хеш давлату њукумат соњаи илму ма-
орифро яке аз соњањои афзалиятнок шуморида, шароити хубу шоистаро 
муњайё намудааст. Омўзгор бояд масъулияти хешро хуб дарк намояд, роњи 
дурусти таълиму тарбияро барои насли наврас нишон бидињад. Албатта, 
њар як омўзгор орзу дорад, ки шогирдонеро ба воя расонад, ки бо донишу 
интизом ва бо касбу кори худ обрўю эътибори миллат ва мењани хешро ба-
ланд бардоранд, фарзандони барўманди халќи хеш гарданд ва дар ободии 
Ватани азизамон сањм гузоранд. Шахсияти шогирдро омўзгор њељ гоњ пой-
мол накунад, ба фикру аќидаи ў гўш андозад ва бањри баланд бардоштани 
савияи дониши шогирд њамкории ќавиро бо оила ба роњ монад. 

Бале, омўзгоре, ки диќќати шогирдро љалб мекунад ва дар симои шогир-
дон ояндаи дурахшони Ватани хешро мебинад, омўзгори асил аст. 

Рањима ЉУМАЕВА
омўзгори МТМУ №26, ноњияи Исмоили Сомонї    

Њамасола  хатмкунанда-
гони ихтисосњои педаго-

гии муассисањои тањсилоти миё-
на ва олии касбї тибќи роњхат ба 
мактабњо ба кор фиристода меша-
ванд. Дар ин давраи њассос, яъне 
оѓози фаъолияти омўзгорї, пеш аз 
њама, омўзгорони љавон ба ёрии 
методї эњтиёљ доранд. Муовини ди-
ректор оид ба таълим бояд дарсњои 
омўзгорони љавонро мушоњида на-
муда, пайваста ба онњо ёрии методї 
расонад.  Албатта, барои расонида-
ни ёрии методї бояд худи љонишин 
аз асноди меъёрию њуќуќии соња, 
муњтавои стандарту барномањои 
таълимї, наќшањои таќвимї, адаби-
ёти таълимї маълумоти кофї дошта 
бошад. Бо омўзгорони љавон хуш-
муомилаву хушрафтор буда, муоши-
рати хуби касбиро ба роњ монда та-
вонад, зеро вазифаи љонишини ди-
ректор оид ба таълим дар мактабњо 
кори масъулиятнок буда, доштани 
љасорат, љањонбинии васеъ, дониши 

хуби педагогию психологиро таќозо 
менамояд. Ў бояд наќшаи яксоатаи 
дарсии омўзгори љавонро санљад  ва 
дар тартиб додани он ёрии амалї ра-
сонад. Омўзгори љавон бояд нисбат 
ба худ  серталаб ва масъулиятши-
нос бошад ва доимо аз омўзгорони 
соњибтаљриба маслињату машварат 
пурсад. 

Бояд ќайд намуд, ки агар кол-
лектив ва маъмурияти муассисаи 
таълимї, бахусус, љонишини ди-
ректор оид ба таълим ва роњбарони 
иттињодияи методї ба омўзгори 
љавон  њар чи зиёдтар муносибати 
хуб ва хайрхоњона дошта бошанд, 
њамон ќадар ў ба касбу кори худ 
мењру муњаббат пайдо мекунад ва 
њамчун як омўзгори пешќадам ба 
камол мерасад, ки ин боиси њал 
гардидани мушкилоти кадрии 
муассисањои таълимї мегардад.

Нусратбек ШОМИРЗОЗОДА,
мушовири шуъбаи маорифи 

ноњияи Кўњистони Мастчоњ

Хатсайри нави сайёњии Душанбе-Сангвор-Лахш-Тољикобод-Рашт-Нуробод-Душанбе ифтитоњ мегардад.

 ТАЉРИБА  МАКТАБ ВА ОИЛА

 ИХТИРОЪКОРЇ

Солњои охир соњаи маори-
фи мамлакат бештар такмил 
меёбад ва дар ќатори дигар  
навгонињо китобњои  дарсии 
тозанашр дастраси омўзгорон 
мешаванд. Ин китобњо  
эљодкории  бештари маро 
таќозо доранд. Ман  бо шо-
гирдонам бештар бо усулњои 
“дарс - сањна”, “наќшофарї” 
машѓулиятњо мегузаронам. 
Ин усул  ба хонандагон њам 
маќбул аст. Бачањо худашон 
наќшофарї мекунанд, ки он 
дар ёду хотирашон то дергоњ 
боќї мемонад. Онњо бо шавќу 
завќи зиёд машѓулиятњои на-
вбатиро интизор мешаванд.

Намунаи як машѓулиятро 
аз фанни забони модарї дар 
синфи якум мавриди баррасї 
ќарор медињем.

Мавзуъ: Њиљо ва калима. 
Зимистон. Моњњои сол.

Таљњизот:
Расмњо дар бораи фасли зи-

мистон. Барф ва яхмолакбозї. 
Бобои барфї ва калиди рам-
зии “Боѓи дониш”-и бобои 
Хирад. Азизљону Азиза. 

Салоњиятњо:
- Мазмун ва маќсади асосии 

сухани гўянда (гон)-ро, ки ба 
синну сол мувофиќ аст, муай-
ян кардан.

- Ќоидањои одии навиш-
танро тибќи нишондињандањо 
риоя намудан.

Маќсадњои таълим: то охи-
ри дарс мазмуни асосии мат-
нро бо роњи саволу љавоб гуф-
та тавонанд; порчањои кўтоњи 
матнро бурро хонда тавонанд; 
моњњои солро номбар карда 
тавонанд; дар наќшњо бозї 
(наќшофарї) карда тавонанд; 
порчањои хурди шеъриро бур-
ро хонда, аз ёд карда таво-
нанд.

Равиши дарс
3. Маќсадњои таълим.
1.Ташкили дарс (оѓози 

дарс).
2. Пурсиши вазифаи хонагї.
3. Ангезиши зењн.
4. Арзёбї (љамъбасти дарс).
Донишњои ќаблан дарёф-

таро хотиррасон мекунам. 
Барои ин аз саволномањои ки-
тоб ва саволњои тайёрнамудаи 
худ истифода мебарам. Маса-
лан:  Зимистон чї ранг дорад?, 
Либосаш чї хел аст?, Кадом 
моњњоро дар бар мегирад?, Ба-
рои чї Хирс-бобо зимистонро 
бештар дўст медорад?, Хунукї 
чисту гармї чист?, Кадомаш 
бењтар?..

Шарњдињї:
Дар тахтаи синф расмњои 

гуногунро дар бораи фасли 
зимистон меовезам. Бачањо 
худро дар наќши Бобои 
барфї тасаввур намуда, 
наќш меофаранд. Њама ба 
завќ омада, Бобои барфиро 
бо кафкўбињо бар раќс даъ-
ват мекунанд.

Дар идома хонандагонро 
ба ду гурўњ људо намуда, дар 
бораи дувоздањ моњи сол бо 
раќамгузорї (дар вараќњои 
алоњида) аз як то дувоздањ 
маълумот медињам. Ин усули 
кор дар дарсњои оянда низ да-
вом дода мешавад. Хонанда-
гон оњиста-оњиста дар бораи 
дувоздањ моњи сол маълумот 
пайдо мекунанд.

Кори гурўњї  1. - Хонанда-
гон дар бораи фасли зимистон 
шеърњо ќироат мекунанд, 
тезгўякњо мехонанд.

Кори гурўњї 2. -  Бачањо дар 
бораи фасли зимистон ва Бо-
бои барфї шеърњову чистонњо 
азёд мегўянд.

Дар охир њар ду гурўњ зери 
кафкўбињо Боборо ба хонааш 
гусел мекунанд.

Арзёбї.
Арзёбиро низ бо њазлу 

шўхї ташкил намудан бењтар  
аст. Ин љо боз наќшофарї 
мекунем:  хонандае наќши 
Хирси хоболудро иљро меку-
над.

Лањзаи дигар: аз бачањо 
хоњиш мекунам, ки «Тезгўяк»-
ро бори дигар ёдрас шаванд:

Чўља афтод дар љўча,
Бе чўља монд Хўља.
Ин гуна лањзањо  барои 

хонандагон хеле хушо-
янд аст. Шеъри «Лезаки 
ман»-и М.Њакимоваро хо-
нандагон бо кафкўбї  бо 
оњангаш мехонанд. Барои 
бо муваффаќият ба итмом 
расидани машѓулият бачањо 
мулоњизањояшонро оид ба 
Бобои барфї ва хирси хо-
болуд мегўянд. Дарси оянда 
онњо дар вохўрї бо бобои 
Хирад ва Азизљону Азиза бо 
тайёрии љиддї меоянд.

Аз хонандагон хоњиш ме-
кунам, ки то дарси оянда 
шеъри «Зеби зимистон»-и 
Алї Бобољонро аз ёд ку-
нанд. Аз бар намудани шеъ-
ру чистонњо, андарзњоро низ 
дар бораи фасли зимистон 
фаромўш накунанд.

Дар нињояти машѓулият 
калиди бобои Хирадро ба да-
сташ дода мегўям:

Ин калиди рамзии шумо, 
Бобољон.

Бобо дарсро хотима бах-
шида, бо вожањои дилчаспу 
хушњолкунандаи «Офарин», 
«Тањсин», «Ќандата зан, 
писарам», «Офарин, набе-
раи Бобо» бачањои фаъолро 
рўњбаланд мегардонад. Ва 
калиди рамзии «Боѓи дониш»-
ро як-як ба дасти бачањо дода 
мегўяд:

-Акнун ин бачањо ба «Боѓи 
дониш» роњ ёфтанд. Шумо 
низ, боќимондањо фарзандо-
нам, то дарси оянда кўшиш 
кунед, то ба ин боѓ роњ ёбед. 
Бачањо бобои Хирадро мегу-
селонанд:

-Хайр, Бобољон!
-Хайр, фарзандонам! 
-Боз биёед, Бобољон!

Мастура БОБИЕВА, 
омўзгори синфњои

ибтидоии мактаби №61-и
ноњияи Исмоили Сомонї 

Наќшофарї дар дарс

Хонандаи мактаб трактор сохт

Љањони муосир  пайваста пеш 
меравад, тамоми  соњањо руш-
ду такомул меёбанд. Пешраф-
ти соњаи маориф омўзгорони 
ботаљрибаю навовар ва 
эљодкорро таќозо дорад. 

Оила ошёни муќаддас аст. Эњсоси Ватан, дўст доштан ва 
муњофизату эњтиром кардани он аз остонаи њамин даргоњ оѓоз ме-
ёбад.Эњтирому дўст доштани оила ба ватандўстї роњ мекушояд. 

Тарбия аз домони модар оѓоз мешавад

Оила љузъи хурдтари-
ни давлату давлатдо-

рист. Њар як шахс дар бунёду 
такмили иморати ин давлат, 
ки асоси онро  истиќлолият 
ташкил медињад, бояд њиссае 

дошта бошад. Азиз доштан, 
обод гардидани ин сарзами-
ни бињиштосоро ба фарзан-
дон дар оила падару модарон 
мефањмонанд, дар нињодашон 
љо менамоянд. Зеро хонан-
да  муддати панљ – шаш соат 
дар  муассиса, зери назора-
ти омўзгор буда, боќимондаи 
ваќт дар ихтиёри падару модар 
ќарор дорад.

Омўзгор шахсест, ки бо ша-
рофати мењнату зањматњои зиёд 
дар дили насли наврас машъали 
саодату садоќатро фурўзон ме-
намояд. Муаллим њељ ваќт шо-
гирдро ба худию бегона, неку 
бад људо намекунад. Вай дар  
муассиса шогирдонро панду ан-
дарз медињад,  ба тарѓиби раф-
тори дуруст ва муносибати са-
мимона љалб менамояд. Дар бо-
самару судманд будани тарбия 
њамкории муаллим бо волидон 
наќши калон дорад. Њамкорї 
бо волидон ба муаллим им-
кон медињад, ки хонандагон-
ро бештару аниќтар омўзад 
ва њар фањмиши нодурустро 
аз шууру тафаккури кўдак дур 
созад. Муаллим бояд кўшиш 
кунад, ки  дар љараёни дарсњо 
сифатњои њамидаи инсонї ва 
муњаббат ба донишомўзиро 

ба шогирдон талќин намояд. 
Аз асарњои пандомўзї шоиро-
ни тољик истифода бурдан дар 
ин бобат хеле ба маврид аст. 
Барои  дуруст ба роњ мондани 
тарбияи шогирдон гузаронида-

ни машѓулиятњо дар мавзуъњои 
ахлоќї, сиёсї, фаъолиятњои 
љамъиятї, баргузории љашнњо, 
ташкили бозињо  ањамияти ка-
лон дорад.  Ба ин васила, хо-
нандагон дар мактаб  њам ба 
таълим ва њам ба тарбия фаро 
гирифта мешаванд. Ин ду самт 
якдигарро пурра месозанд.

Аммо ќайд кардан ба маврид 
аст, ки хонандагон дар масъа-
лаи тарбия хеле ќафо мондаанд. 
Хуб мешуд, ки омўзгор оид ба 
бартарї ёфтани љињати тар-
бияи хонандагон бо волидон 
њамкории хуб дошта бошанд. 
Дар њаќиќат, падару модароне 
њастанд, ки ба  таълиму тар-
бияи фарзандонашон диќќати 

љиддї медињанд. Онњоро дар 
баробари таъмин намудан бо 
сару либос ва   ашёи хониш, ин-
чунин, омодагии фарзандона-
шонро  ба дарс  зери назорати  
доимї ќарор медињанд.

Вале  афсўс, ки аксари воли-
дон вазифаи љонии худ – тарби-
яи фарзандонро то њол вазифаи 
мактабу омўзгор мењисобанд ва 
аз масъулияти  хеш канораљўйї 

мекунанд. Фарзандро ба олами 
њастї овардан, њанўз маънои 
падару модар шуданро надо-
рад. Падару модар онест, ки 
аз хурдї то синни балоѓат фар-
зандро дар рўњияи арзишњои 
миллї ва умумибашарї тарбия 
менамояд. 

Агар волидон дар тар-
бияи њамаљонибаи фарзанд 
ѓайрату  дилсўзї  намоянд, би-
сёр падидањои куњнаю нав, ки 
дар њаќиќат доѓи рўзгори мост, 
пурра решакан мегарданд.

Ойбї  ЉУМЪАЕВА,
омўзгори забон ва
адабиёти тољики 

МТМУ №78-и
ноњияи Фирдавсї

Дилшодљон аз кўдакї ба техника шавќу 
раѓбати зиёд дошт. Дар хонаашон 

мошинчаю велосипедњоро худаш мустаќилона 
таъмир мекард. Ваќте падараш дарк кард, ки 
ў ба сохтани модели автомобилњо шавќ дорад, 

писарашро ба мањфили “Автомодел”-и Маркази 
тањсилоти иловагии №1-и шањри Панљакент 
овард. Љавони хушзењн њамроњи устодаш Акрам 
Њайдаров, роњбари мањфили “Автомодел” ва 
дастгирии бевоситаи падараш трактори хурди 
њамакораи “Суѓд” - ро сохт.

-Ман, ки дар оилаи дењќон ба воя расидаам, 
мењнати пурзањмати бобоёну бибиён, падару 
модарон ва шикасту рехти онњоро медидам. 
Барои оилаи мо 5 гектар замини корам људо 
карда шудааст. Њамасола барои омода сохтани 
замини кишт, коридан ва љамъоварї намудани 
њосил харољоти хеле зиёд мешавад, ки ин ба 
буљаи оилавї зарар меорад. Ин масъала маро 
ба андеша водор кард. Ният кардам, воситае 
ихтироъ намоям, ки њамаи корњои кишоварзиро 

анљом дода тавонад ва харољотро кам карда, 
фоидаи бештар оварад. Њамин тавр, ин 
минитрактор сохта шуд, - мегўяд Дилшодљон 
Ойматов.

Барои сохтани трактори хурди њамакора 
таќрибан 35 000 сомонї маблаѓ харљ 
шудааст. Он 14 амалиётро анљом дода, дар 
фосилаи кўтоњ заминро ба кишт омода 
мекунад. Њамсуњбати мо ният дорад, дар 
оянда алафдаравак ва техникаи мевачин 
њам ихтироъ кунад.

Ин писараки ќобил 25-уми январи 
соли 2007 дар дењаи Кабудсанги (Кўктош) 
Љамоати дењоти Халифа Њасани шањри 
Панљакент дар оилаи дењќон ба дунё 
омадааст. Тањсилашро дар мактаби 
№14-и дењаи Кабудсанг (Кўктош) оѓоз 
бахшида, айни замон дар литсейи шањри 
Панљакент мехонад. Соли 2021 Дилшодљон 
бо трактори хурди њамакораи “Суѓд” дар 

бахши аграрии озмуни шањрии “Олимпиадаи 
техникони наврас” иштирок намуда, сазовори 
љойи аввал гардида, ба даври вилоятї роххат 
гирифта буд. Дар даври вилоятии озмун низ 
сазовори љойи аввал ва дипломи раёсати 
маорифи вилояти Суѓд гардид.

Ин навраси хушзењн дар даври шањрии 
озмуни љумњуриявии “Илм - фурўѓи маърифат” 
байни хонандагони муассисањои тањсилоти 
миёнаи умумии шањри Панљакент сазовори 
љойи аввал гардида, ба даври вилоятї роххат 
гирифт. Дар даври вилоятии озмун Дилшодљон 
Ойматов трактори хурди сохтаашро ба намоиш 
гузошта, љойи дуюмро соњиб шуд.

Шервони УМРИДДИН,
журналист

Дар Љамоати дењоти Чоркўњи шањри Исфара маркази хизматрасонї, нуќтаи ёрии таъљилї ва синфхонањои иловагї ба истифода дода шуд.

 ЊАМКОРЇ  ТАНТАНА

БОЉ ва таъмини ѓизои мактабї 

Журналистика дар замони 
љањонишавї имконоти ва-
сеъ барои ањли эљод фароњам 
овардааст. Дар журналистикаи 
муосир масъалањои  наве ба 
вуљуд омадаанд, ки омўзиши 
фарогир ва мушаххасу муайян 
намудани вижагињои онњо аз 
пажўњишгарон зањмати зиёдро 
таќозо мекунад. 

КИТОБИЁТ 

Баррасии ќолабњои нави жанрї

Таљлили 15–умин солгарди таъсиси  
Донишгоњи Осиёи Марказї

Бо вусъат пайдо намуда-
ни имконоти зиёди тех-

никиву иттилоотї, фаъолияти 
журналистон васеъ гардид ва 
дар ин замина ќолабњои нави 
жанрї ба вуљуд омаданд. Ки-
тоби нави номзади илмњои 
филологї, рўзноманигор 
Зинатуллоњ Исмоилзода бо 
номи «Жанрњои журналистика 
ва ќолабњои нави жанрї» ба 
нашр расид, ки дар он бори ав-
вал ќолабњои нави жанрї мав-
риди тањлилу баррасї ќарор ги-
рифтааст. Муњаќќиќ дар оѓози 
китоб перомуни тањаввулоти 
жанрњои журналистика маъ-
лумоти муфассал дода, таш-
хису таснифи жанрњоро дар 
асоси осори илмиву таъли-
мии пажўњишгарони ватаниву 
хориљї ба роњ мондааст. Ки-
тоби мазкур њамчун дастури 
таълимї фарогири маълумоти 
навин перомуни ќолабњои нави 
жанрї мебошад. З. Исмоилзода 
жанрњои журналистикаро ба 
чор ќисмат људо намуда, дар 
баробари жанрњои хабарию 
тањлилї, публитсистию бадеї, 
жанрњо ва ќолабњои интерне-
тиро низ шомил намудааст. 
Њамчунин, дар људо намудани 
жанрњо дигаргунї ворид наму-
да,  ба гурўњи жанрњои хабарї 
дар баробари  хабар, њисобот, 
гузориш (репортаж), мусоњиба, 
колонка, некролог, инфогра-
фикаро низ шомил кардааст 
ва бо мисолњо ин жанрњоро 
шарњу тавзењ бахшидааст. Дар 
ин масъала низ байни олимону 
пажўњишгарони соња бањсњо 
идома дорад ва чунин таснифо-
ти жанрњо аз љониби муњаќќиќ 
бањсбарангез мебошад. Маса-
лан, ба гурўњи жанрњои хабарї 

дохил намудани инфографика 
ќобили дастгирист. Ба таъ-
бири мавсуф, «Инфографика 
(хабар тариќи расму љадвалњо) 
пешнињоди маълумот тариќи 
љадвал дар бораи як хабари му-
раккабу васеъ мебошад. Он як 
усули самарабахши пешнињоди 
хабар аст, ки нисбат ба матн 
ва садо зудтар ба аудитория 
мерасад. Инфографика бидуни 
матн рухдодро дар тасаввури 
хонанда мерасонад». Инчунин, 
истифодаи онро дар васоити 
ахбори омма тањил менамо-
яд ва ба натиљае мерасад, ки 
шакли пешнињоди иттилоъ дар 
телевизион бештар мебошад. 
Дар мушаххасу муайян на-
мудани жанрњо пажўњишгар 
андешањояшро бо оварда-
ни мисолњо ва иќтибосот аз 
асарњои муњаќќиќони хориљї 
собит менамояд. Ин гуна тарзи 

пешнињоди маълумот, аз як та-
раф, муътамаднокиии навиш-
таро бозгў намояд, аз сўйи ди-
гар, ба шинохти воќеии жанрњо 
мусоидат мекунад.

З. Исмоилзода ба гурўњи 
жанрњои тањлилї 16 намуди 
онњоро дохил намудааст ва 
тарзи пешнињоди ин жанрњоро 
баррасї кардааст. Тањлилу 
бањогузории муњаќќиќ, аз як 
љониб, бозгўи он аст, ки масъ-
алаи жанрњои тањлилї дома-
наи васеъ дошта, бо рушди 
технология ва воситањои нави 
иттилоърасонї  ба вуљуд ома-
дааст, аз љониби дигар, шак-
ли тањлили мавод ва тарзи 
пешнињоди онњо низ таѓйир ёф-
тааст, ки омўзиши онњо дар му-
ассиру диќќатљалбкунанда шу-
дани матолиб такони љиддї ме-
бахшад. Аз љумла, ба ин гурўњи 
жанрњо ворид намудани хуло-
саи сотсиологї, мониторинги 
ВАО, рейтинг, пешгўї ва амсо-
ли инњо низ таваљљуњбарангез 
мебошад. Дар китоб рейтинг 
ва хусусиятњои он ба инобат 
гирифта шуда, ба гурўњњои 
жанрњои тањлилї дохил шуда-

ни он тањлилу арзёбї гардида-
аст. Ба таъбири муњаќќиќ, «рей-
тинг дар навбати аввал эълони 
кардани мавќеъ ва ањамияти 
як масъала аст. Ин хулоса 
хеле амиќ дар љањони афкор 
тањрикро ба миён меорад. Аз 
љониби дигар, рейтинг як воси-
таи дигари таблиѓу ташвиќ ва 
њатто реклама ба њисоб рафта 
метавонад. Рейтинг аз кали-
маи англисии «rating» гирифта 
шуда, маънои бањогузориро до-
рад». 

Вобаста ба гурўњи жанрњои 
публитсистию бадеї муаллиф 
18 намуди онро муайян кар-
дааст. Аз љумла, шоу, реалитї 
–шоу, репортажи бадеї, скетч, 
эссе, хотирањои омўрзиш 
(розгўї, иќрор), пасквил, ка-
рикатура, латифа, эрпитафия 
ва монанди инњо дар журна-
листикаи тољик њамчун жанр 

таърихи на он ќадар тўлонї до-
ранд. Аммо аксари ин жанрњо 
дар журналистикаи Аврупою 
Амрико њамчун намуди эљод 
таърихи тўлонї доштаву ба 
сифати жанр барваќт эърироф 
гардидаанд. Тањлили ин гурўњи 
жанрњо ва њамчунин, мушаххас 
намудани унсурњои умумї ва 
фарќкунандаи онњо аз љониби 
З. Исмоилзода хеле омўзанда 
мебошад. Гарчанде ки дар 
таъриф ва таснифи баъзе аз 
жанрњо наметавон ба муњаќќиќ 
њамаќида буд, бо вуљуди ин, 
муаллиф дар муайян намудани 
жанрњо дидгоњи махсус дорад, 
ки ин аз омўзиши њамаљониба 
ў дар хусуси жанрњои мазкур 
шањодат медињад. 

Дар идома дар бораи 
жанрњо ва ќолабњои интернетї 
сухан ронда, онњоро ба ду 
ќисмат – интернет – журнали-
стика, шабакањои иљтимої ва 
иртибототї људо кардааст. Ин 
ќисмати китоб то љое бањсталаб 
мебошад. Дар ин ќисмат дар 
бораи сафарномаи интернетї, 
хабар дар интернет, блог, ком-
мент, колонкаи  муаллифї, ма-

води интерактивї, фотолента, 
форум, фейк, чат, мессенљер 
почтаи электронї, сайт, ки-
тобхонаи электронї ва дар 
ќисмати шабакањои иљтимої 
ва иртибототї перомуни Одно-
классники, Инстаграм, Твит-
тер, В контакте, Фейсбук, 

Ютуб, Википедия, Вайбер ва 
Вотсап маълумот медињад. 
Гарчанде њанўз њам аксари ин 
воситањои расондани итти-
лоъ чун соњаи журналистика 
шинохта намешаванд, вале 
рушди бемайлони технологи-
ия ва журналистикаи муосир 
таќозо мекунад, ки журнали-
стони имрўза аз ин воситањои 
муњимми пешнињоди матн 
огањї дошта бошанд ва барои 
таблиѓу шинохти бештари худ-
шиносиву худогоњии насли на-
врас ва њифзи арзишњои миллї 
онро истифода намоянд  Имрўз 
фазое ба вуљуд омадааст, ки ин 
ќолабњои нави журналистика 
ањамияти бештар ва сареъта-
ри пешнињоди иттилоъро доро 
бошанд ва муњимияти омўзиши 
онњо дар замони муосир низ 
ба вуљуд омадааст. Муњаќќиќ 
ба ин пањлуи масъала махсус 
таваљљуњ намуда, аз раванди 
босуръати пешрафти техноло-
гия ва имкони ба ин масъалањо 
таваљљуњ кардан дар макотиби 
олиро таќозо мекунад. 

Гузашта аз ин, дар китоб 
мафњуму истилоњоти ќолабњои 

жанрї шарњу тавзењ ёфта, 
шевањои таъсири мутаќобилаи 
онњо ба љомеа баён шудааст. 
Ин гуна тавзењбахшии жанрњои 
интернетї, ки бевосита имрўз 
љомеаи моро фаро гирифта-
аст ва Интернет, муњиммияти 
жанрњоро хира намекунад, бал-
ки дар заминаи онњо ќолабњои 
нави жанрї ба вуљуд оварда 
мешавад. З. Исмоилзода дар 
таърифу тавзењи ќолабњои нави 
жанрї ба асарњои олимони ши-
нохтаи дохиливу хориљї такя 
карда, дар ин миён андешањои 
љолиб пешнињод мекунад. Дар 
робита ба муњиммияти асари 
мазкур дар муќаддимаи ки-
тоб академик Муњаммадюсуф 
Имомзода бамаврид таъкид 
кардааст, ки «…дастури маз-
кур маълумотномаи муфидест 
дар шинохти жанрњои љадиду 
ќадим  ва ќолабњои нави шакл-

гиранда. Таълифоти мазкур 
арзиши таълимиву маърифатї 
дорад. Муаллиф дар баробари 
муњаќќиќи соња будан, жур-
налисти муваффаќе њаст, ки 
татбиќи жанрњоро дар амалия 
дидааст».

Дарвоќеъ, китоби мазкур 
бартарињои зиёде дошта, бори 
аввал дар он кўшиш шудааст, 
ки дар масъалаи таќсимбандии 
жанрњо дар натиљаи омўзиши 
васеъ ва таљрибаи фаъоли-
яти журналистї дар ВАО 
андешањои бикр баён карда 
шавад. Забони китоб содаву 
равон ва фањмо буда, мафњуму 
истилоњњо ба таври даќиќ 
шарњу тафсир ёфтаанд. Кито-
би «Жанрњои журналистика ва 
ќолабњои нави жанрї» барои  
пажўњишгарону омўзгорон 
ва донишљўёни шуъбаву 
факултетњои журналистикаи 
мактабњои олии кишвар дар 
шинохту омўзиши жанрњо ва 
ќолабњои нави шаклгирифта 
мусоидат хоњад кард.

Насриддин ОХУНЗОДА, 
«Омўзгор»

Бо ибтикори Барномаи 
озуќавории љањонии Со-

змони Милали Муттањид ва 
Маќомоти иљроияи њокимияти 
давлатии вилояти Суѓд дар 
шањри Исфара як нонвойхо-
на кушода  шуд. Ин шашумин 
нонвойхона аст, ки Барномаи 
озуќавории љањонии СММ 
(БОЉ) бо дастгирии молии 
Федератсияи Россия дар ин 
минтаќа таъмир ва ба истифода 
медињад.

Дар маросими кушодашавї 
намояндагони БОЉ, Консул-
гарии генералии Федератсияи 
Россия дар вилояти Суѓд, му-
овини вазири маориф ва илм, 
масъулони вилояти Суѓд ва 
шањри Исфара иштирок до-
штанд. 

Нони хуштаъму босифат аз ин 
нонвойхонањо барои зиёда аз 90 
000 хонандаи синфњои ибтидої 
дар 270 мактаби навоњии вилоя-

ти Суѓд дастрас мегардад. 
“Бо шарофати дастгирии мо-

лиявии Федератсияи Россия ва 
дар њамкорї бо Донишкадаи 
ѓизодињии саноатии Федерат-
сияи Россия мо имкони сохтан 
ва азнавсозии нонвойхонањоро 
дорем. Њамчунин, бо истифо-
даи технологияњои пешраф-
та ва таљњизоти нав нон зуд-
тар, арзонтар ва бо сифати 
хуб истењсол мешавад. Чунин 
сармоягузорињо на танњо ба 
саломатї ва рушди кўдакон му-
соидат мекунад, балки барои 
ањолии мањаллї љойњои кории 
бештар фароњам меорад”, - 
иброз дошт намояндаи БОЉ дар 
Тољикистон Хуан Љи Ли.

Ёдовар мешавем, ки дар 
саросари кишвар Барномаи 
озуќавории љањонии Со-
змони Милали Муттањид бо 
бахшњои хусусї барои сох-
тан ва таъмири њашт нонвой-

хона њамкорї карда, 114 000 
хонандаи синфњои ибтидо-
иро дар 340 мактаб бо нони 
хуштаъм таъмин мекунад. 
Дар ноњияњои Панљ ва Ёво-
ни вилояти Хатлон, инчунин,  
ноњияњои Бобољон Ѓафуров, 
Спитамен, Љаббор Расулов, 
Деваштич, шањрњои Истарав-
шан ва Исфараи вилояти Суѓд 
нонвойхонањо мављуданд.

Бояд гуфт, ки бењтар кардани 
низоми миллии ѓизои мактабњо 
бузургтарин барномаи БОЉ 
дар Тољикистон буда, ним мил-
лион хонандаро дар 2000 мак-
таб дастгирї мекунад. Њадафи 
Барнома мусоидат намудан ба 
таъмини тањсилот, тандурустї 
ва ѓизо барои њар як кўдак ме-
бошад.

Бахтовар САФАРОВ,
корманди Маркази матбуоти 

Вазорати маориф ва илм

15 – умин солгарди таъ-
сисёбии Донишгоњи Осиёи 
Марказї дар шањри Хоруѓ, 
бо иштироки раиси ВМКБ, 
муњтарам Ёдгор Файзов 
дар вазъияти тантанавї 

таљлил гардид. Пеш аз бар-
гузории ќисмати расмии 
чорабинї, иштирокдорон аз 
намоишгоњи дастовардњои 
хатмкардагони ин боргоњ 
дар масири 15 сол, ки хеле 
љолиб буд,  дидан намуданд. 
Њамоиши тантанавиро ди-
ректори Мактаби маълумо-
ти касбии Донишгоњи Осиёи 
Марказї Диловар Буттабе-
ков ифтитоњ намуд.

Мактаби  маълумо-
ти касбї аз шумули наху-
стин барномаи академикии 
Донишгоњи Осиёи Марказї 
буда, соли 2006 бо иштиро-

ки Асосгузори сулњу вањдати 
миллї - Пешвои миллат, 
Президенти Љумњурии 
Тољикистон, муњтарам 
Эмомалї Рањмон ва Оѓохони 
4 мавриди бањрабардорї 

ќарор гирифт. Айни њол дар 
минтаќаи Осиёи Марказї 
ва Љумњурии исломии 
Афѓонистон 16 маркази 
таълимии он фаъолият до-
рад. Таљрибае, ки донишгоњ 
имрўз бањри омўзиши 
илмњои гуманитарию табиї, 
омода намудани мутахас-
сисони зинањои бакалаври-
ат, магистр ва доктор(PhD) 
роњандозї намудааст, барои 
рушди минбаъдаи иќтисоди 
кишвар такони љиддї бах-
шид. 

Љ.ЌОЗИБЕКОВ,
«Омўзгор»

Дар шањри Душанбе тањти унвони «Се дањсолаи шарикии китобхонањои ИДМ: вазъ ва стратегияи рушд» конференсияи байналмилалї доир шуд.

Соњибэњтиром 

Таќвияти фаъолияти парки технологии донишгоњ

Хабари хуш њамеша гуворову рўњафзост, ба 
вижа, ваќте ки он ба комёбии дўсте, ошное,  
инсони шарифе иртибот дорад. Мисраи пур-
таманнои «Булбуло, муждаи бањор биёр» - ро 
пайвандест ќавї бо њамин мазмун. Имсол, 
хушбахтона, соли муждањо гардида, муждањо 
њамбаста ба таљлили сивумин солгарди 
Истиќлоли давлатии Тољикистон. 

Саймуддин Ќиёмов 50 сол боз ба 
таълиму тарбияи насли наврас машѓул 
аст. Вай мактаби №4-и шањрро хатм 
намуда, њуљљатњояшро ба ДДОТ ба 
номи С.Айнї (он ваќт Институти пе-
дагогии ш.Душанбе) супорид, аммо аз 
комиссияи мандатї нагузашт. 

 ТАЊНИЯТ  СОБИЌАДОРИ МАОРИФ 

 МАРОСИМ

Мо зинда бар онем, ки ором надорем

Дар радифи иттилоо-
ти  нишотбахши ди-

гар барои мо, ањли ќалами 
њафтаномаи «Омўзгор», 
ба медали «Хизмати шо-
иста» сазовор гардида-
ни устод Муњаммадрањим  
Тошпўлодов муждае буд 
сурурафзо. Ин шахси наљиб 
солњои зиёдест, ки бо мо 
њамкорї дорад, пайваста ха-
бару маќолањо менависад, 
китобњои тозанашрашро 
њамчун дастовез ба мо мео-
рад. Суњбат бо ў дар идораи  
њафтанома бароямон писанд 
аст. Устод Тошпўлодов бо 
лањни шевою самимї сухан 

аз мактабу маориф, илму адаб, устодо-
ну донишмандони маъруф мегўяд, ќитъа 
– ќитъа саргузаштњои љолибу њикматрез 
наќл мекунад, мулоњизањояш перомуни 
умдатарин масоили соњаи маориф басо 
таваљљуњбарангезу воќеъбинонаанд. 
Ў барои мо, кормандони њафтаномаи 
«Омўзгор» одами худї, дўсти оќилу 
беѓараз аст ва мо таманнои онро дорем, 
ки сафи чунин дўстону њаводорону пай-
вандони хирадоинамон њамвора биафзо-
яд.

Собиќаи тўлонии кор, таљрибаи 
ѓанї ва фаъолияти густурда дорад 
устод Тошпўлодов. Солњои зиёде дар 
вазифањои омўзгор, муовини сарва-
ри мактаб,  мудири шуъбаи маориф 
ва раиси Љамоати дењот (дар ноњияи 
Шањритус) кор кардаву шарафу  обрў, 
њурмату эњтиром дарёфтааст ба ша-
рофати хидмати пурсамару судман-
даш ба нафъи хурду калони ноњия, 
ба шарофати љањду талоши пайваста-
аш бањри ободонию бунёдкорињо, ба 
вижа, дар соњаи маориф, ба шарофати 
рањнамоињояш ба мардум, сарварияш 
ба маъракањои расмию мардумї, ба ша-
рофати накукорињои падари арљмандаш 
– омўзгори шуњратёри ноњияву минтаќа 
ва модари бињиштияш – зани мењрубону 
соњибхирад ва маъракаоро…

Устод М.Тошпўлодов соле чанд дар сар-
раёсати маорифи  шањри Душанбе фаъо-
лияти шоиста дошт ва инак, соли панљум 
аст, ки дар литсейи №2 барои хонанда-
гони болаёќат дар пойтахти мамлакат 
бомуваффаќият кор мекунад.

Њамбаста  ба фаъолияти омўзгорї 
ба кори эљодї машѓул мешавад, хабару 
маќолањо менигорад, дастуру китобњо 
тањия мекунад. Маќолаву китобњояш 
ёвару рањнамои омўзгоронанд дар љодаи 
таълиму тарбияи њадафмандонаву бо-
самари насли наврас. Бетафовутї, 
камњавсалагї, таъхиркорї, бењадафї ва 
якрангиро њаргиз намеписандад устод 
ва худ, бо вуљуди он ки синнаш кайњо ба 
нафаќа расидааст, як дами осоиш надо-
рад, гўё шоњбайти «Мављем, ки осудагии 
мо адами мост, Мо зинда бар онем, ки 
ором надорем»-ро шиори зиндагї пази-
руфтаасту њамбаста ба мазмуни баланди 
он амал менамояд.

Дар бораи рўзгору омоли 
пурњаводису рангину ибратбахши устод  
Муњаммадрањим Тошпўлодов бо номи 
«Оламе ѓунљида дар одам» китобе ба 
нашр расидааст, ки достони як фидокору 
шарафёри соњаи маорифи кишварро ме-
монад. Устоди муњтарамро ба ифтихори 
мукофотонида шуданаш бо медали «Хиз-

мати шоиста» табрику тањният мегўем ва 
таманнои онро дорем, ки њамеша чун дар 
имрўз пурѓайрату сињатманд бошад ва 
ќадамаш устувору ќаламаш пуркор би-
монад. Мењоњем ин навиштаи мухтасарро 
иќтибосе чанд аз китоби «Оламе ѓунљида 
дар одам» мукаммалтар  бисозад.

Гулназар Келдї – Шоири халќии 
Тољикистон:

«Ваќте ки дар ноњияи Шањритус бу-
дему ба чанд мактаб њам 
рафтем, моро як љавони 
чењракушоди сухандо-
ну суханвар њамроњї 
мекард. Ў мудири 
шуъбаи маорифи он 
ноњия Муњаммадрањим 
Тошпўлодов будааст ва 
донистем, ки вай љавони 
пурѓайрат буда, њам бо 
фаъолияти омўзгорї   ва 
њам бо фаъолияти ил-
миаш (муаллифи чанд 
маќолаву асари таъ-
лимиву дастурист) дар 
пешрафти соњаи мао-
рифи ноњия, минтаќа, 
љумњурї ва берун аз он 

сањми арзанда гузоштааст.»
Шоњзамон Рањмон – профессор:
«Муњаммадрањим Тошпўлодов аз 

ќадамњои нахустини омўзишу фаъолият 
завќи баланди эљодї дошт. Вай ба Инсти-
тути забон ва адабиёти ба номи Рўдакии 
Академияи илмњои Тољикистон бо роњхат 
омада, як муддат фаъолият намуд. Вале  
баъд аз хизмати њарбиро ба анљом расони-
дан ба соњаи мактабу маориф пайваст ва 
дар кори мактабу маориф, дар пешрафти 
хољагии халќи мамлакат, омўзишу тарбияи 
насли наврас бо љону дил хизмат кард.»

Сулаймон Эрматов – адиб:
«Устод Муњаммадрањим Тошпўлодов 

дар баробари роњбари кордону навовар 
буданашон, ањли эљод низ мебошанд. Баъ-
зан  маќолањояшонро, ки дар рўзномањои 
ноњиявї, вилоятї ва љумњуриявї рўйи чоп  
меомаданд, мутолиа менамудем. Дар љодаи 
эљод низ фикри тоза, андешањои бикру со-
занда пешнињод мекарданд.

Муњаммадрањим Тошпўлодов кўшиш 
мекарданд, ки хонандагон ватандўст бо-
шанд, ќадри китобро дарк кунанд, бо 
шоирону нависандагон аз наздик шинос 
шаванд. Бо њамин маќсад дар мактабњо 
вохўрињо ташкил мекарданд, шабњои 
адабї, мањфилњои назм мегузарониданд. 
Рўдакихонї, Шоњномахонї, Румихонї, 
Љомихонї дар сатњи баланд мегузашт.»

Шодї Раљабзод – рўзноманигор ва адиб:
«Устод Муњаммадрањим Тош пўлодов 

фаъолияти доманадори мактабшиносию 
методистиро ба роњ монда, таљрибаю 
андўхтањо ва бардоштњои муддати со-
лиёни дароз ѓункардаи худро дар шакли 
маќолаю китобу рисолањаи методї таъ-
лиф ва пешнињоди омўзгорону устодон 
намудаанд. Дар ин љода ўро пайрави 
мактаби педагогњои маъруфи љумњурї, 
собиќадорони маориф Њабиб Исканда-
ров, Муњаммадулло Лутфуллоев, Ибо-
дулло Шарифзода ва чандеи дигар ме-
тавон шумурд.»

Муњаммадї Нарзиќулов – омўзгор:
«Ман Муњаммадрањим Тошпўлодовро 

њамчун шахси њалим, хоксор, мењнатдўст, 
маслињатгар ва машваратчї дарёфтам.

Дарсњои   устодро ба воситаи камераи 
назоратї ва аз берун мушоњида менаму-
дам, чунин пай мебурдам, ки гўё дар ин 
синф касе нест. Хонандагон ором ва њама 
саргарми навиштану хондан буданд. Дар 
дарс бештар хонандагон кор мекарданд, 
муаллим вазифаи роњбаладиро иљро ме-
кард. Дарсњо  маќсаднок ва њадафрас гу-
заронида мешуданд.»

Абдурауф МУРОДЇ,
«Омўзгор»

Нокомињои аввалин дар 
љодаи илмомўзї Саймудди-

ни љавонро рўњафтода накард. Вале 
ў, ки азми ќавї ва ба дониши худ 
боварї дошт, дере нагузашта, бо 
роњхати кумитаи комсомоли шањри 
Кўлоб дар њайати аввалин гурўњи 
љавонон ба вахтаи комсомолии сох-
тмони неругоњи пуриќтидори барќии 
Норак ба кор омад. Баъдан се соли 
хизмат дар Артиши собиќ Иттињоди 
Шўравї дар Љумњурии худмухтори 
Корелия барои Саймуддини љавони 
ташнаи илму дониш мактаби калони 
њаёт ва забономўзї гардида, барои 
ноил гардидан ба маќсади наљибе, 
ки кайњо дар дил мепарварид, ша-
роит фароњам овард. Ин буд, ки вай 
соли 1968 ба Донишгоњи давлатии 
шањри Кўлоб ба номи Абуабдуллоњи 
Рўдакї ба факултаи забон ва адаби-
ёти рус дохил гардид ва соли 1973 
бо ихтисоси муаллими фанни за-
бони русї донишгоњро хатм кард. 
С. Ќиёмов баъди хатми донишгоњ 
бо роњхат ба ноњияи Фархор ба 
кор омад ва фаъолияти педагогии 
худро ба њайси омўзгори фанни за-
бони русї дар мактаби миёнаи №58 
оѓоз намуд. Дар муддати кўтоњи 
ваќт нозукињои касби омўзгориро 
аз омўзгорони ботаљриба омўхта, бо 
зењни ќавї ва дониши мукаммал дар 
байни хонандагону омўзгорон ва 
мардуми дењ шуњратёр гашт. Соли 
1979 ба сабаби бемории падараш 
маљбур шуд, ки ноњияи Фархорро 
тарк намуда, барои нигоњубину та-
бобати ќиблагоњаш ба шањри Кўлоб 
ояд. Њамон сол дар мањаллаи навбу-
нёди 9 –уми шањр мактаби миёнаи 
№2 ба истифода дода шуд. С. Ќиёмов 
ба њайси омўзгори дифои њарбї ба 
кор шурўъ намуд. Ќобилияти кордо-
нию роњбарии ўро ба назар гирифта, 
муаллимро ба вазифањои гуногун 
пешнињод намуданд. Дар ин миён ў 
вазифањои раиси иттифоќњои каса-
баи маориф, мушовири шуъбаи ма-
ориф, нозири дифои њарбї, мудири 
шуъбаи мактаб-интернатњо ва хонаи 
бачагони Донишгоњи такмили ихти-
соси муаллимон, мудири кабинети 
методии шуъбаи маорифи шањрро 
иљро кардааст. Вале ў рўзе њам аз 
мактабу хонандагон људої надошт. 
Ба шогирдон аз фанни забон ва ада-
биёти рус дарс медод. 

Соли 2004 ўро љонишини дирек-
тори мактаби навбунёди №41 та-
ъйин мекунанд. Вай њар пагоњї аз 
њама пеш ба мактаб омада, бегоњњо 
аз њама охир аз мактаб мебарояд. 
Устод хурсанд аз он аст, ки имрўз 
кореро ба манфиати љамъият ба су-
бут расонидааст. Њоло С. Ќиёмов 
дар нафаќа бошад њам, њаёти худро 
бе мактабу шогирдонаш тасаввур 
карда наметавонад. Ў омўзгори му-
ассисаи таълимии №51 –и шањр ме-
бошад ва ба хонандагон аз фанни 
забони русї дарс мегўяд. Вай дар ба-
робари ба роњ мондани фаъолияти 
таълимию тарбиявї, инчунин, оид 
ба масъалањои мубрами соња, роњњои 
њалли мушкилот ва рушди таълим, 
проблемањои мактаб пешнињодњои 
мушаххас ба маќомоти мањаллї 
намудааст. Ў мураббии ѓамхори 
омўзгорони љавони мактаб буда, дар 
дарсњои эшон иштирок карда, ба 
онњо маслињату тавсияњои судманд 
медињад. Фаъолияти пурсамари ўро 
дар љодаи таълиму тарбия ба назар 
гирифта, соли 1965 бо медали 20-со-
лагии Ѓалаба бар фашизми Герма-
ния, Ифтихорномаи Вазорати мао-
риф ва илми Љумњурии Тољикистон 
ва соли 2002 бошад, бо нишони 
«Аълочии маорифи Тољикистон» 
ќадрдонї карда шудааст. 

Њамсари мењрубони устод, му-
аллимаи азизу мењрубон Матлуба 
Наврўзова як умр њамкасб, њамдаму 
мушфиќ, ѓамхору мењрубон ва 
њамќадами њаёти ў мебошад. Устод 
Саймуддин ва њамсараш Матлуба 
соњиби 5 нафар фарзанди дилбанд, 
Шерхон, Алишер, Раъно, Шуњрат 
ва Зебо буда, њама соњибмаълумоту 
соњибихтисос буда, дар соњањои гу-
ногун фаъолият мекунанд.

Шариф АБДУЛЊАМИД, 
«Омўзгор» 

Дар Донишгоњи давлатии њуќуќ бизнес ва сиёсати Тољикистон мароси-
ми кушодашавии оѓози Давраи рушди дастгирии соњибкорон ва стартапњо  
якљо бо ширкати PEM CONSULT дар доираи лоињаи GIZ TRIGGER II-
“Пешбарии стартапњо ва соњибкорї” бо иштироки мењмонон аз Љумњурии 
Федералии Олмон ва намояндагони ташкилотњои њамкор баргузор гардид. 

Ректори донишгоњ, профессор Муъмин Шарифзода изњор намуд, ки 
Донишгоњи давлатии њуќуќ, бизнес ва сиёсати Тољикистон имрўзњо бо 70 му-
ассисаи илмию таълимии давлатњои хориљї шартномањои њамкорї дошта, 
дар ин замина, дар донишгоњ лоињаи GIZ TRIGGER II-“Пешбарии стартапњо 
ва соњибкорї” амал намуда истодааст. Фаъолияти Парки технологї якљо бо 
барнома ва лоињањо дар бахши љавонон, ба тарбияи кадрњо, мутахассисони 
донишманду соњибмаърифат, насли дорои љањонбинии васеъ ва ватандўст ра-
вона гардидааст. 

Нуъмон РАЉАБЗОДА,
«Омўзгор»

Балки аз љумла камињо бадтар аст.       Мавлоно

Дар пойтахти мамлакат Фестивали сурудњои ватандўстона – «Суруди сарбоз» баргузор гардид.

 НОВЕЛЛА

 КОНФРОНС 

Ман деворам, њамагї де-
вори пушти бино. Би-

нои як дабистон, ки пањноиям 
100-120 метрро ташкил медињад. 
Аз азал бебахту номурод буда-
ам, ки њамчун девори паси бино 
мавќеъ пайдо кардам, вагарна… 
мешуд, ки пеши биноро зеб ме-
додам. Эњ, азобам бисёр, сад 
чандон аст. Ана, як гурўњ толи-
билмони ба синну сол хурдтар 
дар наздам љамъ шуда, бо меху 
шикастапорањои шишаю оњан, ту 
гўйї амали муњим ва калидиеро 
анљом медода бошанд, танамро 
мехарошанду мехарошанд. Оњ, 
дард мекашам, фиѓонам ба гарду-
ни гардон дакка мехўрад ва аммо 
садоямро касе намешунавад. Чї 
шуд, ки дарди љонситон панља 
бар пайкарам мезанад. Боз чї гап, 
чї воќеа? Эњ, эњ, ду тан хонанда 
мехњоро бар танам мекўбанд. Бо 
сангњои баробар бо мушташон 
мекўбанд мехњоро, ингуна оњиста-
оњиста як мех пайкарамро сўрох 
карда, жарф бар танам медарояду 
медарояд. Мехи барљастаи 100 бу-
дааст, ки хиштро корагар омаду 
аз љавшани љонам гузашт. Аммо 
ду мехи дигар, ки яке зангзадаи 
куњнаи аз замонњои Нуњи набї 
бозмонда ва дигаре кучактари ми-
ёнаш камон гардида буд, њарчанд 
толибилмон кўбиданду кўбиданд, 
хиштњои танамро ба гунаи амиќ 
кора накард. Дард аъзои бада-
намро фаро гирифта, то маѓзам 
рафта расид. Охир, ман девори 
яксолаю дусола не, расо 20-сола-
ам. Бист сол ќабл дар љойи бинои 
оѓили чорвои колхоз мактаби нав 
сохтанї шуданд. Ман, ростї, як 
девори бе рўњу љон, хушку фалак-
задаам дар нигоњи одамон. Аммо 
ин тоифа њељ намедонанду дарк 
намекунанд, ки аз њама воќеоту 
њаводиси дар дабистон рухдода 
хеле воќифаму бас фиребу дом-
дории роњбаронашро медонам. 
Гоње ки тањкурсии бинои нав 
рехта шуд, муддате дар идомаи 
сохтмони дабистон фосила пай-
до шуду масъулон аз чї бошад, 
тањаммул пеша карданд. Муљиб 
чї буд, ки онон чун њакимону 
файласуфони њамадон сар ба 
љайби тафаккур кашиданд? Њо, 
њо, сукуташон шабењи њакимону 
файласуфону њамадонњои 
замонњои ќадим буд, аммо тафо-
вут дар зоњирашон ба чашм мера-
сид. Инњо ришу фашу дастор не, 
балки кастуму шими ялаќќосї, 
кафшњои сиёњи гаронбањои 
њамчунон рангашон чашмхира-
кунанда ва дар гиребон галстук 
доштанд. Пироњанашон сафе-
ди дорои тугмањои чањоркунљаи 
барљаста буд. Кулоњњояшон тўр-
тўрии лапардор… Баъдтар ба 
умќи фосила гирифтанашон дар 
сохтмони бинои навини даби-
стон сарфањм рафтам. Сукуташон 
њазор розу рамз ва маъно дошта-
аст. Яъне, дар сохтмони бино бо 
хомчўташон агар њазору њазору 

анд дона хишти пухтаи навакак 
аз оташдони зовут кандашуда 
сарф гардад, метавон он њазору 
њазору анд дона хиштро дар ин 
сохтмон бо тањияи як санад сарф 
накард. Мазмун, ба таври расмї 
гўиё њазору њазору анд дона хиш-
тро харида, дар бунёди бинои 
дабистон сарф кардаанд. Бале, 
гўё! Аммо воќеияти талх ин аст, 
ки њазору њазору анд дона хиш-
тро нахаридаанду маблаѓашро… 
(муњим маблаѓ аст охир!) санад 
карда, ба љайб заданд. Чї тавр? 
Эњ, ин боз як ќиссаи тўлонии ди-
гарест, ки «муаллими китобна-
вис» дар чанд асараш аз доду бе-
дод ва њирси нафсу манфиатхоњии 
як тоифа масъулони кулоњбасар, 
ки бинои оѓили фартуту фарсу-
даву моломоли бўйи тааффунро 
ба таъбире, «рангу бор карда» 
ба мактаби якќабатаи замонавї 
табдил доданд, бо дарду ѓами 
бепоён ривоят карда буд. (Дар 
омади гап, ќавму хешу пайван-
дони як кулоњбасараш (раиси 
эшон) муаллимро ба додгоњ низ 
кашиданд, аммо дар фарљом ас-
рору муаммои њаромхўрияшон 
рўйи об баромаду бо чї найран-
гу њуќќабозї љонашонро аз чан-
ги маќомот рањо карданд. Хуб, 
тавсифи ин мољароро ба ваќти 
дигар вомегузорему аз воќеияти 
њоли њозир рухдода њарф дар 
миён меандозем. Масъулони гал-
стукбагардани шикамдамида 
меомаданду мерафтанд, меома-
данду мерафтанд. Ин њама рафту 
баргаштњояшон ба он анљомид, 
ки гирењи сарбастаи мушкилро бо 
як амри гўё валиёнаи худ дарсоат 
боз намуданд. Яъне, хиштњои пух-
таи нимасраи деворњои оѓилро, 
ки (дар боло тавзењ додем, ки ба 
мактаб табдил дода буданд) дар 
он тобистони гарму тафсон бо як 
маслињату машварати хеш амр ба 
кандан доданд. Ва мардуми дењи 
Моњикаш дар њашари бузурге се 
рўзу се шаб бинои оѓил (мактаб)-
ро аз њам рехтанду хиштњои сах-
ту сангини аз даврањои тиллоии 
Шўравї барљойро, ки силлика-
таш ном мебурданд, як-як људо ва 
дар каноре љамъ карданд. Хишти 
бисёре буд, ки таќрибан ба нисфи 
девори бинои нави мактаб мера-
сид. Ана, њамин хиштњоро дар 
бардоштани девори дабистони 
нав истифода карданд, ки банду 
буѓумњои тани бечораи ман њам 
аз њамон хиштњо таркиб ёфтаа-
сту бо гузашти 20 сол (50 сол аз 
давраи Шўравї, 20 сол аз давраи 
навин, љамъ 70 сол!!!) батамом 
афсурдаву фатарот ва дар њоли 
фурў афтодан аст. Ќисса кардем, 
ки маблаѓи хиштњои тоза аз зовуд 
истењсолшударо њамон масъуло-
ни кулоњбасари шикамдамидаи 
галстукњо ба гардан бе њељ тар-
су њарос ва ташвишу андешае ба 
љайб заданду бар ивази он хиштњо 
деворњои дабистонро аз хиштњои 
оѓил-мактаби ќаблї бардоштанд. 

Аввалњо барои ман, ки девори 
паси бинои мактаб њисоб меёф-
там, он ќадар вазнин набуд, чун 
пайкарамро рангу бор карданду 
њусни тозае пайдо намудам ва аз 
ин хеле-хеле хушњолу шодон њам 
будам. Атри бўйњои мутафовит аз 
пайкарам ба њар кўю љода пањн 
мешуду пареш мехўрд ва одамон 
гоњу ногоњ (чун ба ќафои мактаб 
мутаваљљењ мешуданд) бо амри 
тасодуф аз ин рањгузор мегузаш-
танд, нигање сўям медўхтанд ва ба 
рангњои мулаввани пайкари ман, 
ки дар зери нурњои офтоб љилою 
дурахш медод, чира мешуданд ва 
ба њунармандоне, ки бинои да-
бистонро сохтаанд, каф бар каф 
зада, ањсан мехонданд. Аммо… 

тадриљан, бо сипарї гардидани 
рўзу њафтаю моњу солњо маро - де-
вори паси бинои мактабро коми-
лан ба боди фаромўшї супурданд 
ва ингуна нахуст чењраамро чангу 
ѓубор пахш кард, болои сарам, 
зери нигасањои боми дабистон 
мурѓону парандагони гуна-гуна 
лона гузоштанд ва бароњат ба  бо-
лои сару рўям фазлаву шоша кар-
данд. Нафасам гирењ задаву танг 
шуда, эњсос мекардам, ки вазъ-
ам нохушу вахим ва пайкарам 
доѓдору дар чашми одамон зишту 
номуборак љилва менамояд. Чї 
бахтбаргаштаи номуроде будам, 
ки фољеа болои фољеа ва фалокат 
болои фалокат ба сарам омадан 
гирифт, ки вой аз ин гардиши 
нобањангоми чархи фалак! Ба 
гунаи возењ ба самъатон бирасо-
нам, ки се-чањор ќадам аз мавќеи 
љойгиршавии ман љўйбори пуро-
бе мегузашт, ки њаёту њавлињои 
мурдуми дењаро, ки дар он њар 
гуна зироат кишта буданд, шо-
доб менамуд. Аввалњо ин мардум 
бо њавсалаю ѓайрат њар бањор 
љўйборро бел зада, ба гунаи жарф 
дохилашро меканданду хокашро 
лабмарза мегузоштанд, то об аз 
канорањои љўй берун набарояду 
бењуда ба замини мактаб љорї на-
шавад. Ва аммо рафта-рафта он 

саъйю азму иродаашонро чашм-
захме расид ва ё коњилу бепарво 
шуданд, ки дигар љўйбор ба ёда-
шон нарасид, ки бањорон ба он 
бел бизананд. Онон танњо ба об 
бастан иктифо мекарданду ха-
лос. Бад – ин нањву шева, љўйбор 
аз лойю њар навъ палиштињо пур 
шуда, об аз канорањои он убур 
мекарду љорї гардида, то ба пойи 
мани бетаќдир, девори пушти 
бино мерасид. Оби љамъшуда 
бар тањкурсии бино зўр меовар-
ду ингуна бо гузашти солњо бар 
пайкари ман нуфуз мекард. Наму 
рутубат он ќадар бар пайкарам 
тасаллут ёфт, ки андоваи танам 
сабук – сабук ва нарм -нарм ба 
рехтан оѓозид. Гоњи даррасида-
ни мавсими хазонрез ва сармои 
замњарири зимистон, бо вазидани 
бодњои тунду сард оќибатуламр 
андоваи пайкарам пуррагї рех-
ту урён шудам ва дигар устухону 

банду буѓумњоям – он хиштњои 
кунун фарсудаи аз оѓил – мактаби 
пешин канда шуда возењу намоён 
гардиданд.

Њамакнун тундбод бар бада-
нам чу наштар мехалид, барфњои 
паёпай бар хиштњо мечаспиданд, 
сўзиши захмњои танам пас-он ша-
дидтар мешуд. Њангоми аёсњои 
шабона танам ях мебаст. Тасав-
вур мекунед: бист тирамоњу бист 
зимистон рўзњоро бо ин вазъи 
асафбор ба шом ва шабњоро ба 
рўз расонидаам. Тиккањои лухти 
пайкарам шоњиди рўзгори ноба-
сомони мананд. Шумо шояд би-
пурсед, ки нафаре аз рањбарони 
дабистону дења ва љамоат ин њоли 
дилрешкунандаи маро боре бо ду 
чашми сар надидаву пайи таъми-
рам тадбирсозї анљом надодаанд? 
На, на, боре чанд мудири даби-
стон бо муовинаш (шояд бо амри 
тасодуф бошад ё бањри шишањои 
тирезањои синфхонањоро аз на-
здик санљидан) дар паси бино пай-
до шуданд ва нигоњашон ба гунаи 
сатњї ба рўйи мани фалокатзада 
афтид.

- Эња, ин девори пушти бино аз 
бенигоњубинї фатарот гардидаву 
ќариб аз њам рехтааст, - таассуфу 
дареѓ хўрд муовини мудири даби-
стон ва бо ташвиш афзуд:

- Як бало карда, онро андоваю 
рангу бор ва ба тартиб овардан 
даркор. Мабодо чаппа шавад?!

- Э, чї зарурат дорад? – даст 
афшонд мудири мактаб ва миё-
нашро дошт:

- Пули зиёдатї канї? Баъд ин 
ки, ба девори пушти бино чаш-
ми кї меафтад? Корњои аз ин за-
руртар дорем, ки иљро нашуда 
мондаанд. (Кадом корњо буданд 
он корњои «зарур», то имрўз 
нафањмидаму дарк накардам 
ман!)

- Ба њар њол…
- Натарс, њељ бало намезанад 

ин деворро, чаппа намешавад, аз 
ќавле, «сагљон» аст он.

Бояд тавзењ дод, ки њар тоби-
стон, бо ба таътил баромадани 
мактабиён дар сањни дабистон 
љамъомаде бо њузури падару мо-
дарони хонандагон ташкил ме-
карданд роњбарони мактаб ва 
бигў-магўю бањсу фарёдзанињои 
иштирокдорон саранљом ба 
тариќи зайл хулоса мешуд: њар 
хонавода маблаѓ месупораду би-
нои дабистон таъмир мешавад. 
Ва мардум маблаѓ љамъ оварда, 
ба мудири мактаб месупориданд. 
Ва мудири мактаб он пулњоро бе 
њељ андеша ва тарсу њарос ба љайб 
мезад. Танњо дар арафаи соли 
тањсил чанд ќуттї ранг мехариду 
девори ќисмати пеши дабистонро 
рангу бор мекарду халос. Расо 20 
сол бо њамин сабку усул гўё мак-
табро таъмир мекарданд. Ва аз 
мардуми дењ касе љасорату иро-
дат намекард, ки садои додхоњї 
баланд намуда, аз директору му-
овинаш бипурсад, ки маблаѓњои 
љамъшударо куљо карданд?

Чаро синфхонањо, мизу 
курсињо, љевонњо ранг нашуда 
мемонанд? Чаро сањни дабистон 
бо талабу дархости чандсолаи 
мардум сементпўш намешавад? 
Чароњо зиёд, вале бе посух бу-
данд. Шигифтовар он буд, ки тўли 
20 сол касе аз њоли ман воќиф на-
гардид, њадди аќал пайкарамро 
рангубор накарданд. Инак аз 
як тараф, таъсири фалокатбори 
оби љўй, аз тарафи дигар, бар-
фу боронњои паёпай баданамро 
харобу абгор намудаанд. Рўзњои 
вопасини умри худро аз сар ме-
гузаронам. Бовар намекунед? 
Оњ, боз баданам дард кашида, ба 
сўзиш даромад. Кадом хонанда 
мехи навбатиро зўран бар пай-
карам мекўбад... Миёнањои моњи 
январ, як субњи сарди зимистон 
миёнам аз чанд љояш дарз овар-
да, ногањон гурумбасзанон чап-
пагардон шудам. Дигар ба сар-
навишти хеш тан дода, бо њасрат 
ба дохили синфхонањо менига-
ристам, ки дар њамин њол овози 
тааљљубомези мудири дабистон-
ро шунидам:

- Наход,  девор худ аз худ чаппа 
шавад-а?

Шодї РАЉАБЗОД

Девор

Улуѓзода ва адабу фарњанги миллї28-29-уми сентябри соли равон дар 
Донишгоњи миллии Тољикистон ба муно-
сибати 110-солагии Нависандаи халќии 
Тољикистон Сотим Улуѓзода конфронси 
байналмилалии илмию амалї тањти ун-
вони «Сотим Улуѓзода ва адабу фарњанги 
миллї» баргузор гардид, ки дар он оли-
мону устодон ва омўзгорон аз дохил ва 
хориљи кишвар ширкат варзиданд.

Сараввал устодону донишљўёни фа-
култети филологияи донишгоњ ба зиё-
рати оромгоњи устод Сотим Улуѓзода 
ба ќабристони Лучоб ташриф оварданд. 
Устодони факултет Муртазо Зайнид-
динзода ва Аламхон Кўчарзода дар бо-
раи фаъолияти эљодии устод С.Улуѓзода 
ва ањамияти асарњои адиб дар адабиёти 

тољик андешањои худро иброз доштанд. 
Баъдан мењмонону устодон ба шањраки 
донишљўёни донишгоњ омада, аз Осор-
хонаи Пешвои миллат дар донишгоњ 
ва Ганљинаи ба номи профессор Ш. 
Њусейнзода дидан карданд.

Сипас, дар бинои асосии донишгоњ 
бахши расмии конференсия  оѓоз ёфт.  
Љамъомадро ректори донишгоњ, профессор 
Ќобилљон Хушвахтзода ифтитоњ бахшид. 
Муовини якуми вазири маориф ва илми 
Љумњурии Тољикистон Муњаммаддовуд 
Саломиён, адибони номвари кишвар 
Абдулњамид Самадов ва Ато Мирхоља дар 
бораи шахсияти Сотим Улуѓзода ва наќши 

асарњои ў дар рушди адабу фарњанги миллї 
ибрози назар карданд. 

Њамчунин, дар љараёни конфронс 
маърўзањои мудири кафедраи филоло-
гияи тољик ва забонњои Шарќи хориљии 
Донишгоњи давлатии Самарќанди 
Љумњурии Ўзбекистон, профессор 
Љумъа Њамроњ дар мавзуи «Пайвандњои 
љуѓрофиёву миллии осор ва андешаи 
Сотим Улуѓзода», муњаќќиќ, устоди 
Донишгоњи Ослои Норвегия Фарида 
Ањмадї дар мавзуи «Баррасии осори Со-
тим Улуѓзода аз дидгоњи инсоншиносї» ва 
профессори кафедраи назария ва таърихи 
адабиёти Донишгоњи давлатии омўзгории 

Тољикистон ба номи С.Айнї Аъзам Худой-
додов тањти унвони «Муносибати эљодии 
Сотим Улуѓзода бо Ањмади Дониш» шуни-
да шуд.

Дар фарљоми ќисмати расмии њамоиш 
барномаи рангини фарњангии ансамбли  
«Наврўз»-и донишгоњ пешнињод гардид, 
ки ба њамагон писанд омад. 

Бояд зикр кард, ки конфронс дар бах-
ши адабиётшиносї ва забоншиносї кори 
худро 2 рўз идома дод, ки дар он олимону 
пажўњишгарон маърўзањои пурмуњтавои 
худро ба иштирокдорон ироа намуданд. 

Дилафрўз ЌУРБОНЇ,
«Омўзгор»

Муассис: Вазорати маориф ва 
илми Љумњурии Тољикистон

Сармуњаррир 
Ноилшоњ НУРАЛИЗОДА

Њайати
тањрир:

М. ИМОМЗОДА, Э. НАСРИДДИНЗОДА, Н. САИД, М. САЛОМИЁН, Г. ЃАНИЗОДА, Д. ЌОДИРЗОДА,
Н. СОБИРЗОДА, Ф. РАЊИМЇ,  А. МУРОДЇ (љонишини сармуњаррир), Н. ОХУНЗОДА (котиби масъул)

Суроѓа: 734025, ш.Душанбе, х. Айнї - 126, Телефонњо: ќабулгоњ – 225-81-55, љонишини сармуњаррир – 225-81-58, котибот – 225-81-57, муњосибот – 225-81-61

Њафтанома дар матбааи нашриёти комплексии «Шарќи озод»  ба табъ расид. | Индекси обуна – 68850 | Адади нашр: 37571   нусха | Тарроњ: С. Ниязов | Њуруфчинон:   С. Саидова ва Д. Забирова

«Омўзгор» тањти раќами 0018/рз, аз 13.07.2015 дар Вазорати фарњанги Љумњурии Тољикистон аз нав номнавис шуда, тањти раќами 0110005977 дар Кумитаи 
андози назди Њукумати Љумњурии Тољикистон ба ќайди давлатї гирифта шудааст. Нашрия ба хотири чандандешї маводе низ ба табъ мерасонад, ки идораи 
њафтанома метавонад бо муаллифон њамфикр набошад ва барои онњо масъулият ба уњда нагирад.                        Навбатдори шумора               Н. ОХУНЗОДА

Навиштањо ва суратњои ба идораи њафтанома воридгашта  баргардонида намешаванд.  Идораи њафтанома  навиштањоро дар њаљми на бештар аз 4 сањифаи компютерии  андозаи 14 (фосилаи 1,5) – и  њарфи  Times New Roman Tj. ќабул менамояд.  

ОМЎЗГОР 
Почтаи электронї:    omuzgor@inbox.ru
Сомонаи њафтанома: www.omuzgor-gazeta.tj

Њар киро хулќи наку бошад,  бираст,
Њар касе, к-ў шишадил бошад, шикаст.          Мавлоно

Сафобахши љањон омўзгор аст.

Њафтаномаи «Омўзгор» бо њадафи 
такмили тарбияи ватандўстї, ифти-

хори миллї ва хештаншиносии насли на-
врас дар мавзуи «Њомии Ватан будан шараф 
аст» барои бењтарин маќолаву гузоришњо 
озмун эълон менамояд. Нигоштањо ба оз-
мун бояд ба умдатарин масоили ватанпар-
варию ватандорї бахшида шуда бошанд, 
андешаву мулоњизоти љолибро дар бар би-
гиранд ва барои ба њимояи ватан, хизмат 
дар сафи Ќуввањои Мусаллањ омода наму-
дани љавонон наќши шоиста бигузоранд.

Озмун аз рўзи эълон шуданаш то аввали 
моњи феврали соли 2022 идома меёбад ва дар 
арафаи Рўзи Артиши миллии Тољикистон 
љамъбаст мегардад.

Ѓолибони озмун соњиби  мукофотњои 
махсус ва Ифтихорномаи Вазорати маориф 
ва илми Љумњурии  Тољикистон мегарданд.

Таъкид:
Њаљми  маќолањо набояд аз 3-4 сањифаи 

чопи компютерї (њарфи Times New Roman 
Tj, 14-2 интервалї) зиёд бошанд, дар акси 
њол ба озмун роњ намеёбанд.

(Аввалаш дар сањ.15)

Диќќат: озмун!

ЭЪТИБОР НАДОРАД
Шањодатномаи гумшудаи Т–АТУ №0540531, 

ки онро соли 2018 муассисаи тањсилоти миёнаи 
умумии №78-и ноњияи Фирдавсии шањри 
Душанбе ба Содиков Љумабой Бањридуллоевич 
додааст, эътибор надорад.

Шањодатномаи гумшудаи А №175884 
дар бораи хатми синфи 9, ки онро соли 1990 
муассисаи тањсилоти миёнаи умумии №40-и 
ноњияи Фирдавсии шањри Душанбе ба Турсунов 
Немат Муњаммадљонович додааст, эътибор 
надорад.

Шањодатномаи гумшудаи А №0064170 
дар бораи хатми синфи 9, ки онро соли 2007 
муассисаи тањсилоти миёнаи умумии №107-и 
ноњияи Шоњмансури шањри Душанбе (собиќ 
муассисаи тањсилоти миёнаи умумии №34-
и ноњияи Рўдакї) ба Давлатов Амиршо 
Мањмадшоњович додааст, эътибор надорад.

Шањодатномаи гумшудаи Б №679074 дар бо-
раи хатми синфи 9, ки онро соли 1985 муассисаи 
тањсилоти миёнаи умумии №127-и ноњияи Фир-
давсии шањри Душанбе ба Сайдњомидова  Са-
фаргул додааст, эътибор надорад.

Муассисаи давлатии «Маркази 
барномањои байналмилалї»-и Вазорати 
маориф ва илми Љумњурии Тољикистон 
иттилоъ медињад, ки Донишгоњи миллии 
санъати мусиќии Љумњурии Ўзбекистон  ба 
номи Юнус Раљабов омода аст дар соли 
тањсилии 2021-2022 шањрвандони Љумњурии 
Тољикистонро тариќи шартномавї, аз 
рўи ихтисосњои санъати вокалї ва иљрои 
асбобњои мусиќї ба донишгоњ ќабул намояд. 

Хоњишмандон метавонанд љињати 
баќайдгирї ва маълумоти муфассал ба 
Маркази барномањои байналмилалї 
мурољиат намоянд.  

Телефон барои маълумот: 2-23-23-59

Кормандони Вазорати маориф ва илми 
Љумњурии Тољикстон  ва ањли ќалами нашрияи 
«Омўзгор» ба ректори Донишкадаи давлатии 
фарњанг ва санъати Тољикистон ба номи Мирзо 
Турсунзода Муњриддин Низомї бинобар вафоти 
БАРОДАРАШ њамдардї баён мекунанд.

Ањли ќалами нашрияи «Омўзгор» ба устоди 
Донишгоњи миллии Тољикистон Мањмудхон 
Шоев бинобар даргузашти бародараш 
АВРОДХОН изњори њамдардї менамоянд.

Раёсат, кумитаи иттифоќи касаба ва 
кормандони Академияи тањсилоти Тољикистон 
ва Пажўњишгоњи рушди маориф ба номи 
Абдурањмони Љомї ба  саркотиби илмии АТТ, 
номзади илмњои филологї Мирзо Каримзода 
бинобар даргузашти ЉИЯНАШ њамдардї баён 
мекунанд.

1. Барномаи таълим ва китоби дарсии 
“Адабиёти тољик” барои синфи 5;

2. Барномаи таълим ва китоби дарсии 
“Адабиёти тољик” барои синфи 6;

3. Барномаи таълим ва китоби дарсии 
“Адабиёти тољик” барои синфи 7;

4. Барномаи таълим ва китоби дарсии 
“Адабиёти тољик” барои синфи 8;

5. Барномаи таълим ва китоби дарсии 
“Адабиёти тољик” барои синфи 9;

6. Барномаи таълим ва китоби дарсии 
“Адабиёти тољик” барои синфи 10;

7. Барномаи таълим ва китоби дарсии 
“Адабиёти тољик” барои синфи 11;

8. Барномаи таълим ва китоби дарсии 
фанни “Геометрия” барои синфи 7;

9. Барномаи таълим ва китоби дарсии 
фанни “Геометрия” барои синфи 8;

10. Барномаи таълим ва китоби дар-
сии  “Геометрия” барои синфи 9;

11. Барномаи таълим ва китоби дар-
сии  “Геометрия” барои синфи 10;

12. Барномаи таълим ва китоби дар-
сии “Геометрия” барои синфи 11;

13. Барномаи таълим ва китоби дар-
сии “Санъати тасвирї”  барои синфи 5;

14. Барномаи таълим ва китоби дар-

сии “Санъати тасвирї”  барои синфи 6;
15. Барномаи таълим ва китоби дар-

сии “Санъати тасвирї”  барои синфи 7;
16. Китоби дарсии “Забони тољикї” 

барои синфи 11;
17. Китоби дарсии “Суруд ва мусиќї” 

барои синфи 6.
Мазмуну мундариљаи барномањои 

таълим ва китобњои дарсї, ки ба оз-
мун пешнињод мешаванд, бояд ба та-
лаботи Ќонуни Љумњурии Тољикистон 
«Дар бораи адабиёти таълимї», 
Консепсияи тањияи китобњои дарсї 
ва дастурњои таълимию методї ба-
рои муассисањои тањсилоти умумии  
Љумњурии Тољикистон, Дастурамал оид 
ба гузаронидани экспертиза (ташхис ва 
бањодињї)-и китобњои дарсї,  дастурњои 
таълимию методї ва маводи дигари таъ-
лим барои муассисањои тањсилоти умумї, 
«Низомномаи намунавї оид ба тањия, 
экспертиза ва нашри адабиёти таълимї» 
ва дигар њуљљатњои меъёрии соњаи мао-
риф љавобгў бошанд.

Номгўи њуљљатњо барои иштирок
дар озмун: 

- маълумот дар бораи иштирокчии оз-

мун (насаб, ном ва номи падар (пурра);
- дараљаи илмї ва унвони илмї (агар 

бошад); 
- номи муассисае, ки дар он иштирок-

чии озмун кору фаъолият менамояд; 
- вазифаи ишѓолнамуда; 
- собиќаи корї дар соњаи маориф; 
- дар тањия ва ё таълифи кадом барно-

маи таълим ва китобњои дарсии дар боло 
номбаршуда иштирок менамояд; 

- телефон, е-mail.
Бо нафарони аз озмун гузашта Шар-

тномаи дуљониба бо Вазорати маориф ва 
илми Љумњурии Тољикистон баста меша-
вад.

Њуљљатњо аз љониби Комиссияи та-
дорукотии озмуни таълифи барнома 
ва китобњои дарсї дар муњлати 30 рўзи 
баъди чопи эълон дар шакли хаттї ё 
электронї ќабул карда мешаванд.

Нишонии Комиссияи тадорукотии 
озмун: ш. Душанбе, кўчаи Айнї, 126. 
Пажўњишгоњи рушди маориф ба номи А. 
Љомии Академияи тањсилоти Тољикистон. 
Телефонњо барои тамос: 2 24 85 06, 
2 25 85 08. Нишонии электронї: рrmatt@
mail.ru,  shohin7875@mail.ru. 

СЎГВОРЇ

Куљої ту, куљої, эй бародар?

Вазорати маориф ва илми Љумњурии Тољикистон, Академияи тањсилоти 
Тољикистон, Пажўњишгоњи рушди маориф ба номи Абдурањмони Љомии АТТ

Чанд рўз пеш баро-
дари бисёр азизу 

гиромиќадр, ќобилу оќилу 
фозил ва зањматкашам 
Абдуѓаффорро аз даст до-
дам. Бародареро, ки 48 
соли њаёти хешро сарфи 
пешаи биёр мушкил, аммо 
пуршарафи омўзгорї кар-
да буд. Бародареро, ки 
шарафу нангу номус, ода-
му одамгариро барои худ 
дар љойи аввал мегузошт. 
Бародареро, ки то кунун 
симояш пеши дидагонам 
љилвагар асту њарфаш дар гўшам садо 
медињад. 

Китоби хотиротамро аз ибтидо то 
интињо   вараќгардон мекунам. Мо, шаш 
бародар, дар оилаи дењќони камбаѓали 
ќишлоќаки кўњии Хўљабулоќи шањри 
Вањдат   пайи њам ба дунё омадаем. 

Волидонамон чи коре ки  мефарму-
данд, дар ваќташ иљро мекардем. Аз 
њама ќобилу чобуки мо  бародарамон 
Абдуѓаффор - фарзанди чоруми хона  
буд.  Модарамон ўро бисёр таъриф ме-
карданд… 

Њамаи мо дар мактаб  хубу аъло ме-
хондем. Абдуѓаффор орзуи муаллим 
шуданро мекард. Њамин буд, ки пас аз 
хатми мактаби №21-и шањри Вањдат  
соли 1970 ба факултети забону адабиёти 
тољики Донишгоњи  давлатии омўзгории 
Тољикистон ба номи С. Айнї пойтахт 
рафт, имтињонњоро супорид, вале аз ман-
дат гашт. Бо маслињату дастгирии таѓоям 
дар мактаби раќами 7-и шањри Норак 
китобдор шуд. Пас аз як соли китобдорї 
ўро ба хизмати аскарї даъват намуданд. 
Хизмати Модар-Ватанро дар шањри 
Гамбурги Республикаи Демократии Гер-
мания (як ќисми Олмони имрўза) сарба-
ландона адо намуд. Пас аз адои хизмат 
боз ба Донишгоњи омўзгорї рафт. Ба 

факултети география дохил 
шуд. Дар донишгоњ ѓоибона 
тањсилашро давом дода, дар 
мактаби №25-и дењаи Исро-
илободи чамоати Карим Ис-
моил (оилаи мо соли 1971 ба 
ин дења кўчида буд)  муалли-
миро оѓоз намуд. Пас аз 5-6 
соли муаллимї донишу ма-
лакаашро ба инобат гириф-
та, ўро мудири ќисми таълим 
таъйин намуданд. Солњои 
зиёд ин вазифаро хуб иљро 
намуд. Соли 1993 сарварии 
ин таълимгоњро ба уњдааш 

гузоштанд. Зиёда аз 23 сол директор буд. 
Мо хуб медонем, ки он солњо чї гуна 

даврае буд. Љанги шањрвандї, ќатлу 
ѓорату бесарусомонї. Њар лањзаву њар 
соат хатар дунболгирамон буд. Њимояву 
кафолати бехатарии омўзгорону шогир-
дон, њама дар гардани сарвари мактаб 
буд. Муаллимон аз ноилољї тарки мак-
таб менамуданд. Аз баъзе мактабњо дару 
тирезањоро канда мебурданд. Ана, дар 
њамин њолу њамин шароит бародари мо 
садоќатмандона кор кард. Нагузошт, ки  
як кўдак аз мактаб берун монад ё озор 
бинад, омўзгоре тарки мактаб кунад ва 
њатто  як шишаи тирезаи мактаб бељо ша-
вад. Албатта, ин осон набуд. 

Абдуѓаффор боз корњои бештару 
бењтареро ба наќша гирифта илоље пай-
до намуд, то бинои мактаб, ки дар њолати 
садамавї ќарор дошт, пурра таъмир ша-
вад.  Соли 2006 лоињаи барќароркунї 
тартиб дода, онро ба Маркази идора-
кунии лоињаи Вазорати маориф ва илм 
пешнињод кард, ки  дастгирї ёфту би-
нои асосии мактаб дар њаљми 101 њазор 
сомонї таъмир шуд. Соли 2007 лоињаи 
дуюмро  ба маркази мазкур пешнињод на-
муд. Ин лоиња низ дастгирї ёфт ва иншо-
оти ёрирасони мактаб пурра азнавсозї 
шуданд. Дар баробари ин, мактаб бо 

омўзгорони соњибихтисос таъмин гар-
дид. 

Бародарам баъди ба нафаќа баро-
маданаш низ аз мактаб дур намонд. 
Маслињатгару мададрасони омўзгорон  
буд. Дар тарбияи  фарзандон диќќати 
љиддї медод.  7 нафар фарзандро хононд, 
соњибмаълумот, соњибкасб ва соњиби хо-
наву дар намуд. Дареѓо, ки умр вафо на-
кард. 

Дардномаи зер дар сўги бародари 
гиромиќадрам ифодаи аламњои нањуфтаи 
манаст. 

Чї дарде, чї балое, эй бародар,
Ки омад аз куљое, эй бародар.
Саратро зери чанги хеш бигрифт,
Надод аз худ рањої, эй бародар.
Табибонат њама бечора монданд,
Ба пеши бедавої, эй бародар.
Туро дар коми марг андохт, эй вой,
Ба сад љабру  љафое, эй бародар.
Дареѓо, сад дареѓо, хонаи ту
Бишуд мотамсарое, эй бародар.
Туро дар зиндагї бо мо набудї
Даѓову бевафої, эй бародар.
Чї чора, марги ноњангом овард
Миёни мо људої, эй бародар.
Ба пањлуи падар, модар бирафтї,
Дигар з-он љо наої, эй бародар.
Даруни сина дил ояд ба фарёд,
Куљої ту, куљої, эй бародар.
Шигифто, аз дару бомат аз ин пас
Зи ту н-ояд садое, эй бародар.
Ба  мактаб меравам гоње, ки он љо
Ту будї як фидої, эй бародар.
Бубинам љойи ту холист аз ту,
Шавам обу адое, эй бародар.
Ту чун астї даруни хонаи тор,
Ки будї як зиёї, эй бародар.
Ба дасти пурдуои худ фиристем,
Бароят рўшної, эй бародар.

Абдусаттори РАЊМОН,
адиб, барандаи Љоизаи адабии

ба номи Мирзо Турсунзода 

тибќи Ќонуни Љумњурии Тољикистон «Дар бораи адабиёти таълимї», «Низомномаи намунавї оид ба тањия, экспертиза ва 
нашри адабиёти таълимї» ва дигар њуљљатњои меъёрии соњаи маориф оид ба таълифи барномањои таълим ва китобњои дар-

сии фанњои зерин миёни олимон, муњаќќиќон ва омўзгорон озмун эълон мекунад:


